
Istorgia da las alps da Zernez

Introducziun

Quaist tractat prova da descriver l'origin ed il svilup da las alps da Zernez

in lur totalità. El tschercha da metter lur istorgia in rapport cun la
situaziun politica, administrativa ed economica da la comunitä, cun sia

structura geografica e cul trafic sur il Cuolm da Valdera (Pass dal Fuorn).
Las premissas documentaras per ün tal stüdi paraivan il prüm pac favu-
raivlas causa'ls incendis chi han devastà il cumün plüssas voutas, per
l'ultima jada l'an 1872. Da quaista disgrazcha savainsa ch'ella mettet in
tschendra l'inter archiv cumünal. Ma furtünadamaing bainquant scrittü-
ram chi as rechattaiva in chasas privatas tar cuvits, cheus d'alp etc. gnit
salvà insembel cul mobiliar e surdüret in seguit almain per part eir las

acziuns per ramassar palperi vegl e sgombrar ils giodens e palantschins
durant las guerras mundialas. Uschè ans vanzettan pergiaminas, actas, co-
pials, tschantamaints ed oters manuscrits chi ans furnittan bleras preziu-
sas infuormaziuns. Quaistas nu saran be agradidas a la populaziun locala
chi cugnuoscha l'inter territori e vuless savair alch eir da seis passà, ma
furniran eir material per ün'istorgia da las alps grischunas in lur totalità,
vissa in ün orizont plü vast.

II material, sül quai nos tractat ais fundamentà, as chatta illa glista
da las scurznidas chi sieua.

Scurznidasper lasfuntanas citadas

Annalas Annalas da la Societa Retorumantscha, principalmaing
annada 1, 1886, p. 271-283, cul tractat da Gian
Tramer: La streda sur la muntagna del Fuorn. - Annada

12 p. 37-168 culla publicaziun da G.C. Muoth: Statut
del onorat cumün da Zernez 1724; cun commentar
e glossar.

Arch. Chant. Archiv Chantunal (Staatsarchiv) Cuoira.
Arch. Müst. Archiv Cumünal Müstair.
Arch. SMar. Archiv Cumünal Sta. Maria.
Arch.Tschierv Archiv Cumünal Tschierv.
Arch. Valch. Archiv Cumünal Valchava.
Arch. Zern. Archiv Cumünal Zernez.

Arch. Zern.,
Actas Alps II A

BUB

Chiamp. Top.

Cod. Dipl.

Cop. Grass

Cop. Mohr

Cop. Parav. I

Cop. Parav. II

Cop. Perl I

Cop. Perl II

Cud. Röven

Da las bleras actas reguard las alps gnittan trattas a nüz

principalmaing quellas anteriuras a l'an 1900. Pel stüdi
da l'istorgia a partir dal 1900 conserva l'archiv ün ulteriur

rieh mterial.
Bündner Urkundenbuch 1955-1985. I sun cumpars 3

volüms culs documaints dals ans 390 fin 1300.
Chiampell, Durich, Descripziun topografica da la Rezia

(1573). Traducziun our da l'original latin (Ulrici Cam-

pelli Raetiae alpestris topographica descriptio) tras Men
Bazzell e Men Gaudenz, 1976. Separatourda las Annalas.

Mohr, Theodor von, und Moor, Conradin von, Codex

Diplomaticus, Chur 1848-1863.
Copial dal notar Josephus Georgius Grass da Zernez,
cumanzä l'an 1648. Vair nota 118.

Mohr, Theodor von, Dokumentensammlung. 29
volüms manuscrits. Arch. Chant. Sigla AB IV 6, 1-29.
Manuscrit. Copial cumpilà dal notar Bartholomeus
Paravicinus l'an 1757. Copchas da 43 documaints latins
dals ans 1434 fin 1555 chi as rechattaivan da quel temp
aint il archiv da Zernez. II manuscrit appartegna uossa

a dr. jur. Curdin Regi da Zernez, abitant a Thalwil e

San Murezzan. Üna copcha fotografica as rechatta a

l'archiv chantunal a Cuoira. Sigla: AB IV, 6/124b.
Manuscrit. Collecziun da 16 documaints concernent
Zernez peis ans 1489 fin 1579, copchats da B. Paravicini

e recopchats i'l manuscrit. Arch. Chant. Sigla B

1510 vol. 3a.

Manuscrit. Copias autenticas d'alchünas sententias se-

guidas in merito il bügl in Via Zura copiadas tras

me Johann Perli 1795. Arch. Chant. Sigla A Sp. III
8 y/XIV a) 8.

Manuscrit nomnà Cudesch dal Chanzier. Copial scrit
da J. Perl. Arch. Chant. Sigla AB IV 6/124.

Manuscrit «Pratacol da Röven Zuot. inua vain notà

ils noss superiuors» Cumanzä 1788. Stat possess da

duonna Silvia Saluz-Bezzola, Lavin ch'il regalet uossa

a l'Arch. Chant.

Cud. Runatsch

Cud. Viasura

DRG

Funtanas EB

Funtanas EO

Funtanas VM

Funtanas Ind.

Mathieu I

Mathieu II

Neuer Sammler

RN

Schläpfer

Sererhard

Tschant. EB

Manuscrit. Cudesch da terzal da la terza a Runatz e

Viasuot 1780-1872. Arch. Zern. Sigla C 6.

Manuscrit. Cudesch da terza Viasura 1679-1872.
Arch. Chant. Sigla A Sp. III 8 y/XIV a) 8.Aint il tractat:

Vez l'alp da Grimmeis citä suot sigla: Cud.
Dicziunari Rumantsch Grischun, vol. 1-7 (A-G,
1939-1985).
Schorta Andrea, Rechtsquellen des Kantons
Graubünden, Band Unterengadin, Aarau 1981.
Schorta Andrea, Rechtsquellen des Kantons
Graubünden, Band Oberengadin, Aarau 1980.
Schorta Andrea, Rechtsquellen des Kantons
Graubünden, Band Münstertal, Aarau 1983.
Schorta Andrea, Rechtsquellen des Kantons
Graubünden. Indices zu den Statuten und Dorfordnungen

des Engadins Aarau 1985.
Mathieu Jon, Eine Region am Rand, Das Unterengadin

1650-1800. Studien zur Ökonomie. Lizentiatsar-
beit. Tiposcrit, 508 paginas. Ramosch 1980.
Mathieu Jon, Eine Region am Rand Studien zur
Gesellschaft. Inauguraldissertation. Chur 1983.

Tiposcrit, 623 paginas. Ramosch 1983.
Der Neue Sammler, ein gemeinnütziges Archiv für
Bünden, Chur 1805-1812.
v. Planta Robert und Schorta Andrea, Rätisches
Namenbuch. Band I Materialien, 2. Aufl. Bern 1979.
Schorta Andrea, Rätisches Namenbuch, Band II
Etymologien, 2. Aufl. Bern 1985. Huber Konrad, Rätisches

Namenbuch, Band III Personennamen, Bern 1986.

Schläpfer Daniel, Der Bergbau am Ofenpass, Liestal

i960.
Sererhard Nicolin, Einfalte Delineation aller Gemeinden

gemeiner dreyen Bünden [1742]. Bearbeitet von
Prof. Dr. Oskar Vasella, Fribourg. Chur 1944.
Schorta Andrea, Tschantamaints d'Engiadina Bassa.

Seguonda ediziun 1982. Cuntain da p. 557 fin 594 il
Statutum communitatis Zernetz da ca. 1575; da p. 595

fin 641 Trastüt da cumün da Zernetz, anno 1664.

La documainta relativmaing abundanta concerna per granda part il
temp dal 1600 fin al 1900. Pacas pergiaminas ans permettan da vair e dad

ingiavinar las relaziuns durant il 16avel tschientiner e quasi ingüns scrits

nun ans sun conservats peis temps ant il 15 00. Eir sainza tals muossa-
maints resta que pero indubitabel cha üna buna part da nossas alps haja
ün'istorgia blerun plü veglia. A quaista conclusiun arrivainsa per analogia,

saviand cha per exaimpel in Surselva l'Alp Nagens sün territori da

Lags ais attestada giä per l'an 765 tras il testamaint da l'ovais-ch Tello.1
Aint il Scanvich tendscha la prada da munts l'an 1084 fin sül fil dal Hoch-
wang.2 L'an 1204 piglian paurs clavennascs a fit l'Alp d'Emmat (Nie-
mat)3 in Val Schons maigra ils strapatschs, ch'ella cuostaiva in chargiand
e s-chargiand la bescha suranan e suravi üna fuorcla sulvadia. Las malgias

lumbardas eiran dimena creschüdas talmaing, ch'ellas nu pudaivan
plü gnir stadagiadas tuottas da lur vart dals munts. Ma in nossas regiuns
eira il pas-ch d'alp giä zuond retschercha eir da nossa glieud. Uschè sa-

vainsa cha l'alp da la clostra da Müstair existiva giä l'an 11704 e cha Tinteress

dals Buormins per quaista e probabelmaing eir per Buffalora
creschiva ad ün crescher. Scha que nun als reuschit da penetrar our per
Valdera (Val dal Fuorn) sco our da la Val Fraele, schi tschert be perchè
cha'ls Zernezers o chi chi cumandaiva lä las festas, nempe ils baruns da

Frickingen e da Wildenberg ed oters, avaivan nair dabsögn da las alps

per lur agen muvel. Ils successuors da quaists signuors o da lur cuorts
füttan tenor G.C. Muoth las terzas opür ils tezals.' Dalander derivarä que
eir, cha tschertas alps cumparan da prüm d'innan sco possess da las terzas

e na dal cumün. Las terzas saran eir stattas in possess da la documainta
chi serviva a cumprovar lur proprietä e fixar per scrit tuots müdamaints

dvantats cul ir dal temp. L'administraziun da las alps staiva consequenta-
maing illa cumpetenza da las terzas. Ellas eiran patrunas da redscher tant
ils affars d'alp co quels da lur part d'cumün tenor lur voluntä, almain fin
ad ün tschert punct. Perque ils Statuts cumünals reglamenteschan
Teconomia d'alp in möd fich restret. Tuottüna la comunitä sco patruna dal

' BUBI.p. 16.
' BUB I, p. 164.
» BUB II, p. 19.
4 BUBI,p. 281.
1 Annalas 12, p. 120 s. Mincha terza eira divisa in duos terzals. La terza Plaz-Viasura

cumpigliaiva ils terzals Plaz (cun Curtins) e Viasura. A la terza Runatsch-Viasuot faivan

part ils terzals Runatsch e Viasuot (cumprais Costetta e Viel da Runatsch). La terza da

Röven eira divisa i'ls terzals Röven Sura e Röven Suot.

cumünavel avaiva eir ella seis agens territoris d'alp. Uschè las terzas
mai nu sun stattas patrunas da Buffalora e dals munts La Schera, Murter

(cun Praspöl e Cluozza), Murtaröl e Tantermozza e nemain da

Murtiratsch e Sursassa. Per pudair alpchar in quaists pasculs stuvaivan
ellas dimena avair il permis dal cumün, e quel nu las gniva adüna concess

gratuitamaing. Da Totra vart las fittaschuns da las tschimas e

murteras da las alps da las terzas gnivan fattas da quellas, sainza salüdar

il cumün, ed ad agen profit.6 Per las relaziuns da possess in Stabelchod

vair quo suot a p. 182.

Tant las alps da las terzas co quellas dal cumün tscherchaivan daspö
il i6avel tschientiner dad adampchar lur pas-ch cumprand tiers fuond

privat. Quaist interessant process: il chal da la proprietä privata a favur
da quella cumünala o da las terzas, ün svilup ch'ün po constatar in blers

lous da nos chantun, muossa cha l'acquist o perfin Tusurpaziun da

cumünavels a favur d'ün schlargiamaint da la prada da munts (ma eir cha-

sana) eira arrivà durant il 15 avel tschientiner a sia culminaziun e cu-
manzaiva ad impedir Tagricultura, impustüt Talpicultura in möd sensibel,

uschè chi dvantet necessari ün reacquist da fuond per ingrandir las

alps.

II caracter individual bain pronunzcha da las alps e dals munts da

Zernez güstificha a nos avis il stüdi da l'istorgia da minch'alp in ün agen
chapitel. Pigliand per mans quaista lavur l'autur nun avaiva otra intenziun

co da descriver l'istorgia da TAlp Grimmeis ouramai finida. Ella
tret a glüm ün tal intretschamaint da Teconomia d'ün'alp cun tschella,
ch'el stuvet as resolver da delucidar a man da las funtanas disponiblas eir

l'istorgia da las otras alps cumprais ils munts. Nos tractat dvantä uschè

vaira extais descriva la sort da tuot las alps tenor l'uorden plü o main

geografic indichà a p. 2.

1. Buffalora

Zernez ais superbi da sia bell'Alp Buffalora. Cun si'era e seis vast pas-ch

per part quasi planiv inchant'ella il viandant o turist chi vain nan da la

Val Müstair o aint dal Fuorn. Ella invida a bandunar il stradun ed a's

volver vers mezdi sü ed aint da Giufplan e vi e giò vers Val Mora. Ella

6 Vair per Grimmels Ann. 99 (1986), p. 70, per Pülschezza qua suot ap. 236, 242.

Alp Buffalora intuorn Tan 1985. In fuond la via dal cuolm pac toc suot Süsom
Givè. Fotograf Domenic Toutsch, Zernez.

tainta la fantasia da quels chi san cha Talp appartegna territorialmaing al

cumün da Tschierv e cha in quaist cumün la tradiziun s'ha mantgnüda,
cha Zernez e pustüt ils Plantans hajan acquista Talp cun rampins ed

ingian. A man dals documaints istorics as poja però cumprovar, cha'l
cumün ha cumprà e pajä Talp in tuotta buna fuorma. Plü fich ans fainsa
da strani, cha blers ans ed annorums plü bod la Val Müstair avaiva pudü
schiargiar seis territori politic suranan il pass Süsom Givè fin al term
Cruschetta dasper la chasa dal stradin, sco eir in Val Mora davent dal

Döss Radond fin our e giò vers Val dal Gal.
La prüma manzun dal Pass dal Fuorn datescha da Tan 125 87, cur

cha'ls ovais-chieus da Cuoira e Trento as dispittaivan per il dret da colla-

tura. Tenor il documaint relativ s'extendaiva la lingia da cunfin dals

munts «de Amoranza [Muranza, cumün da Sta. Maria] et de Juvello
[Givè] et de Pontalta [Punt Ota] inferius [ingiò] per totam vallem Agne-
dinae et. .»

Cun Juvellum ais maniä il cuolmen Süsom Givè sco cunfin tanter il
cuntadi dal Vnuost e TEngiadina; ma que nun excluda, cha Arsüra,
nomnà plü tard Buffalora, haja appartgnü territorialmaing giä quella
vouta a la Val Müstair resp. a Tschierv. Vaira exaet cumparan ils cunfins
alura illa charta da divisiun da las alps in Val Müstair da Tan 1466, 16.

oct.8 In quella vain circumscrit il cunfin da la Val vers mezdi e vers saira

uschè: «Item et tenuta ut territorium tangit et ducit versus Burmienses

usque ad locum dictum Sum Astas et de Sum Astas contra Burmienses

per filum montis usque ad locum dictum Claifderla et de eodem loco
Claifderla usque ad crucem dietam Crusetta d'Ursura ad saxum dictum
Sas Cotschen et de eodem loco usque illos de Schuls Vallis Engadinae
usque ad fontem dictum Fons de Scarl que erit et vadit usque ad tegam,
vulgariter pfaerat de Astas.»

L'intera cuntrada da Buffalora cumprais Giufplan, ma eir las duos

alps in Val Mora, ch'els han gnü cumprà dal cumün da Buorm, «illas

duas alpes in Val Mayur sitas, quas emerunt a comune de Burmio»,
quaist tuot ais integrä illa Val Müstair. Ün po as dumandar, scha eir
Arsüra saja forsa stat üna jada in possess buormin. La dumanda ais güstifi-
chada eir causa la fuorma dal nom. Arsüra ais il medem sco Arsüra, nom
derivà dad arder, cha nus chattain in abundanza in nos chantun. La pro-

7 Cod. Dipl. III, 16.
8 Arch. Müst., pergiamina latina e translaziun dal 18avel tschientiner in tudais-ch.

nunzcha u (e na ü!) per U latin ais tipica per Buorm e Luin da Buorm e

permetta dimena la conclusiun, cha na be «Buffalora» ma bainschi eir
«Arsüra» sajan noms creats dals Buormins. Quaist u singular impè dad ü
chattainsa eir i'l nom «Laschadura, cha'l RN II, p. 725 ha cret forsa a

tüert da stuvair declerar per influenza da «Sarsura» (ibid. p. 827).
La charta da Tan 1466 nu declera Arsüra sco alp da Tschierv,

dimperse sco üna fracziun da Tschierv equivalenta a Laider ourasom
Tschierv o al Bain da TAqua in fatscha a Fuldera.

Dals 1332 ceda il rai Heinrich da Boemia e cunt dal Tirol sia ferrare-
tscha cun nom Vaider cun tuots drets a Conrad Planta da Zuoz. Las minieras
da Buffalora e bain eir ün fuorn in vicinanza existivan dimena fingiä. Peis

miniers o cnaps das-chainsa suppuoner, ch'ün haja fat sü chasas o almain
chamannas illa planüra dasper la strada da muntagna. La cuntrada avaiva

nom, sco dit, Arsüra e tschert han pur ils miniers lumbards introdüt per lur
cumünet il nom Buffalora (quasi equivalent al tudais-ch Windegg o Wetterloch),

frequaint al süd da las alps.9 Per bain lönch ils duos noms Arsüra e

Buffalora han existi ün sper tschel. I nu sarä plü pussibel dad eruir, scha las

chasas dals miniers staivan sün terrain cumünal da Tschierv o sün fuond
privat. Ün documaint dals 24 marz 143410 tratta da la vendita fatta d'ün tschert

«Johannes, filius Schotre1' de Zuzio in manibus Clavutti filii Jacobi Vicarij
de Cervi» (Tschierv), nomnadamaing da la terza part da l'intera alp d'Arsüra,

in plü dad üna tegia cun suler e tschuvertscham12 e finalmaing la terza

part da tuot Tas-ch e pas-ch, bruos-ch e fruos-ch giaschaints tanter Süsom

Givè (Summum Gruellum) e la Cruschetta d'Arsüra, que tuot pel predsch
da quarantetrais ducats d'or In plü ais agiunt cha'l surscrit Clavuot sco

cumprader e seis iertavels dessan pajar al cumün da Zernez an per an sül di da

San Martin 48 solds (lat. soldos medianos), meglinavant als iertavels da

Grisman barmör da Tschierv nouv solds Tan, derivants da Talp Arsüra (lat.
ex alpe de Rasura) cha Clavuttus ha cumprà dal vendader Johann.

Dimena: Aint in Arsüra existivan bains privats cun lur fuond e

fabricats cun suler (o cuort) e lur tschuvertscham (Hausgerät). In plü
appartgnaivan a quaists bains ün tschert quantum da pas-ch e god. II bain

dal vendader Johannes de Zuoz eira chargia cun ün fit (ipotecar) da 48

solds al cumün da Zernez e nouv solds a Grisman da Tschierv.

' RNII, 54, s. v. buff.
lo Cop. Parav. I, p. 1.

" Forsa sbagl per Schocke, plü tard Schocha.
" Vair per tschuvertscham «Hausgerät» Funtanas, Ind. p. 291.

Dasper Clavuot e Grisman da Tschierv ais attesta be 3 5 ans plü tard
ün oter Jauer sco possessur d'üna part dad Arsüra. L'an 1469, ils 29
october1', ceda Leonhardus Mosca a Jon Pitschen, figl da Grisman da

Tschierv e seis iertavels ed a Jon, figl da Clavuot Grisman, e Bernard,
seis legitim frar cun seis iertavels, ün livè etern suis bains chi sieuan:

«Prüma ün'alp sura i'l territori (lat. in tenuta) d'Arsura ed ün prä in
Arsüra immez Talp sura. In quaist'alp pon ils vaschins o alpchants da las

alps nomnadas chargiar 40 vachas. Meglinavant (ün'otra) la quarta part
da Talp d'immez d'Arsura e la quarta part dal prä d'Arsura.» I sguondan
alura oters bains intuorn Tschierv. Per Tinter livè (dimena ils bains d'Arsura

e quels intuorn Tschierv) sun da pajar a Leonhard Mosca annualmaing

43 selguas (lat. siliqua, tud. Schott) chaschöl.

Fin in qua Talp Arsüra nu cumpara sco ün'unitä, dimperse sco
collectiv da plüssas alps privatas cun lur prats e lur fabricats (tejas e

tablats?), dimena alps sumgliaintas a tschertas aclas in Engiadin'Ota o a

Grevasalvas. Quetant ais eir amo il cas Tan 1530 cha'l cuvi da Zernez,
Antonius del Non, insembel cun Johann Pitzen Guding e Mathia Cuntz,
delegiats dal terzal da Stabelchod (que sun Runatsch e Viasuot) as radu-

nettan ils 22 lügl a Tschierv cun Nicolaus Johann Pitzen e Johann Palin,
tuots duos da Tschierv, Simon d'Andrea Grond da Valchava ed ils iertavels

da Dumeng dit Russet da Fuldera, tuots duos magiurs da las alps

(majores alparum) d'Arsura per fixar ils terms tanter il territori da Zernez

e quel da las alps d'Arsura o Buffalora (lat. inter confines alparum de

Arsüra sive Bovalora). II prüm term han eis miss tar la Crusch d'Arsura
(Cruschetta), in plü duos sur il munt obain «Morters de Cantun», hoz

Murtera da Chantun.'4
Per definir Textensiun o il pas-ch d'alp agischan dimena d'üna vart

singuls paurs e na forsa il cumün da Tschierv, da Totra vart il cumün da

Zernez ed in special il terzal da Runatsch sco possessur da Stabelchod.

Cunproprietaris da Zernez aint in Arsüra o Buffalora nu vegnan nomnats

ingüns.
L'an 15 50, ils 11 favrer'5, venda alura Stoffel Adam da Sta. Maria eir

in nom da seis figl e'ls iertavels da quel a Jacobus de ser Tadei de Robu-
stellis de Grosupto Vallistellinae Grosotto in Vuclina) per 62 renschs

'' Cop. Parav. I, p. 5.
'" Cop. Parav. I, p. 3;.
" Cop. Parav. I, p. 62.

146



ün livè (ipoteca) chi porta ün fit da 24 selguas chaschöl, pajabel il di da

San Giagl (ils 16 october), que ais il fit cha'l dit Stoffel pretendaiva an per
an il di da San Giagl dals iertavels dal barmör Jan Palin da Tschierv da

bains in e sur Talp in Arsüra e'l prä d'immez da Talp Arsüra sura e da la

quarta part d'ün (oter) mez prä in Arsüra, meglinavant dad oter fuond
specifichä chi giascha i'ls cuntuorns da Tschierv. Ils bains in Buffalora
saran quels, peis quals Jon Pitschen, figl da Grisman (e seis paraints), pa-
jaivan Tan 1469 fit a Linard Mosca. Per che motivs cha quaist Tadeo
Robustelli cumpret parts da Buffalora, füss interessant da pudair eruir. I po
esser, ch'el eira ün precursur dals taschins, chi tscherchaivan pas-ch d'alp
per lur scossas. Ma i pudess eir esser ch'el s'interessaiva plü peis stabeis

co pel fuond e pas-ch. Quaists edifizis chi nu sun da cunfuonder cun
quels dals miniers, nu servivan be a Teconomia paurila sur an o be d'in-
stä, ma avaivan da satisfar eir ad oters bsögns.

In sia «Descripziun topografica da la Rezia alpina», scritta Tan 15 71,
relatescha TistoriografDuri Champell da Susch il seguaint:'6

«Amo da noss algords staivan qua sco ün pitschen cumünet alchünas

chasas ospitalas per quels chi passaivan il munt in via o in nan e vaivan

dad allogiar lä, per metter ils chavals in stalla. Qua gnivan vendüdas
robas e marchanzias da mincha sort. Perque gniva quist lö frequentä sco

ün pitschen marchà dals cuntuorns, e quai fich suvent. Id affluivan in

quel lö eir perquai cha lä eiran alchünas minieras d'argient, da las qualas

as vezza amo uossa alch fastizis.

Daspö cha alch canaglias chi sun stattas lä sco usters, q.v.d. sco
paraints e protectuors da giasts e pelegrins - quai chi tenor ün dit prover-
bial vain resguarda sco il dovair dals usters - sun gnüts traplats sco agü-
dants da laders e dad infams aschaschins e cha davo cha quels füttan in

Engiadina güstiziats in möd degn dad eis e davo cha las chasas sun stattas

desdrüttas, resta il lö inavo dal tuot desert, siand cha tant las minieras sco

las chasas giaschan tuots duos in tschendra e ruinas.»

La destrucziun dal cumünet da Buffalora succedit dimena dal temp,
cha Robustelli eira partecipä vi da fuond o stabeis lasü. Da'l tscherchar

tanter las canaglias manzunadas da Champell, füss ün'ingüstia. Mala

glieud haja adüna dat eir tanter dals noss!

16 Nus reprodüain qua la versiun ladina da Men Bazzell e Men Gaudenz in Chiamp. Top.

I,p. 61.

In alch connex cun la ruina dal löet Buffalora sta probablamaing il fat,
cha pervi dad el ils Zernezers avaivan fat debits. Ils 3 mai 1572 tscherna il
cumün üna cumischiun da 14 commembers, duos da mincha terzal
pitschen, per far il scumpart (lat. divisio) da Muglinatsch. Maniä sarä la vendita

da terrain a la riva schnestra da TEn (in fatscha a la staziun) tanter

paurs chi'l vulaivan urbarisar e cultivar. II rechav gnit destinä per Tamor-
tisaziun dal debit da Buffalora. Deplorablamaing il documaint chi and re-

lataiva, ais i a perder. L'extrat cha Tistoriograf Th. de Mohr fet seguond il
copial chi as rechattaiva i'l chastè a Zernez, ais malavita fich cuort.'7 Nus

nu pudain per consequenza concluder oter, co cha'l 1572 o pac avant, il
cumün avaiva cumprà alch part da Buffalora, adampchand uschè seis possess

in quel lö. Quel ais testificha tras il fit ipotecar manzuna aint il
documaint da Tan 1434 e resorta alura eir d'ün oter documaint, dals 7 gün 1575,
reguard la schlubgiaschun da Buffalora.'8 In quel vain dit cha particulars
da Tschierv, stats possessuors da las alps (tud. so hievor Inhaber gewesen
sindt der Alpen in B.), hajan vendü quellas Tan passà (dimena 1574) al lo-
daivel cumün da Zernez (tud. ainer ersamen Gemaindt Sarnetz). As
basand sün tal acquist pretendan ils Zernezers per eis il dret da schlubgiaschun

pel cas cha inchün vuless vender Talp (o parts da quella). II güdisch
da la Chadè decida, cha ditta alp nu das-cha gnir vendüda ad esters e dess

restar vöda fin cha'l güdisch avarä trattà e decis la questiun. Facticamaing
oters possessuors avaivan fingiä vendü parts dad Arsüra a vaschins da Damai

(Mals) gio'l Vnuost. Per stübgiar e decider la cuntaisa gnit incumbenza

il tribunal dal cumön d'Engiadin'Ota. La sentenza tratta ils 16 gün
1575 ans ais mantgnüda in üna copcha latina aint il copial dal chanzier
Perl'9 extratta da las imbrevgiadüras da Giachen Geer. Lä cumpara ella

suot il titul «Sententia inter illos de Zernetz causa Alpis Buffalora cum
illos de Zierffio». Nus laschain seguir üna traducziun in nos ladin procurada
da sar ravarenda Gion Gaudenz a Puntraschigna.

La traducziun ais statta tuot oter co facila causa il stil notarial
bainischem cumplichä, cregn da formulaziuns e flosclas pac transparentas chi

nu laschan adüna intravair il maniamaint concret. Quetant attesta eir il
perit, dr. Lothar Deplazes, chi ha gnü la buntä da cungualar nossa
traducziun cun Toriginal latin. Üna nouva versiun in lingua tudais-cha
procurada d'ün istoriker cumpetent resta desiderabla.

'7 Cop. Mohr, vol. 13, p. 143, doc. nr. 150.
18 Cop. Perl II, p. 117.
19 Cop. Perl II, p. 1 t 1 e seguaintas, reprodüt aint il copial da l'Arch. Zern., doc. nr. 96.

Differenza tanter Zernez e Tschiervpervi da Buffalora'9
Anno 1575, 16 gün

Dvantä a Zuoz al solit lö da dret, tschantand il tribunal insembel cul hom
nobel e stimà Joh. Dusch, mastral in uffizi da Zuoz d'Engiadin'Ota,
insembel culs güraduors, ils nobels e prudaints sar Gian Travers, viavant
vicari in Vuclina, sr. Gian Paulin, sr. Jac. Schucan, sr. Conrad Rascher
da Zuoz, Anton Dusch e Peider Janut Tschlarer da S-chanf, Nuot Dro-
sun e Gian Duri da Chamues-ch.

Avant il suprascrit tribunal cumparittan ils nobels e prudaints sar
Baltisar Planta, viavant commissari da Clavenna, mastral Anthoni Jan
Uorsa, Giachen Betschla, sar Nutt, sar Caspar Mohr, Giachen Grass, Jan
Sar Arrard, Nutt Valentin, Jan Roeck ed oters plus, tuots da Zernez, sco
eir ils cuvis ed agents da l'intera comunitä da Zernez insembel cun lur bi-
stant ed avua, sar Joannes Planta da Zuoz, ed han explichä e descrit la

cuntraversa vertenta tanter il cumün da Zernez e tscherts particulars da

Tschierv in Val Müstair, pervi e cun chaschun da la vendita, opür
schlubgiaschun da las alps e pas-chs da Buffalora.

Pervi da quista cuntraversa eiran ils agents da Zernez cumpars
ultimamaing davo la faira a Cuoira avant ils delegiats da la Chadè, davo esser

gnüts citats tenor ledscha seguond la fuorma usitada in nossas Trais Lias,
ed in preschentscha da la euntrapart. Ed uschè gnit decis ed ordinà zieva

prolissa explicaziun e replica: Que chi pertuocha ils artichels controvers
gnit dimena conclus cha, scha las parts nun as savessan cunvgnir ed
aecordar in bunas, schi ch'ellas dessan proseguir la lita güdicialmaing avant
il güdisch e la giurisdieziun da Zuoz. Ed uschè han eis intavulà e

preschantä la decisiun o abschaid da noss signuors [güdischs] da la Chadè,
dumandand ch'el vegna prelet e giavüschand cha nus dessan güdichar in

quista chosa sainza retard.
Da Totra vart cumparittan ils prudaints e valorus [homens], mastral

Claut Ngniä da Müstair, Jon del Podestadt da Sa. Maria, amenduos tant
sco advocats ed avuats da Janett Florin dad Adam, Tumasch da Clo da

Clergia, Cloet de Jon de Clo Gross, in lur nom ed in quel da lur conpro-
prietaris. Eis declerettan d'esser gnüts citats e d'esser eir cumpars, ma nu
sajan gnüts inclets tenor agen managiamaint inandret in tuots puonchs
da noss signuors [güdischs]. Cha, schi'd avess pudü gnir preschantä in
ün möd persvasiv, schi chi nu füss gnü decretä e decis in tala maniera.

Ma adonta da que delegettan noss signuors la cuntraversa chi regnaiva

149



tanter eis ed il cumün da Zernez al güdisch e'ls güraduors da Zuoz. Maigra

cha a lur avis la differenza avess stuvü gnir güdichada in Val Müstair,
i'l territori da la quala il lö da la differenza es situä, vulettan eis listess

cumparair ed obedir.
Dimena davo avair inclet las decleranzas d'amenduos parts, let eir

quel abschaid, gnit quel admiss ed i füt concess a las parts per la debita
obedienza da proceder cun dret. E davo cha tala sgürezza füt stabilida
tenor Tüsanza dal dret e cha la chosa ais statta decisa uschè, han ils agents
dal cumün da Zernez sco chüsaduors instradä process e porta plant tras

lur advocat [pledader] concess tras il dret, sar Jachen Schuchaun da

Zuoz, in möd sco chi sguonda:
Cha tanter eis e lur vaschins da la Val Müstair dess regnar tant in

general co in special amur e bainvuglientscha vicendaivla, siand ch'els as

dispittan fich invidas. Cha que als displascha sco vaschins dad eis da

stuvair tils manar in üna tala situaziun, siand nempe stats invidats da lur
vaschins da Tschierv da cumprar la ditta alp da Buffalora, e cumbain cha

quels avessan pudü far damain da quella, e chi as muossaiva üna granda
difficultä per rablar insembel üna summa uschè granda da daners per
cumprar Talp nomnada, schi tantüna han eis spüert quella amicabel-

maing e, per pudair tgnair davent muvel ester chi causet dans in quists
ultims ans causa malatias contagiusas, ma eir per cha Talp nu vegna
vendüda in mans esters da patruns dadourvart il domini da las Trais Lias,
dal che i vain adüna relatà. Per quist motiv apunta hajan eis acconsenti e

cumprettan ditt'alp a predsch fich ot ed a quel cha'ls vendaders han

vuglü ed eir fat rediger ils instrumaints. Ch'els hajan sbuorsä 600 florins
renans in daner bluot ed insembel sajan eis stats perinclets cun ün sur-

predsch per pudair chargiar Talp fingiä quel an. Cha pro quel marchà

nun hajan eis pajä be las aignas spaisas, ma eir quellas da la euntrapart.
Ch'els hajan eir stabili il contrat d'üna vendita a fier, cun tuot ils drets ad

üna vendita eterna da las pas-chüras chi toccan pro.
11 temp subseguaint gnittan a Zernez oters vaschins da Tschierv;

ingün da quels vendaders — cun excepziun dad ün unic - e vulaivan restituir

ad eis ditta munaida, fand valair ch'els stettan il plü dastrusch als

vendaders da TAlp Buffalora e ch'els la vöglian spendrar e trar a sai.

Ch'els sajan fich stupefats pervia cha quels tals as mettaivan in teista cha

que stess ad eis da spendrar Talp. Cha a tuotta via la spendranza dals

pas-chs saja vana, e cha la vendita saja fatta ad eis per adüna. Mo maigra
cha la spendranza saja vana, schi per cha quels vezzan lur generusitä, eis

vöglian be listess, per grazcha, conceder la schlubgiaschun [= recumpra],

sch'els hajan dabsögn da Talp per lur adöver; ch'els vöglian acceptar

la munaida, percunter in quel möd, cha eis [ils Tschiervalins] pajan las

spaisas chi vegnan fattas cun quist marchà e ch'els impromettan da nu
vulair vender [Talp] pü tard ad esters, pervia chi giaja la tuna ch'els
vöglian cumprar inavo Talp cun quella intenziun. Eis la vöglian vender a

quels da Damai [= Mals] per üna granda summa d'munaida. Cha sch'els

hajan dabsögn da daner, schi ch'els sajan in cas da dar listess fit ed interess,

sco ch'els edschan dals da Damai. Ma pürmassa cha tuot quequä
nun ha quintà inguotta per quels da Tschierv, ed eis nun han vuglü
acceptar ingüna [proposta]; e per tal motiv faivan eis valair cha quell'alp
saja cumprada dad eis ed haja da restar lur, e chi nu suos-cha gnir admiss

ingüna schlubgiaschun. Cha la euntrapart haja davopro depositä quella
munaida in Val Müstair tal signur derschader. Mo tras sentenzcha da

dret haja quella obtgnü be que, cha la recumpra nu's basescha sün ingün
fundamaint. Cha scha quels vöglian qualchosa dad eis, schi ch'els stop-
chan far lur pretaisas e gnir insembel in lur lö da dret, seguond il Statut
da la Lia [chi disch] cha minchün dess plandscher inua ch'el füma [= es

da chasa]. Dimena nu staiva que als da Zernez dad ir vi la Val Müstair,
aviand apunta [fingiä] survgni in Val Müstair la sentenzcha dad esser

culpants, ma que in absenza. Perque nu pudaivan eis gnir sforzats da

respuonder ad ün güdisch na cumpetent. Per tal motiv saja quella sentenzcha

- chi giaiva cunter Tüsanza da dret da nossas regiuns - gnüda annul-
lada da noss delegiats da la Chadè. Impü sajan gnüts fats blers fals da

quels da Tschierv cun la recumpra. Prüma, cun que ch'els han depositä il
daner sainza dombrar, meglinavant causa ch'els han davotiers tut davent

[qualchosa] da la summa depositada ed han uschè müda la munaida con-
segnada. Tuot que batta cunter al dret da schlubgiaschun. Plünavant nun
hajan eis agi be in lur nom, ma eir in quel dals da Damai, als quals es gnü
impromiss ch'els possan vender inavant Talp cun ün guadagn eventual.

Davo avair tut incunter dad eis quella munaida, han eis manä set homens

da Damai in alp, till'han muossada ed han scrit il contrat. E cha scha'ls

contrahents nu sajan cuntaints [cun qualchosa], schi ch'els as tegnan

pronts per amegldrar [per tils euntantar]. Cha tuot quequä saja gnü
declera da la Chadè per van e vöd.

Uschè han quels da Zernez giavüscha cha Tabscheid vegna prelet e

s'han lubits da cumprovar eis tuot que chi'd es gnü dit, insistind sül fat

chi nun exista ingün dret da recumpra tar la vendita da quel pas-ch. Eis

s'han referits a Tagen ed a lur Statut, pervi dal che eis inchaminan la via
dal dret. Cha la recumpra nu constetta sün ingüna radschun, e cha la

schlubgiaschun saja priva da validitä peis motivs adüts. Dimena han insisti

[quels da Zernez] cha lur cumpra saja rata e ferma, e cha la euntrapart
haja da gnir sentenzchada dal güdisch da la Drettüra d'immez [=
Surtasna] a portar tuottas spaisas da dret, ordinarias ed extraordinarias.

Meglinavant han eis plant pervi dal livè da Clauet, causa cha fin ada-

quä eis nun hajan ingüna sentenzcha in quella chosa. E Clauet svess ha

manifest! davant conscienzcha ch'el voglia euntantar in quella chosa

suainter Tinstrumaint dal livè, per chi vegna inchaminä la via da dret.
La replica fettan il güdisch Claut Ngnä, avdant da Müstair, e lotenent

Jan dal Podestaet in nom dals surnomnats, insembel cun lur advocat

[bistand], il nobel sar Joannes ä Juvalta da Zuoz, e que cun lur pleda-
der M. Nuottun Dros sco chi sieua.

Prümariamaing admettan eis cha la vendita saja gnüda contraetada

sco cha'ls achüsaders hajan referi, e cha las chartas sajan gnüdas firmadas.
Cha per quell'alp saja però gnü perinclet cha'ls vendaders vegnan a

renunzchar a lur drets da spendraschun. Quista chosa nu dettan eis mini-
mamaing pro, e d'avair concess quetant persaistess nu tils hajan quels

pudü obliar seguond dret, opür chi's stuvess metter in dumanda la validitä

dals contrats. La vendita percunter saja statta fatta a fier, e que suainter

las ledschas da la Val Müstair, inua chi'd es situä quel bain. Id es

[apunta] uschè suainter il cuntgnü da la ledscha, cha [eir] quellas venditas
chi vegnan fattas ad eis e chi vegnan nomnadas « a fier», pon pero gnir
schlubgiadas infra ot dis immediatamaing davo il marchà obain infra ün

an, e que da quel chi ha cumprà o da seis paraints. E perque han eis su-

plichä, cha'l Statut da la Val Müstair vegna prelet. Cun reguard a que
chi'd es gni rèferi davart las eundiziuns fattas, vöglian eis admetter
d'avair fat concessiuns. Ma pervia ch'els stess cumpran inavo per Tagen

profit e bsögn, nun haja que fat bsögn ch'els s'impegnan daplü per eis,

üna vouta cha la munaida, statta spaisa dals Zernezers, d'eira restituida, e

ch'els nun eiran plü in debit ad eis. Cha dad eis stess as hajan quels miss

in movimaint [eir: agitats], ma cha eis nu tils hajan vuglü sforzar lapro.
Ch'els hajan porta la munaida a Zernez plü per gnir incunter co per ün
debit ch'els avessan gnü. Per motiv cha'ls «Zernezians» hajan refüsä la

munaida, hajan eis depositä quella pro'l güdisch o lotenent. Cha que saja

gnü fat in regia, oramai cha quel bain [= terrain], dal quai i vain trattà,
saja situä in lur giurisdieziun o intschess. Davo chi d'eira creschüda üna

differenza pervi da quell'alp, schi es que i per regia cha quels da Zernez
avessan gnü da cumparair avant dret in quel lö, ed oramai ch'els han refüsä
da gnir, schi ha quel güdisch be listess trat üna sentenzcha chi sta in consonanza

cun Tequitä e cun lur ledschas. A quella avessan eis gnü d'obedir
[da's suottametter] e, schabain cha quella es gnüda annullada dad ün
abschaid o ordinaziun da la Chadè, schi maigra tuot pretendan eis ch'ella

vegna preletta, e sch'ella cuntgness qualchosa reguard la schlubgiaschun
(recumpra) fatta in bun uorden e suainter üs ed üsanza dal pajais e da la Val
Müstair, schi ch'els vöglian procurar per bunas perdüttas chi cumprovan
Tinter e'l detagl, per ch'inguotta nu resta in dubi. Cun reguard a la
munaida cha'ls achüsaders dischan d'esser gnüda tutta incunter da quels da

Damai, constateschan eis cha quella hajan eis acceptä peis fains [lat. ad foe-

nus]. Cha tuot lur bains hajan eis, tenor dret, dat sco pegn, bains mobils ed

immovibels, preschaints e futurs. Ch'els hajan miss nomnadamaing eir
Talp sco pegn, que nu possan eis ne stabilir ne cumprovar. Cha quels da

Damai sajan stats in lur alp, que nu schnejan eis, perö sainza lur sapchüda,
e chi saja ün fat cha pervia da que eis nun hajan vendü inguotta ad eis, ne

vöglian eis schminuir lur drets. Ed uschè han eis fat valair d'avair cumprà
inavo svess Talp sco agen possess, tenor dret, e cha la euntrapart stöglia
surtour e pajar tuot las spaisas, ordinarias ed extraordinarias, in
cugnuschentscha da dret. Que chi reguarda il fit [chi'd es i sü] illa litta cun Clauet
da Jon da Clau Gross, que laschan eis inavo a seis lö. Cha Clauet nun haja
vendü inguotta, e cha'l cumün nun haja neir bricha üna causa da dret cun
el. Ch'els surlaschan que a quels da güdichar.

Pervia cha quels da Zernez han postulä da pudair respuonder, ha ün

seguond [oratur] miss in dubi [tuot] quequä [e dit] ch'el as possa prestar

- sainza dan per la Val - [e dir] per che motiv cha Timpegn [saja stat] in
bun uorden e correspundentamaing a Tabschaid surnomnä. El ha dat la

resposta tras seis advocat, Toni Dusch, cuort e bön cha el nu saja brichafat

lià vi dal cumün da Zernez pervi da quella differenza e, sco ch'el fa

valair, per ingün oter motiv nu debitescha el inguotta al cumün da Zernez e

- per pretender qualchosa - [postulescha el] chi mettan in regia quista
chosa in Val Müstair, inua chi sun da chasa e cha lä vöglian eis sufficiaintamaing

dar tuots sclerimaints. Ed uschè ha pledä il sapiaint Janett dal

Tischler da Valchava in Val Müstair, eir el delegiä da seis cumön da Val

Müstair, ed ha giavüscha e scongürä da nu schminuir cun [quista]
giurisdieziun ils drets da la Val. Cha quel bain e quell'alp saja dadaint lur
cunfins ed haja da gnir derschada seguond las aignas ledschas.

Davo chi's vaiva tut nota dal plant e da la replica da la prüma,
seguonda e terza persuna, davo chi d'eiran gnüts lets avant Tabschaid, la

charta da cumpra, il Statut da cumön d'Engiadin'Ota, meglinavant il
cuntgnü dal Statut d'Engiadina Bassa, il trastüt da Val Müstair, let eir
Taccord da livels, e davo chi's vaiva examinä las perdüttas e chi's vaiva

tut debitamaing a cugnuschentscha tuot que cha la prüma, seguonda e

terza part avaiva porta avant a Tinlungia, e chi vain laschà quia d'üna
vart parmur da la cuortezza, es gnü invochä ouravant il nom da Crist, dal

quai vegnan tuottas sentenzchas güstas, ed es gnü sentenzcha i'l möd sco
chi sieua:

Prümariamaing vain declera per rat e ferm [= per valaivel] quel
abschaid [— decisiun] da noss homens da la Chadè, sco ch'el tuna da pled a

pled, data cul 7avel di dal mais gün da Tan dal Segner 1575, sigillä cul

sage da la Chadè e suottascrit dal signur Daniel Gugelberg von Moos,
chanceliier da Cuoira.

Secundariamaing: cha la recumpra da TAlp Buffalora saja fatta dals

vendaders o prossems [da dret] cul meider dret cha que haja pudü gnir
fat — e possa gnir fat — e que culs pachs e las eundiziuns chi sieuan.

Natüralmaing cha'ls cuolpabels ston rimbuorsar sainza ingüna suspaisa la

summa da 600 rentschs, statta spaisa dal cumün da Zernez, e consegnar
quella a Zernez sainza ingün dan e spaisas pel cumün da Zernez, insembel

cun las spaisas currüdas tar quel marchà, per mincha contrahent 40
rentschs.

Meglinavant - per bunifichar il fit da la summa dals 600 rentschs -
sun obliats ils paurs da Talp da dar e dombrar oura 40 rentschs in
munaida bluotta, chi'd han medemmamaing da gnir surdats a Zernez, sainza

dan e spaisas. Impü vain surlaschä al cumün da Zernez in che cas cha

quella part da las 9 vachas - o circa 9 - ch'els han cumprà d'incuort da

Chasper da Jon da Clau Gross, dal vendader opür da sia famiglia, dess

gnir schlubgiada, da maniera cha quels possan trar ad eis lur part, opür,
scha'l cumün da Zernez tilla tegna inavo, cha alura quels paurs cuolpabels

sajan in dovair, infra ün an da dar e dombrar oura e da cusnar a Zernez

quella summa cha'l cumün da Zernez ha spais, unidamaing cul fit al

pè da 7 pertschient.
Meglinavant tuna la sentenza: Ils paurs da Tschierv chi cumprettan

inavo quel bain (NB. cun prada in Buffalora), sun obliats da dar ün ga-
rant [chi fa süertä] al cumün da Zernez, e cha quels nu dessan ne das-chan

gnir molestats dals vendaders per causa da quista schlubgiaschun, que-

tant per ün an. Quista garanzia ha da gnir datta a Zernez o Zuoz, que chi
sta illa libra tscherna dals paurs [«colonists»]. Davo udida la sentenzcha,
han eis stabili sco garant al nobel signur Gian Juvalta da Zuoz.

Plünavant es eir gni drettà cha'ls paurs da Buffalora nu dessan ne
hajan il dret - ne eis ne lur descendents - mä ed adüna, ne da vender ne
d'alienar ne d'impegnar TAlp Buffalora ad ingünas persunas our d'vart il
territori da las Trais Lias in ingüna maniera, e que vigur a Tabschaid da la
Chadè. In quel cas cha'ls paurs stess o lur ertavels vöglian vender o alie-

nar Talp in ün temp pü tardiv, schi cha quella vouta possa ella gnir
vendüda e datta cumplessivamaing o parzialmaing a la Val Müstair, culla
reserva cha Talp nu possa gnir spüerta o vendüda da la Val Müstair dad

ingüna vart, sch'ella nu vain lubida il prüm al cumün da Zernez. Scha la
comunitä da Zernez voglia lura cumprar, schi cha'ls massers da Talp
sajan in oblig da dar e vender al cumün da Zernez, e cha sch'els nu vegnan
a s'abinar pel predsch, schi cha alura quel haja da gnir stabili dad homens

prudaints e neutrals, ils quals hajan da taxar Talp a quel predsch chi'ls
vain a parair dret e güst, per cha minchün survegna seis fat. Ed i'l cas

ch'ella gniss vendüda a la Val Müstair, schi ch'ella haja da gnir vendüda a

listessas eundiziuns sco cha'ls da la Val [han vendü ad eis]. Ma neir quels

nu dessan pudair ne vender ne alienar, scha Talp nu vain spüerta il prüm
als da Zernez. Pero scha'l cumün da Zernez nu voglia, cha lura als stetta

que liber da vender e da dispuoner a bainplaschair, culla reserva - sco dit
süsura — cha our d'vart dals cunfins da las Trais Lias nu possa gnir
vendü. In ultim es stat güdichä eir in que chi pertuocha il fit o livè cha'l
cumün da Zernez pretenda chi saja da pajar pel bain da Clauet: cha per
motiv cha Clauet nun haja vendü inguotta al cumün da Zernez, meglinavant

pervia chi nun exista ingüna cuntraversa chi pertuocha sia part d'alp

- cha sch'els nu sun buns da s'abinar cun las bunas, schi cha lura tant il
cumün da Zernez co Tachüsader Clauet hajan da portar plant in Val

Müstair, inua cha quel chasa, ed inua chi giascha quel fuond.
Plünavant ha la summa bain dombrada da gnir restituida dals

vaschins da Tschierv al cumün da Zernez, sco dit survart, medemmamaing
tuot ils contrats da vendita chi sun aint ils mans da massers.

Conclüt uschè al di ed an sco süsura, a Zuoz al lö da dret illa chä da

Nuot Danz, in preschentscha dal güdisch e dals truaduors surnomnats,
sco (eir in preschentscha) da las parts. Tuottas duos, siand preschaintas,
han giavüscha ün exemplar da la sentenzcha, il che es gnü concess ad eis

dal güdisch e da la giurisdieziun plainamaing, ma ad agens cuosts. E per

la tschertezza e perdüttanza da tuot quistas chosas tachet il signur
güdisch Gian Dusch supranomnä seis sage a nom da l'intera giurisdieziun

visibelmaing in quist lö, sainza pero pregüdichar ils drets dals ertavels

e da la giurisdieziun.
* * *

Sün fundamaint da la sentenza dals 16 gün 1575 madüret alura T

«Accordanza seguida inter il comün da Zernez
ed ilspossessuors dell'Alp Buffalora»

(tradüt da Toriginal tudais-ch)20

«Dvantä a Zernez ils 3 d'avrigl da Tan 15 76 siand creschüda üna
differenza tanter ils undraivels Jacob Florin Adam, Janet da Clera e Simon

Jan da Plasch in lur nom ed eir da tuot ils proprietaris e possessuors da

las alps Buffalora giaschaintas sün territori da la Val Müstair d'üna vart e

Tundraivel cumün da Zernez da Totra vart. Que dvantet pervi da divers
abschaids [decisiuns, decrets] emanats dals mess da la comüna Chadè ed

eir pervi d'üna sentenza tratta a Zuoz tanter las duos parts litigantas,
pervi da la quala ais stat preschaint eir Tinter güdisch da la drettüra d'Ardez

e sun cumparsas eir las duos parts.
Aderind a la supplica e pretaisa da pruglieud e cun sapchüda e

voluntä dad ambas parts gnit la surmanzunada lita apaschada amicabel-

maing sco chi sguonda:
Prüma cha'l cumün da Zernez saja obliä da dar ed imprastar ad ün

proprietari da las alps Buffalora sül di dal prossem San Güerg 15 00
flurins; da quels dessan esser 350 curunas, il rest daners cursaivels (exceptuä
quatrins e fenics) o roba tenor luamaint. II fit annual importa 8%.

Seguonda. La somma daners stats cumprats da Casper Jon Clau
Gross da Tschierv dess esser cumpraisa aint il import surmanzunä.

Terza. Ils surnomnats proprietaris da Buffalora dessan pudair dispuoner

durantduos ans da la somma surmanzunada, s'inclegia pel fitannual fixä.

Quarta. La somma surmanzunada, ils fits e tuots cuosts chi pudessan

nascher, dajan esser garantits [sgürats] tras la nomnada Alp Buffalora,

cumprais prada e paseul.

20 Cop. Perl II, 111, reprodüt aint il copial da l'Arch. Zern., p. 221.

Quinta. Scha'l fit nu gniss pajä il prüm an ed in plü il chapital Tan

seguaint nu gniss restitui, alura possa il cumün da Zernez metter man sül

pegn preschantä in möd d'üna libra cumpra sainza alchün agravi e que
tenor conscienza da pruglieud i'l seguaint möd:

Per la prüma dessan ils possessuors da Buffalora pudair tscherner e

tour duos undraivels homens da la Val Müstair tenor lur buna voluntä.
Alura dess eir il cumün da Zernez eleger duos undraivels homens, saja da

lur cumün o da la drettüra d'Ardez. Ma scha Zernez pigliess seis cuvis,
schi possan eir ils proprietaris tour tals our dal lur. Scha pero ils quatter
stimaduors nu savessan s'abinar pervi d'ün parsura, alura dessan mastral
Thomas Cazin, mastral Jan Köntz e mastral Andrea Janett tscherner il
parsura inua chi'ls plascha tenor lur conscienza. Quels tschinch dessan

alura pledar e stimar Talp Buffalora cun tuot que chi appartegna laprò.
Medemmamaing ils termins, suis quals la munaida dess gnir pajada [voul
dir restituida].

Sesavla. Ils possessuors e vendaders dessan pudair spendrar
[sehlubgiar] la cumpra tenor uorden [statut] da la Val Müstair.

Settavla. Ils possessuors dessan pajar il fit minch'an a Zernez.

Medemmamaing la somma chapitala, schi gniss schlubgia e que sainza dan e

cuosts 350 curunas in or, il rest tenor daner cursaivel, sco ch'els han re-
tschavü.

Dvantä sco süsura. Preschaints pro quaista cunvegna ils undraivels
e sabis mastral Martin Andrea Dulff, mastral Thomas Cazin, mastral Jan

Köntz, mastral Janett Andrea.
Eu Jacob Grassus tras autoritä imperiala notar n'ha scrit quaista

cunvegna sün giavüsch dad ambas parts etc.»

Be ün an zieva quaista aecordanza reuschischa que a Zernez da trar a

sai tuot que cha nus inclegiain hoz dschand Alp Buffalora, da Süsom

Givè fin giò la Cruschetta da Buffalora (hoz chasa dal stradin), e da Giuf-
plan (Döss dal Termel) fin Valnüglia. La cumpra as referiva evidaintamaing

a Talp sco pas-chüra cumprais il god.

L'original latin dal documaint da cumpra dals 31 lügl 157721, chi

eira amo avant man intuorn Tan 1800, bainschi in nosch stadi, gnit copcha

dal notar Paravicini e recopchä per la collecziun da documaints da la

" Orig. latin Cop. Parav. II, p. 737, traducziun rumantscha Arch. Zern., doc. nr. 8.

157



Società Istorica Grischuna. L'archiv cumünal da Zernez conserva üna
translaziun in rumantsch fatta plü tard dal nuder Joseph Göeri Grass da

Zernez. Siand quaist documaint per Zernez per uschedir la perdütta
principala dal possess legal da Talp, as güstifichescha Tinserziun da tal in
quaist lö da sai. Per alchünas pitschnas retuschas cosmeticas reguard
majusclas ed interpuncziun savarä il lectur sgür gra.

«Cumpra o spendrada dell'Alp Arsüra di Buffalora»

«Anno i j 77, 31 july. Copia o versiun our del original latin della cumpra o spendrada
dell'Alp Arsüra di Buffaloura seguida tras la comunitat di Zernetz dals vschins Malensers tras

stima seguida dals signuors appreziaduors delegats dell'intera Cadè per il prezio di
R. 3400.»

«Nel nom del Segner. Amen. Nel onn della nasita di quel milli sching-
cient settanta e set, die trenta e ün july, indicziun quinta a Zernetz d'En-
gadina Bassa del vescovadi di Coira nel piz de montagna Fuldera nel-
Tostaria del Crap Alb, a tenor d'üna comissiun o vulgarmaing abscheid
dels delegats dell'intera Cadè radunats nella dieta salvada a Coira Ton

milli sching cient settanta set, die trenta e ün july ils prudaints e discrets

jüdischs: sar Johann Andreoscha, sar Jacob Thünet di Bever, amenduos

d'Engadina Sura Sur Fontana Merla, Nuot Andri il Giuven de Scuol,
Johann Rodolf di Fetan d'Engadina Bassa Suot Val Tasna, comissaris esti-
maduors ed appreziaduors de amenduos parts infrascrittas per convegna
ed amicabel accord di medemas elets, a tenor della soprascritta comissiun
o abschaid, siond udida la sciüsa o discuolpa dels dits signuors comissaris
di non dovair apprezier e succedida confessiun ed approbaziun dellas

parts.
Dimena quels suprascrits quatter signuors comissaris siond nel di

d'hoz radunats nel lö suprascrit per causa e con occasiun di stimar ed

apprezier l'intera alp con nom Arsüra di Buffaloura situada nel pitz o

montogna di Fuldera insembel con ils provis bains [= bains privats] ed edifi-
cis spendrada dall'honorabla comunitat o intera vicinanzia di Zernetz,
quala ais prima statta dals colonists, possessuors o massers di Cierf
vendüda als vschins d'Mals e zieuva di medems acceptada pro forma di
dret e finalmaing dalla ditta vicinanzia di Zernetz spendrada ed a nome di

jus di spendraunza tratta a sai a norma del tenor della sentenzia seguida

in quel merito a Zuotz anno 1575, die 16 juni e di otras comissiuns o ab-
scheids dell'intera Cadè eir statta jüstamaing e nel meider möd chi ha

podü dvantar vendüda alla ditta vicinanzia di Zernetz, vendüda ed alie-
nada dals dits massers o possessuors dell'alp sco sun jüdisch Florin Palin
de Valcava, Janet Nicolai Clera, Janet Florin Adam, Mathias Clagutin,
Nicolo Johann Nicolai Gross di Cierf, Thomas de Clara e Jacob Florin
Adam con ils oters tuots als quals apart[gn]eiva e ditta Alp Arsüra eira
redundada da lur antenats per hierta e haveivan hertä, oder chi haveivan
nel temp decuors o antepassä compra o spendra. Quaists tuots agind a

lur egian nom sco eir da tuots lur hertavels e successuors con plaina in ol-
tra pussaunza e totala autoritä de tuots ils oters taunt presents co
absaints, confessond eir ed impromettond tuots als quals importa, saja pre-
sentamaing existents, saja absaints, di esser containts et tacits, ne di mai
contradir con fats ne con dits ne di mouver la minima chossa in contrario,

dimperse de as contentar da quaista libera cumpra e spendraunza, e

suot obligaziun de tuots lur bains con robas, mobils et immobils,
presents e venturs, approbond ed attestond Tistes lur advocat e pistant ado-

parats costrits in forma di dret sar jüdisch Johann Paul di Samada e sar

jüdisch Janet de Maini di Sta. Maria della Val Monaster. Dimena quels
tuots suprascrits colonists e massers a nome e con autoritat sco supra
daun, attribueschan, cedan, renunzieschan, vendan e tras libera propria e

jüsta spendraunza concedan ed assegnan suprascritta Alp Arsüra in
Buffaloura alla comunitat o vicinanzia di Zernetz, agind per quella ils cuvits
di quella, il nobel Simon Planta, Nuot Launsch ed Andrea Nicolai con
oters elets a sai trats tiers e dovrats vschins, signur comissario Baltasar

Planta, sar Peider Tschonder, jüdisch dell'istessa drettüra in civil, sar
Jacob Grass, Jacob Betschla, Ramuond Tantoscha, Joseph Johann
Gaudenz, Duosch Grass ed oters zuond blers con il clamà tiers Andre Duolf
de Lavin e me Johann Jenatsch infrascrit noder.

Nus tuots agind con plaina pussaunza ed authoritat di tuots vschins

de Zernetz, presents ed absaints, impromettond tuots di far contentar a

quista vendita e spendraunza, mettond in obligaziun tuots lur bains e

facultats taunt nel presente existentas co aquistablas. Quella Alp Arsüra, di

eaug, surdaun ils suprascrits colonists alla ditta vicinanzia di Zernetz nel

möd sco supra con tuots seis drets ed appartenenzias, confins e terms per
ün liber egian et inocupä (non possedü, non impegna) bain con as-chs e

pas-chs, vias, sendas, condüts (aguails d'ova), prövis, guauts, bos-chaglia,

truois, chasas, tejas, alps sco sun di presente e con pussaunza di con-

•59



struir oters in quaists confins, con tuottas minieras di aur, argient e di
fier sco eir di tuots oters metals, apparentas oder asuppadas sur oder in
terra subsistentas con tuots latiers aspettants drets e fabricas sco nempe
apparan huossa vegls fasticis, quellas di reedificher, renovar oder co-
struir d'nöf otras oder demolir per sai oder las affittar utrò.

AI che tuot confina dal alvar degi solaigl ils confins da Cierv Sü

Som Givegl (volgariter Som Givè) pero uschea, cha tuot que chi penda e

riguarda vers Buffalora saja dels confins de Arsüra, ma tuot que chi dal-
Totra vart guarda o bada viers Sierf saja i'l confin e term della Val
Muster, vers metzdi ils paschgs ed alp parte del comün de Buorm, parte
del comün della Val Muster, ils terms del che sun del oriaint a metzdi dal

dit term Som Givè a linea dretta vers il Giuv o Piz Spadla tagliant o Mor-
tiröl, della dretta da quel piz vers il piz del munt Piz d'aint Foppa Mur-
tiröl, de lä zieva il piz vers il confin dell'Alp Val Majur, sco ch'ün term
d'crap fichä nella planüra de Giufplan muossa cler e destintamaing, de lä

da mezdi vers saira ils confins dellas coerenzias Burminas infin al term in
Gail gnond per la chavorgia della val zieva Tova della Val Bella ed il Piz
Madiainas chi appartegnan als pas-chs, da lä vers il tramuntar o ir giö del

solaigl vers ils cumpraders, parte la Schera, parte Chantun Stabel Chod,
sco cha'ls terms fichets aint muossan cleramaing: da mezzanot vart alla

Crusch e Val Nüglia, reservond saimper ils erruors di coherentias,
sch'alchünas otras nun fuossen quia expressas, taunt co schi fussen acura-

tamaing inseridas ed inscrittas, con Tistessa raschun eir davart ils drets

reguardans il liber bain, scha qualchidün fuoss passa suot silenzio o per
ignoranza trascori, na otramaing sco chi fuossen specifichedamaing mis
tiers e scrits aint.

Perö cleramaing reservada e proposta la. graveza delpaing chi vain psa

e pajä annualmaing nempe alla baselgia di Sta. Maria Vergine trais minas

e mezza; alla capella di Sanct Osualdo vegnen annualmaing pajedas duos

minas ed alla capella di Sant Nicolai in Cierv üna mina. Quaist tuot pa-
jond fit sco contegnan ils instrumaints.

Nel rimanent per ün liber et egen bain sco supra, non reservats afatto
alchüns drets, impromettond soprascrits vendaders tuots a noma lur e di

tuots lur successuors di defender e garantir ditta vendita o spendraunza sco

supra in ogni perenitat del muond (fin cha muond dura) contra ogni
crastiaun e persuna, dret e radschun taunt spirituala co seculara sainza alchün

donn, cuost o spaisas ed interess dels dits cumpraders e de lur ertavels, eque
con obligaziun de tuots lur bains taunt presents co acquistabels nel avegnir,

160



non pigliond oura ne reservats dafatta alchüns, renunziond eir cedond e

rassegnond a tuots drets di spendrar ne da retrer nel avegnir a sai in ingün
möd, dimperse cha de quinder invia saja liberamaing in pussaunza e

domini della vicinanzia di Zernetz a tenor d'ün abscheit dell'intera Cadè.

Siond dimena quaist tuot accuratamaing specifichä, ponderä, re-
flectä e jüdichä, udidas alla lungia las allegaziuns dallas parts, vis il lö
suainter tuots ils terms e confins, haun ils suprascrits quatter signuors
cumissaris haviond invocä Tinspiraziun divina, dalla quala dependan o
derivan jüsts jüdicis o sentenzias, mediante lur güramaint stimà ed appre-
ziä la suprascritta Alp Arsüra in Buffaloura cun tuots seis drets e confins

digiä specifichets par il predsch di trajamilli e quatter sient renschs oder
R. 3400 monaida d'Engadina, quintà ogni rensch sessaunta krüzers, nels

quals ais computä Tannual fit del suprascrit paing, quai dits compraders

vegnan intgnüts ed obliets di pajer e levar via sainza alchün don, spaisas
ed interess dels dits vendaders e lur hertavels. La quala somma di R. 3400

prenominats vendaders s'haun contentats ed haun publicamaing
confessa di avair recevü a nome lur e de tuots lur successuors da dits
cumpraders in daners pronts di ottima spezie e Valuta. Ed als siond numerats

con il polsch als hajan eis imbursats e cha ad eis saja inter e totalmaing
satisfat per complain pejamaint dond als cumpraders plaina pussaunza e

totala authoritat de intrar, tour sü e dovrar e giodair a beneplazito e vulair
de lur anim sainza alchüna contradicziun.

Segui anno, indicziun, mais e lö sco supra, presents ils suprascrits 4

signuors comissaris latiers clamats, sar Andrea Janatsch di Samaden, chi

da quel temp feiva Tofficio di predicatur a Sta. Maria nella Val Monasterio,

sco eir sar Johann duna Spelma d'Faselys di Buorm et oters blers

testimonis degns di fede la tiers specialmaing druvats e ruvats.
Ed eau Johann Jenatsch di Samaden d'Engadina Sura, noder

publico con imperiale autoritat sco present e supplichä he il present instrumaint

di vendita redüt in quista publica forma. Ed in maggior fede e te-

stimonio m'he sottoscrit e confirmä con meis solit sigil.

(Loco tabellionatus)

Ed eaug Joseph Göri Grass di Zernetz, noder publico con autoritat

imperiala ruvä he descrit de pled'in pled quaista presenta copia dal

instrumaint scrit tras sar Johann Jenatsch ed in maggior fede ed attestaziun

m'he sottoscrit e confirmä con meis solit sigil.»

Virtus nobilitatis vera

«Nella presenta copia as rechatta eir la subseguenta nota in ro-
maunsch chi nel original vegl scrit tras il signur Johann Janats di Samaden

ais destais plü diffusamaing anno 1644, adj 22 decembris in Cernetz

tras ün arbitramaint o Spruch fat dals massers signuors, il signur gober-
natur Johann Planta de Vildemberg e signur podestat Osvald a Capol di
Sta. Maria, agl quai Spruch ais declera per livè a gravezza del paing taunt
co renschs 130 c dallas parts accept! ed eir pajä giò con daners bluots con
plaina sotisfaziun e contentezza dels agents della Val Müstail, il quai livè
in la vendita stat resalva ed in il instrumaint chassà oura las lingias 27 e 28

ed huossa in quaista nouva copia laschedas oura siond pajä, sco s'vezza

plü cler in la fin del instrumaint vegl scrit tras il reverendo signur
Gudeng Tacko da Bever.»

La cumpra as referiva evidaintamaing al pas-ch ed al god, meglinavant

a las minieras. La suveranit! territoriala sur Buffalora dadaint ils

cunfins descrits illa charta da las alps da Tan 1466 restet dimena inavant

pro'ls Tschiervalins. Ella para da nun esser mai gnida contestada dals

Zernezers. Eis s'han però dats paina dad eliminar eir las ultimas restanzas
dad obligs e livels invers lur vaschins in Val Müstair. Da que perdütte-
scha la spendrada da las gravanzas dal painch a trais baselgias da la Val
reservadas amo aint il contrat da vendita da Tan 1577. Ella gnit fixada in
ün accord dvantä ils 22 december 1644.

Spendrada da lasgravezzas dalpainch7-1-

Anno 1644, adi 22 decembris

«Suainter ün liber compromiss fat Tan medem, adi 18 settember dagl comün
da Zernetz e dals agents dagl inter comün dalla Val da Müstail specielmaing
tramiss cun plaina autorited in maun dals illusters signuors: gl

" Quaista cunvegna importanta nu gnit scritta sün ün fögl dapersai, dimperse inserida aint
illa pergiamina latina da l'an 15 77 «partim in margine et partim in calce», que voul dir «per
part sün l'ur marginal e per part al pè giosom) dal documaint. Uschè sta ja scrit aint il
Cop. Parav. II, p. 742, chi ans ha mantgnü eir il text da l'original ouramai pers. II text cumpara

eir aint il Cop. Perl I, p. 108 e passet da là aint il copial nouv da l'archiv cumünal da Zernez.

Nossa reproducziun sieua al Cop. Parav. II, as permettand las solitas retuschas

ortograficas. II nuder Gudeng Tach da Bever redigit il text in seis rumantsch puter.

signur podestet Jan Planta de Wildenberg e podestet Oswald a Capol da
Santa Maria e suainter gl arbitramaint fat dals huossa bain anumnos
signuors arbitraduors circa la spandreda da las gravezzas dal paing, arsal-
vedas stedas da quels dalla Val in la vendita da Buffalora, sco apera in

quest instrumaint in la linea 27 e 28 (ed in questa copia in las lineas

quelas dessan gnir cassedas oura. Schi haune sügl di d'hoatz suprascrit
quaistas specielas persunas a num dagl comün da Zernetz, numnedamaing

Nuot Josua Letta, Jachiam Valentin, Jan Pitschen Zanet, Hartman

Fadrich, Jan Jachiam Zander, Jan Jan Tschander do, sburso e pajo
in daners bluots in taunt bun or ed argient fl. 130, dico tschient trenta,
suainter Tarbitramaint fat, declarö e dallas parts accepto et aque per la

spandreda, inter pajamaint, cuntantezza da la gravezza dals fits da paing
cha Zernetz ho pajo in fin in huossa; quels fl. 130 haun piglio aint effec-
tive ls signuors agens da la Val tramiss aposta a Zernetz per tal causa,
numnedamaing il suprascrit signur podestet Osvald a Capol, quel ho eir
arbitro la causa, signur scrivaunt Joseph Lana, signur Tomesch Stupaun
avuo da la baselgia da Santa Maria, Güri Bernardel avuo da la baselgia
Valchava e tuots in solidum fatschaint et pigliand aint dits daners a num
da las baselgias, chapellas, huters, sco in quaist instrumaint vain fat
speciela mentiun, a num eir da las quelas eir eis tuots impromettan da rat e

ferm in solidum. Con tuot schi fauni qui üna solenna e publica renunzia
da tuottas domandas e pretensiuns ch'els havaivan via e conter gl comün
da Zernetz per causa da queüas gravezzas da quels fits da paing stos

arsalvos, ma huossa liberos e spendros giü. Faun eir üna publica confessiun,

quitanza con cuntentezza plenaria eir a num dagl generei lur comün
da la Val e da tuots speciels interessos, sajan chi chi sajan, chi scudaivan e

pigliaivan aint annuelmaing aque paing ch'els sajan cuntentos, pajos e sa-

tisfats interamaing. Promettan eir ls surscrits signuors agens per eis, lur
posterited tuotta eir a num dagl inter comün dalla Val da vulair ster, gnir
e zapper avaunt agl comün da Zernetz ed a tuottas otras specielas persunas

per tuots dans, cuosts, molestias e fadias chi pudessan gnir dedas per
tei causa huossa e saimper.

Aque tuot duvento in Zernetz, praschaint gl nöbal signur mastrel

Lunbrain L. Planta da Samedan, signur Lurains Bunhom da Zlarina,

Joachim Battaglia da Bever.
Eau Gudeng Tack da Bever, nuder imperial hae scrit.»

* * *

Üna menda dal contrat da cumpra e vendita da Tan 15 77 chi ha gnü
sias consequenzas ais stat, ch'el nu preciset avuonda il cunfin a partir dal

Munt Buffalora vers mezzanot fin la Crusch sper la strada da cuolm e da

lä vers ed aint per Val Nüglia. II cumün da Tschierv para d'avair interpret!

il cunfin uschè, cha que chi giascha a dretta da la via, gnand gio da

Süsom Givè, füss resta lur agen pas-ch e god. Zernez però nun acceptet
quaista interpretaziun e provet da trar la questiun avant la dieta da la Lia
da la Chadè. Cun charta da citaschun dals 2 d'oetober 1660, repetida ils

31 dal medem mais2' invidet il scrivant da la Chadè il cumün da Tschierv
da cumparair avant la prosma dieta per güstifichar seis proceder in
preschentscha eir d'üna delegaziun dals Zernezers. Pel cas cha las parts nun
as preschantessan, avessan ils mess da la Chadè cun lur scrivant pudü
decider la questiun our d'aigna cumpetenza.

I para cha pel mumaint las parts litigantas nun avettan quella granda
prescha dad evader lur differenzas sün via giuridica. Dasper dispittas
pervi da terms as contaetaivan eis pervi dal lainam cha Buffalora
prodüaiva in abundanza e chi vi la Val Müstair gniva s-chars. Sco interessents

inseuntrainsa als vaschins da Valchava, culs quals gnit stipulä il
seguaint contrat da vendita:

«Anno 1663, die 1. Jün ais dvantä üna libra vendita qualmaing cha

igl illustrissim signur gobernatur Johann Planta de Wildenberg insembal

cun tuots agls interessats chi haun part in agl god da Buffaloura tenor la

lista da tuots quels chi sun in dit god. Et que ais vandü agl prodaint
signur mastral Bastiaun Melcher et sar Jöri Barnardel, eir eis duos cun lur
interessats tenor cha eis haun aint amaun. Et que cumainza dit god
süsom Güvè in principi da noss cuffins a gnir dalla vart dretta oura infina
in gl spich dadaint TAlp da Stabelchod nun dessani pudair tour, mo tuot
aque chi guarda inaint incunter Buffaloura ais surdat ad eis. Item da la

vart schneistra a gnir in oura cumainza eir süsom Güvè e vain in oura
infina inua chi ais vandü a la Clostra da Müstair, tenor chi ais mussä als

suprascrits als cuffins. Et que per somma da renschs tschient ottaunta et

schinch, dico R. 185 cun conditiun da pudair pajer in 3 terms, cioè in 3

prossams St. Martins, cioè taunt per term cun daners a pajer in Cernetz,

agl daner tenor agl cumün cuors. Cioè ais rasalvä ün töck d'god par
requisitiun da Talp da Buffaloura ed eir da far ass tiers dit alp, inua chi sa

!J Arch. Tschierv, doc. nr. 7 e 37.

chatta da far, e que chi maungla in adövar da Talp et dels prümarauns da

Stabelchod chi saja resalvad, cioè cun packs da nun traparir suprascrits
terms, ed inua chi traparissan, schi imprumettani per süartad a nomma da

lur part ils prudaints sco sun sar mastral Bastiaun Melcher, sar Jöri Bar-
nardel cun als signuors cuids da Vall Chiava sco sun Arard Böff ed

Adam Launtsch. Item in dit god chi ais vandü ais dat cun conditiun chia
maister Domeni Bass de Valchava e maister Jachan Nuolf de Fuldera chi

possan tour da far chiarbun tiers adövar da lur fuschinas, cioè da fuschi-
nas sco chi faun huossa, sanza gnir impedits, pero mo deck tour müfs e

bricha laina da zembar ed a maister Matias po eir far trais chiarboneras. E

que dess dürar ad ons 20 a nos crair, pero 19 ons ais sgür. E que a nomma
dals interessats da Cernetz sun stats sar Chasper Zonder e sar Jon Dre
Tschurletta ed eau infrascrit. E que ais dvantä sün plaschamaint dad am-
mas parts da acceptar u rebüttar. Actum anno et die ut supra. Joseph
Schorsch Grass manu propria.»

«Anno 1663, die 22 novembris. Nota dals daners cha vschins de Vall Chiava haun dat

per agl god chi ais dat ad eis per gl prüm term: Parpagliölas R. 22, pluotzchiers R 26, er. 41,
plü metzs lovis 3 cun er. 6 tiers per ün chi fa R. 3, plü R. 10 tauns batzs a 15 per in mincha
Rensch.»2,b

Finalmaing Tan 1663, ils 28 settember, s'abinan Zernez e Tschierv
eir pervi dals terms da Talp cumprais il god a partir da Süsom Givè vers
nord e vers süd. L'accord seguit tanter duos delegiats da Tschierv e duos
da Zernez sainza intermediaziun dals güdischs drettürials. Percunter as

mettet a disposiziun il guvernatur Johann Planta de Wildenberg sco

tschinchavel pel cas da paritä da vuschs. Da Tinstrumaint redat dal notar
Joseph Schorsch Grass da Zernez, ch'el svess nomna «Liquidatiun», re-

prodüainsa be Tessenzial:

«1. Ais confirmä igl instrumaint da cumpra da Buffaloura scrit sub

Anno 15 77 adi 21 Julij in gl tuot e partuot.
2. Pro bona pace e meldra declaraunza haun miss alchüns terms sco

sieva: Ün term süsom Güvè chi sta da levant sur via, gl quai muossa dalla

vart dretta vers gl Pitz dalla Spadla. Item ün otar spera quel igl quai

muossa da levant vart, dess mussar vers ün term chi ais eir huossa miss

spera igl truoi chi va via igl munt chi vain dit Chaschluot. Item spera dit
term ais miss ün otar term igl quai dess mussar sü güst infinna süsom gl
pitz, mo bricha plü inavaunt. Igls quals terms sun tuots de levant.

"ib Arch. Chant. A Sp. III 6 c 2 - Plü tard, a partir da l'an 1734, retira eir Tschierv laina dad

arder nan da Buffalora, vair qua suot a p. 33 e Funtanas VM p. 378, art. 48.

Item ais miss ün term sün gl Pitz dalla Spadla. Item da quel term ais

miss ün otar term in quella muotta sur igl Truoj dalla Platta chi muossa
vers Pitz Daint dret sü e tenor als suprascrits.terms dessan igls suprascrits

comüns vivar.
Item cun tal declaraunza cha quels da Tschierva nun haviond agua

spera igl Stabal dalla Bescha, chi possan chatschar lur bescha e bavrantar
in la funtauna da Cernetz, la quala ais spera gl Stabal dals Taschins dret
via e naun da rativ davo igl truoj, cioè nun siond suspet da malatia.

Item per via dals boufs s'conceda, nun chattond agua in Güvè sün

igl lur, da laschar bavrar in la Funtauna dalla Chanal d'Güvè nun siond

suspet da malatia contagiosa, e cha igl paster seja culpaunt dad ir davo ed

als chatschar davo strada ad ir ed a turnar sainza far don.»

* * *

II medem di gnit eir statuida dals listess homens la pasch tanter Zernez

e Valchava pervi dal munt da la bescha in Val Nüglia. Ils cunfins da

quel munt definits finalmaing cun magiur exactezza sun dvantats daspö
lura ils cunfins politics tanter Zernez e Valchava, medemmamaing tanter
Valchava e Tschierv. II text dal documaint tuna:

Pergamina per Val Nüglia7-4

«In Nomine Domini, Amen. Anno 1663, di 28 settembris. Siond verti
differentzia inter il honorat comün da Zernez et igl honorat comün da

Valchava et que per causa dals confins dal Munt della Bescha da dit
vschins da Valchava, cioè aint in la Val Nüglia, e siond stat ordinà dalla

Lia comissaris supra ditta differentia ed per mantegnir buna vicinantia
inter peer, schi ais ditta differentia remissa alTillustrissimo signur gober-
natur Johann Planta de Wildenberg cun duos per part: A nome da Zernez

signur Baltissar Regi e signur Lüzi del Non ed a noma da Valchava

signur mastral Bastiaun Melcher e signur Jöra Bernardel; sco arbitraduors

et agents anoma del comün da Zernez sun stats signur Casper
Zonder et eug infrascrit noder insembel cun ils cuvits signur Jon P. Za-

net et signur Nuot Jousch, et agents da Valchava igl signur anbolt Jon da

24 Arch. Tschierv, doc. nr. 8.

Melcher et signur Töna Rock. Et siond stats in igl lö della differentia et
haviond clama Dieu in agüt jüdichä in möd sco sieva: cha ils vschins da

Valchava possan giodair quella Val cun lur bescha, cioè cun conditiun,
cha ditta bescha nun possa passer in ora incunter Buffalora plü co infina
la prossma Val gronda dadaint il Murter dal Chasluot, la quala Val vain
nominada Val Bella, igl quai ais da vart dretta ad ir in aint e medemmamaing

davart schneistra ad ir in aint nun dessan pudair gnir plü in oura
co eir daU'otra vart, cioè ad imbuocher giosom ditta Val Bella et ir dret
sü sco daU'otra vart et bricha plü in ora ne da Tüna vart ne da Totra.
Resalvo in cas da mal'ora ais concess cha eis da Valchava s'possan s'retirar
cun lur bescha dalla vart dal Murter da Chasluot cioè suot igl Murter ora
in quella zuondra infina quel crap chi ha sü ün millaisem chi ais fat dals

1598. Item eir da Totra vart ora giosom, cioè suot oura infina in quel
term suot quella parai, igl quai term vain jüdichä chi possa esser inter
Buffalora et Stabelchod, cioè sco dit ais dech in temp da mal'ora possani
river uschè in oura; igl areist reista sco sü sura sta scrit.

In confirmatiun del dit instrumaint ha igl illustrissimo governatur
Johann Planta confirmä con seis maun:

Jon Planta di V.B. Mp. [= di Wildenberg manu propria]. Et eug
Joseph Schorsch Grass notarius imperiali Szbe Pabs ne scrit igl
preschaint instrumaint et cun mia propria insaina da noder confirmä et allin-
cunter ha il comün da Zernez da medem instrumaint da pled in pled scrit

per il maun dal reverendo signur Peder P. Scartazun.»

Cun quaist documaint las litas tanter Zernez e Valchava füttan fini-
das definitivmaing. La drettüra Val Müstair crajet però amo Tan 1806 da

pudair far valair invers Zernez drets da spendraschun o ranzun reguard a

Buffalora. L'accord stipulà a Glion ils 6 gün in lingua tudais-cha mettet

terms düraivels eir a quaista questiun:

Abkommen zwischen Zernez und Münstertal,

Alp und Wald Buffalora betreffend7^

Anno 1806, den 2 Junj in Ilanz.

Da entzwischen der löblichen Gemeind Zernez und dem löblichen
Gericht Münsterthal ein erwachsener Streithandel über das Zugrecht der

Alp Buffalora, - die Streitfrage nach sich zog, - ob dieselbe in der
Gerichtsbarkeit des Münsterthaies oder des Gerichts von Ob-Montfallun
gelegen sey, diese Zugzwistigkeit auch allbereits dem Hochlöbl. Grossen

Rath des Kantons Graubünden anhängig gemacht war — vermittelten

gute Freunde, um daraus entstehende Missbeliebigkeiten zweyer
benachbarten Gerichten vorzubeugen, folgenden Vergleich:

1. Es steht der Herr Deputierte der Terzalen des Münsterthals vor
sich und seine Committenten in Rücksicht der altern Rechte der
Gemeinde Zernez, und dem Jnhalt der Vermittlungs-Urkunde, von allen

Ansprüchen des Zugs der Alp Buffalora, von jetzt und in allen ewigen
Zeiten ab.

2. Der Herr Begwaltigte und die Deputierten der Gemeinde Zernez

erkennen, in dieser Eigenschaft von ihren Committenten, die hohe Judi-
catur in Criminal- und Civil des Münsterthals über die Alp Buffalora und
ihrem Gebiet an, mit Vorbehalt der Begnehmigung der andern Nachbarschaften

des Gerichts Ob-Montfallun, welche sie bestens zu bewirken
sich werden angelegen sein lassen.

Wo aber entzwischen den Eigenthümern der Alp oder der
Gemeinde Zernez ein Anstand mit dem Münsterthal oder einzelnen
Gemeinden desselben über die Grenzen der Alp oder derselben Eigenthum
entstünde, so solle der obersten Kantons-Behörde nach der Verfassung
derselben zukommen, einen unparteiischen Richter mit Ausschluss von
Obtasna und Münsterthal anzureisen.

3. Den Einwohnern von Zernez wird als Eigenthümern dieser Alp
Buffalora alle ökonomischen Rechte als Pfändungen, Waldfrefel, und

dergleichen innert den Grenzen ihres Eigenthums, unabhängig von dem

Civil-Staab im Münsterthal, auszuüben und zu vollziehen, zugestanden.

4. Das innere Terzal des Münsterthaies soll, auf den Fall hin, dass

die Decrete, welche dermahlen den Schnitz dieser Alp nicht zugeben, ab-

21 Arch. Zern., doc. nr. 18

geändert würde, und die Alpen, wo sie liegen zu beschnitzen gestattet,
die Alp Buffalora so oft als alle im Münsterthal liegende Berg- und
Thalgüter, als auch Alpen ihres Gerichtes sei ausserordentlich Auflagen
zu künftigen Beschwerden beschnitzt werden müssen, ebenfalls nach
einem billigen Maasstab des Werthes derselben, welcher durch unparteiische

Schätzer zu bestimmen ist, beschnitzen können.

5. Es solle den Einwohnern des innern Terzals von Münsterthal
frey stehen, alles von Tschierf nach Zernez gehend, rechter Hand der
Strasse von der Bergspitze in Givet bis zum ersten Bach, und ein von
dort an längst des Wassers auch rechter Hand desselben bis zu der
Grenze zwischen Buffalora und Stofelchiold, in der Alp Buffalora sich
befindende Holz, mit Vorbehalt der Weide sei den Eigenthümern der

Alp von jetzt und in Zukunft nach Belieben zu hauen und zu benutzen

gestattet seyn und zwar ausschliesslich.
6. Alle in diesem Geschäfte mündlich oder schriftlich gebrauchte

Anzüglichkeiten, sollen gegenseitig tod und vergessen seyn, und die
Einwohner gedachter Gerichte friedlich miteinander leben.

7. Wenn Unkosten von Seiten des Hochlöbl. grossen oder kleinen
Rathes aufgelegt werden sollten, so solle jede Part die Helfte abtragen;
alle andere Unkosten solle jede Part die Seinigen selbst abführen und
bezahlen.

Zu Urkund und Bekräftigung alles dessen, sollen zwey gleichförmige

Abschriften dieser Urkunde gemacht, und von beyderseitigen Beg-

waltigten unterschrieben werden.

(Sig.) Thomas Melchior als Gewalthaber der committenten Terza-
len des Münsterthaies.

(Sig.) G. Planta Namens der Gemeinde Zernez als Begwaltigter.
(Sig.) Johann Del Non Namens der Gemeind Zernez als Begwaltigter.»

Rav. Gian Tramêr (Annalas 1, p. 282), ans raquinta ulteriurs detagls
da quaista cuntaisa: «Per il possess del god ho vertieu nel principi del
secul corrent ün bain lung process, Tesit del quel seguit in favur dels da

Cierv e del signur podesta Melcher da Valchava chi pigliet part per la

vschinauncha da Cierv, as colliet con ella, procurand Tinteress d'ambas

parts. La mited del god obtgnet Cierv, Totra mited il nomno signur
podesta. Avaunt qualche ans vendettan ils da Cierv lur mited del god

169



als ertevels del signur podesta Melcher, uschè cha preschaintamaing ais

signur Th. Albertini da Zuoz unic proprietari da medem.»

* * *

Ils documaints manzunats ed in part reproduts fin qua laschan

suppuoner, cha'l possess da Talp Buffalora füss stat d'importanza vitala peis

paurs da Zernez. La pergiamina da Tan 15 51, chi reglet per passa 300 ans

il scumpart da las alps sün las terzas dal cumün, nu manzuna natüralmaing

TAlp Arsüra (plü tard Buffalora) documentada daspö Tan 1435,
perchè ch'ella nun als appartgnaiva. Ma ella lascha intravair chi regnaiva
üna tscherta s-charsdä da pas-ch d'alp. Davo la cumpra da Buffalora
seguida il prüm in tschertas parts ('/3 Tan 1435, '/z il 1469, alura da Tin-

ter'alp Tan 1577), vain quaista registrada Tan 1608 aint il Statut civil da

Surtasna dal 1618 e 162826 per equivalenta a Munt, Barlas-ch, Laschadura

e Grimmeis, aviand ella da conceder a sia pastriglia üna paja uschè ota

sco quellas alps. Dalander as poja dedüer, cha eir in Buffalora gnivan sta-

dagiadas tanter 70 ed 80 vachas. Ma ne ils tschantamaints cumünals ne ils
cudeschs da terzal mantgnüts nun ans tradischan, chi chi'd eiran ils
alpchants. L'alp appartgnaiva da prüm d'innan al cumün e na ad üna terza o

ün terzal. II cumün la pudaiva fittar via, ma a chi? Pussibel aisi, cha la

malgia gniva fuormada dal surplü da muvel cha'ls terzals nu pudaivan
stadiar in lur alps surchargiadas. Quetant pudess plü facil esser stat il cas

tar Grimmeis o Stabelchod. I nun ais neir exclus cha singuls paurs da

Zernez (p.ex. il fittadin da la pauraria dals Plantans) o dad oters lös (p.ex.
la clostra da Müstair) mettaivan lur vachas in Buffalora.27

Id ais probabel cha sco alp da vachas saja Buffalora gnida giodüda
durant Tinter i7avel tschientiner. L'an 1660 sto il stabel gnir renovà ed

ils cuvits dal cumün incumbenzeschan a duos vschins da controllar la

lavur fatta. II rapport ch'els dan, ans infuormescha magari bain, co ch'ün
tal fabricat as preschantaiva. El tuna:

«Anno 1660, die 6 Augusti, siond stats cumandats da signuors cuids

a noma dal Comün, sco eir a noma dals interessats chi haun fat agl Alp
d'Buffaloura dad ir aint a vaira scha igl Alp seja fat tenor lur oblig, agl

quai ais igl nobel e prodaint sar mastral Dumeing del Non e eau infrascrit

26 Funtanas EB, p. 144 e 220.
27 Vair per las relaziuns durant il igavel tschientiner nota 23b. a p. 165.

agl quai chia nu vain vis agl lavurer tenor chia el ais fat ed eir lur oblig e

supra dal tuot schi vainsa jüdichä in tal möedt cha eis sejan culpaunts da

gionschar tiers quel stabal chi ais fat in oura incunter Murter da Chantun
la lungezza da passa da fuond 4 cun la ladezza cha el ha ourasom igl stabal

chi es fat cun seis cuviert et salascheda inandret sco chi tuocha, e

quella paraj trer ourasom e la far aint in las püttas sco savas et squadrada
inandret e closa dadoura vart, e siond fat in möd tal, schi ans resalvainsa
lura da jüdicher meglsinavaunt tenor chia agl lavurer vain fat cun
consentimaint dal illustrissim signur gobernatur Johan Planta. Et cuids
sejan culpaunts dals dar dalungia R. 70 incirca ed igl areist tenor agl oblig.
Ed agl tet chi ais fat, suni culpaunts da comodar inua cha ils cuors sun
massa lungs e far bun tet inandret. E quella plauna chi ais uschè bassa

s'rasalva aunt chi vegnan oura da la tour davent u bricha.

Joseph Schorsch Grass»27''

Ün cuviert sün püttas cun sias schlassas paraids almain da duos fin
trais varts, ün bun tet e sco fuond üna salaschada, que ais la fuorma ch'ün
vezzaiva amo intuorn il 1920 in Engiadina Bassa (Vair DRG. 4, 663).

L'an 1734, ils 15 mai gnit statuida in Stabelchod (chi da quel temp
avaiv'ün'ustaria) üna cunvegna chi muossa cha interessents pel pas-ch da

noss'alp nu mancaivan. II text chi sguonda disch, chi pudaiva gnir fitt!
via eir be üna part da Talp.

Accord tanter las vicinantias Carnetz et Schierf
concernentpasculaziun in Buffalora e

ruotta da Cruschettafin al Fuorn7*

«Anno 1734, adi als 15 mai, Stavalchiot.

ln meglior modo et forma etc. S'declera con la presenta üna decenta

conventiun sivero acort inter las hondr. vicinantias Carnetz et Schierf in

modo ut sequitur:
S'ublia la honorata vicinantia da Tschierf da mantegnar strada

sufficienta taunt da stat co d'inviern tuot al temp del anno sün noss cufins

scumanzond alla Croschetta fin al Forno sine imaginabla oppositione in
271' Arch. Chant. A Sp. III 6 c 2.
2" Arch. Tschierv, doc. nr. 20.

pena di ogni danno et spesa in cose di mancantia et in reconpensa di
quella obligatione si obliga la honorata vicinantia di Zernetz dalla conceder

da pudair giudair per pascular taunt co per propria la legita paschüra
et quai pro

i. La costera dadaint Talp d'Bufalora chi giascha tanter Val Chian-
brida et la Chanal da Givè scomanzond in schima della costa. II grip
süsom dess servir per term filond gio güst fin Tova et na plü, cioè quel
guarda oder spuonda vers strada comüna trond cioè vers Chanal da Givè
fin la fontana cioè sum vart quel ais costera.

2. Della fontana vers Val Nüglia quels ais costera fin al confin con
ils da Valchava.

3. Sublajan signuors da Tschierfdi non pascular d'not in detto pascüra
ne main laschar manair sur not. In caso gniss contrafat possa gnir pendrä da

chi esser sea et ogni armaint dess esser la munta R. ün la votta.
4. Sublajen eir sudetto signuors di non pascular naun d'vart l'Ova

ne in üngün oter lö chi non ils ais conses. Gniond pendrats caso gniss
contrafat, dess gnir contribui imincha votta per ogni armaint da di
crüzers 36, da not R.i. Et per tuot las muntas chi podessen acuorer, dessen

sainper signuors cuvits chi saran in quels temps esser sotaposts et
obliats a la satisfatiun, con atoritat di als pudair in caso di qualche reni-
tentia als far citar a Carnetz per la debita Submission.

5. Wain conses da pudair tagliar per lur bsögn in detta costera eir
scomanzond in Stabalchot da maun sneister aint infin quels sha Tacort

con ils da Lü, ariserva sü per la Chanal da Givè non possa gnir taglià ne

sura ne suot via la minima chossa in pena a chi contrafess per imincha
plaunta 45 [crüzers]. Signuors covits suottaposts.

6. Detta Convention ais fatta ad riferendum et beneplacito dallas
vicinantias termino dits 15 dass trametter tiers et gnond detto acort aceptä,
dess dürar anno no. 7.

7. S'ha eir acordä per via la ruotta, cha di hora in via dess restar sco

d'vegl con decleranza cha per bain wschinar di hora inavant non dess

esser obliä da pajar ruotta vschins dad üna vicinantia con Totra.

Signurs deputats sun stats per Carnetz sco covits junker landamma

Johan Planta Wildenberg, Jon N. Salvet et me infraschrit.
[per Tschierv?]
II signur mastral regente, signur Andrea P. Gross,

signur mastral Jon Pitzen P. Gross

signur mastral Jacum Malgiaritta

signur cuvi grond signur Jon Padruot Gross

signur Casper Gross

signur Polser Trona
Andrea P. Gross sco deputä dalla vicinantia da Cierf afirmo come ut

supra cuvi nomine ils conpangs et deputats.
Mutius per commissione et in presentia dallas parts per verificatione

sarä di propria confirmat et sco deputat.
Affirmo m[anu] p[ropria]»

II documaint reprodüt qua sura ais üna copcha dal sböz stat
probabelmaing redigi in quaista fuorma fich manglusa a Stabelchod ed alura
suottamiss als cumüns. Scha Taccord gnit sancziunä da quels tale quäle o
in fuorma modifichada o insomma bricha, nu savainsa. Eir qua la perdita
da documaints causa il fö da Tan 1872 ha fat schmarir blers detagls e

s-chaffi tant daplü ingiavineras.

A partir dal 1740 las funtanas istoricas restan stalivadas per plü d'ün
mez tschientiner. Dal 1797 indreschinsa alura, cha'ls duos terzals Plaz e

Viasura avaivan tut a fit Talp dal cumün e stadagiä lur vachas in Buffalora

impè da Grimmeis e Pülschezza.29 Que füt il cas eir Tan seguaint.

L'alp para dad esser statta predschada da quel temp. II decan Luzius Pol
scriva Tan 180550: «In der schönen Alp Buffalora jenseits des Berges
Ofen werden 100 Kühe gesommert.» Tant daplü surprenda il fat cha Plaz

e Viasura tuornan inavo in las alps tradiziunalas.
II Protoeol da Rendaquint dal cumün peis ans 1786-1866 nota per la

perioda dal 1808 al 1866 cun pacas excepziuns an per an l'entrada d'ün
considerabel import resultant da la fittaschun da TAlp Buffalora. Dal
1808 fin 1811 sun que 372 rentschs Tan, probabelmaing dal medem fittadin.

Alura s'augmainta il fit per la perioda dal 1812 fin 1828 a 384

rentschs, sainza cha'l fittadin vegna nomnà. L'an 1830 (vair qua suot)
saran que stats 350 rentschs. Pel spazi dal 1831 fin 1839 variescha il fit tanter

327 e 348 rentschs per as stabilir darcho dal 1841 fin 1851 pro 336

rentschs. A partir dal 1854 vain il fit alura quintà in francs, nomnada-

maingfr. 627.30 pel 1854-1856, dal 1858 fin 1864 650 fr, 1865 1050

fr. e 1866 1000 fr. Nus notain quaists svaris perchè ch'els muossan,
cha in quaista perioda ils fittadins probabelmaing müdaivan suvent. L'an

'' Cud. Viasura p. 82, vair eir Annalas 99, p. 79.
'° Neuer Sammler 1805, p. 61.

r 866 füt que ün tschert Bevini. Deplorablamaing nu vain manzuna, cun
che muvel cha Talp gniva chargiada. L'an 1830 voul il cumün stipular ün

contrat da fittanza cun ün tschert Stefan Nicolaus, dal quai nun ais dit
d'ingiuonder ch'el vain. II fögl ais da considerar per sböz perchè ch'el

nun ais redigi a fin e nun ais suottascrit; schi and resultet ün contrat va-
laivel, nu gnins a savair. Laschain seguir qua il sböz interessant eir pel

motiv, ch'el manzuna sco stabilimaints la caschina (o teja) e marangun,
ma nu disch inguotta da cuvierts o stallas.

Contrat dafittanza per l'Alp Buffalora^

[26 schner 1830]

«Tras presenta s'declera üna fittanza fatta tras ils infrascrits (nomine
la comunitä di Zernetz) da lur Alp Buffaloura a ser Stefan Nicolaus suot
las conditiuns sequentas:
1. S'oblaja il fittadin di mantegner tant la caschina e marangun quant il

paseul nel stadi cha preschaintamaing s'rechatta.

2. Afin da verifichar, scha tal dovair saja esequi, deve annualmaing duos

voutas (nel arrivo e partenza) tras comissionats di Zernetz gnir tut in
vista il stadi della lur possessiun fittada.

3. Deve plümenzionä fittadin pajar ün fit annual da filips schient e sai-
'

desch (a ragione da renschs trais, valüta di Coira per filip) per il di

primo di november stilo nuovo.
4. Ais la dürada della presenta fittada fixada a onns sching prossems con-

secutifs.

5. Deve sar S. Nicolaus levar tuots cuosts chi causats pudessen gnir tras

mancanza d'execuziun di quant supra indicha.
6. Deve la presenta gnir d'ambas parts tras propria suottascripziun ve-

rifichada.

Bun giodimaint e contantezza a ambas parts giavüscha quel chi attesta

quant supra nomine la comunitä di Zernetz.
Per Tadempimaint dellas supra conditiuns de parte Stefan Nicolaus

s'constituescha garante quai süartad.»

31 Arch. Zern., doc. nr. 22.

174



L'an 1862'2 alura Talp chatta darcho Tinteress da la terza da Plaz e

Viasura chi la piglia danouvmaing a fit dal cumün e la chargia cun 70
vachas. La dschelpcha vain taxada per fich cuntantaivla.

L'an 1863/64'' decida il cumün da Zernez da trar a sai tuot las alps
sün seis territori. In consequenza seguittan lungas discussiuns i'l ravuogl
da las terzas. Pur Tan 1877'4 gnit alura statui ün nouv uorden da las alps,
administradas da lä d'invia dal cumün. Singularmaing gnit decis da chargiar

ün'unica alp cun vachas nomnadamaing Buffalora (cun Stabelchod
sco marangun) e «da tour a man l'execuziun e construeziun dellas fabricas

necessarias nellas alps Buffalora e Stabelchod.»" Nus reprodüain il
text da quaista decisiun i'l chapitel «Stabelchod» a p. 189. L'an 1881 eira
il «fabricat Alp Buffalora (la tegia) fingiä fat e per construir ün nouv
cuviert contribuischa la terza da Plaz e Viasura 300. — francs, premiss cha
las otras terzas pajan per lur part üna medema summa minchüna».'6 '6b

I nun ais da's dar da buonder cha quaist nouv scumpart da las alps,
chi gnanca nu manzunaiva plü Barlas-ch e Laschadura, nu pudaiva eun-
tantar e svagliet ferventa opposiziun. L'an 1883, ils 6 favrer37,
preschainta üna cumischiun da stüdi nouvas propostas proponind duos alps
da vachas, nomnadamaing Laschadura (cun Ivraina) e Barlas-ch. Da
Buffalora vain be dit, cha'l «transport della roba vaschella) nellas alps
dessegnadas dess ir a quint dellas corporaziuns.» Effettivmaing
quaist'alp para dad esser statta bandunada (almain da vachas), perche Tan

1885, 17 avuost, ils alpchants da Laschadura dumandan cun charta suot-
tascritta cun 27 noms a la suprastanza da Zernez da pudair turnar da

Laschadura in Buffalora e Stabelchod. Laschain sieuer Tinter'instanza.

>2 Cud. Viasura p. 18;; vair eir Annalas 99, p. 79.
" Arch. Zern. Actas Alps.
14 Arch. Zern., Actas Alps.
" Vair per oters detagls eir l'istorgia da las alps Sarsura, p. 228. Barlas-ch p. 204 etc.
<6 Arch. Zern., Actas Alps IIB 17, c 1.
,6b Las relaziuns pac stabilas da Buffalora durant il ryavei tschientiner resortan eir da que

cha Gian Tramêr relatescha aint illas Annalas 1, p. 281: «La bell'alp da Buffalora,
2036 m sur mer, po cun sieus vasts pasculs stadager pü da 300 chos bovins e 1882 gniv'
ella chargeda con tuot las s.o. vachas da Zernez. Pü bod füt ella divers ans fitteda a

St. Maria per 128 Filips annuels a rainschs 3 e 12 crüzers l'an. Essendo ella pütost ven-
tusa e fraida, la pigliettan zieva Bergamascs in affit e pur nel ultim temp as decidet darcho

Zernez da metter lo las s.o. vachas e fitter üna pü granda part dellas otras alps.»
17 Arch. Zern., doc. nr. 71b.

•75



«Alla lodaivla Soprastanza da Zernez a man della redunanza comunala.'1*

As basand sün la decisiun della redunanza communala d.d. 7 corrente in
merit alias alps as decleran ils suotscrits desiderus d'ün cambiamaint del

alp per la stadieda da lur vachas.

Eis dumandan dalla comunitä as reservand la relativa motivaziun a

voce, in cambi da Laschadura las alps Stabelchod e Boffalora per vanch

anns da continuo e ciò alias seguaintas condiziuns:
1. Las nominadas 2 alps dessan gnir taxadas

a) Stabelchod sün 30 vachadas

b) Boffalora peis prossims 10 ans sün 5 5 vachadas

e peis ultims 10 ans sün 60 vachadas

2. La Comunitä pisserä a seis quost peis stabeis alla necessaris, nempe in
ogni cas per ün adequat cuviert (stalla) in Boffalora e per üna tea nel

Margun.
Scha nel seguit as muossess necessari üna stalla eir in Stabelchod,

respective Tingrandimaint della stalla chi as rechatta alla, s'impegna la

corporaziun da schmerscher e metter a post la laina tiers tala fabrica.

3. In consideraziun della zuond s-charsa fnada e consequentamaing eir
del pitschen inomber da vachas per la prosma stadieda as decleran eis

disposts da chargiar Tan ventur solum üna dellas duos allegadas alps,
cioè Boffalora, surlaschand la fittada dell'otra alla communità ä benefizi

della cassa comunala.

4. Nel seguit, cioè dal 1886 inavant ha il comün il dret d'ütilisar Terba
dellas vachadas mancantas per complir circa il nomer da 85 resp. 90
tenor ch'el stima per bön e conveniaint, saja que con chargiar üna partida

muel süt (vdels e trimas) o pur vachas, o bain tras fittada da

tschertas parts della muntagna, sco per ex. la Val, las Tschimas ed

eventualmaing eir la Murtera da Stabelchod. Nel cas cha'l comün as

resolva nel seguit da metter muel süt in dittas alps, dess quel gnir vac-
cinä sül malnair.

Zernez, di 17 aguost 1885»

/ sieuan las suottascripziuns autenticas da 2/ alpchants.

Peis alpchants da las otras alps quaist'iniziativa füt ferm tabac. Be 15

dis plü tard as radunan eis e decidan unanimamaing dad inoltrar ün «peti-

'" Arch. Zern., Actas Alps II A.

tum alternativ». Cun datum dals 6 settember 1885 firma da 43 massers e

masseras chi possedan insembel 81 vachas, 3 5 trimas ed 81 vdels parta la

seguainta cunteriniziativa.

«Allodaivel Offizi Comunala man della tit. Radunanza Comunala^

Zernez, di 6 sett. 1885.
Ils suotsegnats alpiants, quals non simpatiseschan per las duos alps

reunidas Stabelchod-Buffalora fütten sub 30 august a.c. convocats ad

üna redunanza puncto far eir eis rifless sopra las montagnas ch'els deside-

ran d'obtgnair in giodimaint.
Della discussiun chi havet lö in merit, arrivet ün con unanimitä da

parers al conclusum, cha las alps sün la Montagna del Fuorn, our da motivs

pronunziats in differentas occasiuns, non hajen per nus ne importanza

ne atraxiun üngüna. Quaist motiv ans stimolescha consequenta-
maing a relaschar il sequaint petitum alternativ, del quai giavüschains da

bain volair tour nota.
Ils suotsegnats alpiants dumanden, cha la tit. Comunitä als metta

dimena a Texclusiva disposiziun, per il nomer da vachedas a seis temp fixadas,

las alps:
La Schadura e Barlas-ch opür La Schadura, Ivraina e Barlas-ch per

üna seria da 20 ans, saimper però inclegiand cha tant reduxiuns da vachedas

fixadas co relaschs d'indemnisaziun per eventualas vachedas mancantas,

possen dvantar solum sün tuottas alps del comün e per tuots alpiants
in eguala proporziun.

Plünavant vain dumanda della Comunitä, ch'ella erigia per seis

quint et quost las seguaintas lavuors, chi sun amo necessarias in quaistas
duos alps et chi a quaist'ura havessen vigur convegna d'esser dalöntsch
executadas:

In La Schadura: II fuond della stalla, saja que con travuns overo con
blocs;

Nel Margun Barlas-ch: Duos vouts con ün bun tet et ün seragio per
trais fin 4 armaints bovins, egualmaing con tet.

Eir s'oblaja ella, quantbod il maximum dellas vachedas fixadas per
quaistas alps vain surpassa, da proveder per il rimanent ad egen caric con

>' Arch. Zern., Actas Alps II A.

erva, opür sün retschercha dellas corporaziuns, d'indemnisar a medemas

per ogni singul cap sopra il maximum con la medesima quota, ch'ella

percepescha per vachedas mancantas. Ils sudets alpiants da lur part as

oblajan:
a) D'impuonder durante quaist interval differentas giornadas al scopo

da mantgnair et megliorar ils pasculs alpins.
b) Da mantgnair tuots stabeis in bun uorden. Exeptuä destrucziuns

mediante cas imprevis (incendis, lavinas, boudas e peidras grandas).
c) D'indemnisar alla Comunitä in ambes cas per eventualas vachedas

mancantas la quota a seis temp fixada da franks vainch (fr. 20) opür
üna tala cha'l comün fixerä posteriurmaing.

Scha conter ogni aspettativa cha nos petitum non gniss resguarda in
sia totalitä, sarans eir disposts d'axeptar ün oter aranschamaint raschuna-

bel, rendains pero giä hoz conschaint, cha'ls suotsegnats ma plü non as

resolveran per las alps Buffalora e Stabelchod, da möt cha qualunque

operato in quaist sen non sarä co corunà da disgust et perdatemp.
Proporziun da vachedas:
1 trima egual üna vacheda

5 vdels egual duos vachedas

Finalmaing segua üna reela nota et survista del muvel cha ogni singul

calculescha d'invernar in regularas annatas.
In fede as segnan con agregia stima ...»
I sieuan las suottascripziuns da 43 alpiants e per minchün l'indicaziun da las vachas,

trimmas e vdels, in tuot 81 vachas, 3; trimas, 81 vdels.

I para, cha neir quaista proposta alternativa, per quant resoluta
ch'ella eira, nun haja madürà ün scumpart cuntantaivel da las alps. L'an
189140 as sainta «la corporaziun da Laschadura obliada da bandunar Talp
peis contschaints urgents motivs e giavüscha dal comün da retschaiver

in cambi Boffalora per la stadieda del istess nomer da vachas.» (Be ses

ans avant gniva declera da mai plü nun as resolver per Buffalora e Stabelchod.

Uschè spert as müdan ils parairs in ün cumün).
L'instanza tuna:

4° Arch. Zern., Actas Alps II A.

«Alla lodaivla Soprastanza comunala da Zernez
a man della Comunitä

La corporaziun da La Schadura, obliada peis contschaints urgents motivs

da bandunar quist'alp et insinuada a s'laschar udir in rapport alias

condiziuns per retschaiver in cambi Boffalora per la stadieda del istess

nomer da vachas, propuona al Comün il seguaint:

i. Schi s'tratta solum per la dürada da 5 ans, cioè fin spirä ils 10 ans del

pact:
a) La Comunitä fabricha in Boffalora ils stabeis necessaris, cioè üna

sufficiainta stalla per 5 5 vachas et üna tea nel 'Margun'.
b) Ella lascha far las necessarias reparaturas via dalla tea nel alp stess,

la quala al preschaint dess as rechattar in poch bun uorden.
c) La corporaziun renunzia cul'alp La Schadura al istess temp eir sül

credit ad ella stat apert pro'l Comün tiers complettaziun dels
stabeis e surpiglia sco las otras corporaziuns il mantenuto del stabel in
Boffalora, sco eir tuottas spaisas per eventualas meglioraziuns,
ch'ella nel cuors del temp gnarä a far.

2. Per la dürada da 20 ans, baininclet cha la convegna vegna schlingu-
nada per tuottas trais corporaziuns sün 20 ans:

a) La corporaziun fabricha a seis quint ils stabeis in Boffalora sco ad 1. a.

b) La Comunitä lascha far las necessarias reparaturas via dalla tea in
Boffalora e

c) Contribuischa via dals quosts totals dels noufs fabricats chi gnaran
erets dalla corporaziun in base da plans e perizias e manand quint
exaet 5 5 % ed assegna las assas occoriblas franco alla reisgia.

d) Nel cas cha spirats chi saran ils 20 ans e gnis ad ün oter arrandscha-

maint e compart dellas alps, s'inclegia cha la corporaziun da La

Schadura resp. da Boffalora dess in rapport a sias prestaziuns per
fabricats, indriz e meglioraziuns in dit alp gnir tgnüda egualmaing
alias otras corporaziuns.

3. Per la dürada da 30 ans:

a) Sco a 2.

b) Sco a 2.

c) Contribuziun del Comün 25 % e metta a disposiziun las assas occoriblas

franco alla reisgia; il legnam dess gnir assegnà nel god pü fat-

tibel in proximitä del fabricat.

d) Sco a 2. ed 1.

La corporaziun zieva havair fat quietamaing ed objectivamaing
refless, craja d'esser con sias proposiziuns discretamaing nels limits della
raschun et equitabilit! e non dubita cha, gnand Tüna o Totra, impustüt la

2da o 3za dal Comün acceptada, schi cha ün intrarä in noss affars d'eco-
nomia alpestra in üna perioda da pü stabilitä e da pü generala contentezza
e cha quella gnarä a tour ün meider svilup e pü vi e pü s'consolidar et a

flurir.

Con debita stima as segnan Nomine la Corporaziun da La Schadura

Ils capos d'alp Maini Gross, Casper Thoma.»
Zernez, di 29 Settember 1891

Quaist'instanza remarchabla giä pervi da sia fuorma adequata, delu-
cidescha in möd impreschiunant las difficultats, a las qualas Zernez in-
scuntret durant il i9avel tschientiner bandunand il vegl sistem da terzas e

terzals, per s-chaffir üna megldra fuorma da Teconomia cumünala e

pustüt d'alp. La cuolpa da quaists fastidis nun ais da tscherchar be pro'ls
alpchants e las relaziuns bainquant sdarlossadas tras il chal da Tagricultura

e quatras dal muvel causa l'emigraziun ed il fö da Tan 1872, ma in
buna part eir pro las alps sco talas uschè differentas da qualitä, capacitä e

reguard a lur distanza dal cumün.
Cun tant plü granda satisfacziun merita da gnir registrä il success

obtgnü dals alpchants da Laschadura vers la fin dal tschientiner passa.

L'an 18964' vain fatta üna stalla nouva in Buffalora e miss in quint francs

272.60; il 1900 survain alura eir il marangun sia stalla. Ils fr. 363 spais per
quella saran bain be üna part dals cuosts effectivs.

Ün regulativ valabel per tuot las alps enträ in vigur Tan 190742

pudainsa considerar per ün früt tardiv da las staintas dal tschientiner passa

per chattar üna soluziun cuntantaivla. El tuna:

41 Arch. Zern., Actas Alps II A. - II A.
42 Arch. Zern., Actas Alps II A.

«Regulativ dellas alpsper üna nova perioda da 12 ans.

(10 mai 1907)

AI scopo da fuormar las corporaziuns per las scossas dellas vachas da

Zernez vain dat occasiun ad ogni possessur da talas da podair as combi-
nar libramaing in merit la chargiada dellas duos alps comunalas Barlas-ch
e Buffalora missas dalla comunitä a tala disposiziun, reservand Talp da

Brail per ils massers da Brail sco per il passa.
As muossand per üna o Totra alp üna chargiada massa abondanta

resp. üna tala chi surpassa il maximum della chargiada normada, decida
la büs-cha a chi tuocha da's retrar inua chi sarä plazza. Cambis con egual
numer sun admiss.

2. Sco alps per vachas vegnan fixadas per üna dürada da 12 ans:

a) Buffalora con üna chargiada da 55-65 vachas

b) Barlas-ch con üna chargiada da 50-55 vachas

c) Alp Brail con üna chargiada da 15-20 vachas

d) La Schadura con üna chargiada normala per la scossa dellas trimas
e) Sursura con üna chargiada normala per las muojas
f) Munt con üna chargiada normala peis vdels
Sco alps da riserva per quellas scossas chi han bsögn vegnan reservadas

a) Alp Pülschezza

b) Alp Ivraina
c) Munt Baselgia [Vair Murtiratsch p. 229.]

3. L'erecziun da ouvras indichadas sco eir il mantenuto dels stabeis e fa¬

bricats aspetta al comün, quai pisserescha da tgnair quels asgürats da

tuot temp cunter il fö.

4. Las taxas nomnadas per il giodimaint dell'erba sün las alps e pasculs

contegna la ledscha fiscala, sco pur las vigentas prescripziuns, quai
muvel chi aquista ün simil dret.

Suot titel da giodimaint dels stabeis e fabricats paja ogni cap muvel

bovin chi vain stadiä, in cassa comunala Timport da fr. 1.

5. Ils possessurs da muvel han il dovair da pisserer per bun custodi da fa¬

bricats e pasculs ad uso da buns economs, rendant quint ogni an da

lur operato alla suprastanza. Eis nomnan lur chefs, chi pissereschan

per la tocanta execuziun dels affars.
6. La vaschella ed indriz per la chascheria ais proprietä dellas corporaziuns,

chi pissereschan ad aigen caric per il mantenuto et eventuala

complettaziun.

¦j. Lavuors d'alp.
a) Nellas alps dellas vachas ha ogni possessur da muvel da far annualmaing

3 lavuors d'alp.
b) Nellas alps del muvel süt fa ogni possessur da tal duos giornadas

per scodüna.

c) Las spaisas congiuntas con quaista lavur vegnan scompartidas sül

numer dels caps chi vegnan stadiats nellas singulas alps e

montagnas.

d) La fixaziun della giornada, con quala las singulas lavuors vegnan
remoneradas, vain surlaschä alias corporaziuns.

8. Tuots imports chi vegnan pajats aint a titul da lavur manchantada han
da gnir impondüts a favur dell'alp resp. a meglioraziun dels differents
pasculs d'alp.

II preschaint regulativ dellas alps vain in detail accept! della
redunanza dels abitants dels 14 avrigl 1907 e in sia totalit! con 35 da 55

votants in quella dels 10 mai a.c. e va consequentamaing giä per Tan in

cuors in forza.

II president Rud. R. Bezzola Tactuar J.R. Delnon.»

Per que chi reguarda Talp Buffalora restet quaist regulativ in vigur
bainquant plü lönch co üsitä. Ma si'istorgia e quella da tuot las otras alps
da Zernez a partir da Tan 1900, per quant interessanta e revoluziunara
ch'ella ais statta, sto gnir affidada al stüdi tras otras forzas.

2. Stabelchod

II nom cumpara per la prüma vouta in ün documaint latin dals 5 marz
14214' illa fuorma «alpis et tigia Stabelchoectt, boni Stabelchoett, ad

alpem ad Stabelchioect», in tuot tschinch voutas. L'an 15 30 vain nomnà il
«terzalis alpis de Stabelkot, 1553 alpis Stabelckot(t)». II nom ais dimena

vegl e seis significat paress a prüma vista evidaint. I restess be amo dad

45 Arch. Zern., doc. nr 1. La pergiamina chi cumprina l'inter cuntegn sün be 36 lingias
nun ais l'original scrit l'an 1421 dimperse ün transsumpt (copcha) scrit durant il 1 öavel
tschientiner dad ün notar Nicolaus, figl da Nuot Ser Herard da Zernez. Maigra il miserabel

stadi dal documaint reuschit que cun agüd decisiv da sar Ursus Brunold, adjunct
da l'archiv chantunal a Cuoira, da transcriver la granda part dal text.

eruir, scha cul stabel chod eira maniada Talp sco pas-ch situä in ün lö plü
domestic co seis contuorns, opür ün fabricat in vicinanza da la ferrare-
tscha o fuorn per alguantar il metal chavä a Buffalora. La prüma supposiziun

füss apparentamaing da preferir, siand cha a Bravuogn cumpara il
nom Stevel chod per prada grassa dadaint Latsch, lö effettivamaing tam-
priv. Ma quaist'etimologia ais tuot oter co sgüra. La sentenza dal 1421
scriva, sco manzuna, «Stabelchoett» e quaist -oe- ö) nu das-cha il
linguist ignorar. El sto blerant as dumandar, scha -choett pudess corres-
puonder al puter chöd «gial» e scha in nos cas quaist chöd pudess as referir

a la schlatta Cot. Quella ais documentada a Müstair Tan 1391 cun ün
Nicolaus Kotus, 1398 tras Albertus Cotus, a Santa Maria vers la fin dal

15avel tschientiner cun ün Pedrot Kot, a Tschierv 1432 cun Albert Kot-
ten Erben. Id as po dimena trattar qua d'ün'alp nomnada davo seis

possessur. Sco Teja Pieucha (vair qua suot a p. 233), uschè po eir Stabelchöt
esser stat oriundamaing nomnà davo ün, forsa il prüm possessur. Exaimpels

per noms da quaist gener as chattan abundantamaing in Engiadin'Ota,

p.ex. Alp Albris, Alp Bernina, Alp Giop etc. Cun la fabrica da la

ferraretscha o fuorn da Stabelchod i'l 15 avel tschientiner gnittan nanpro
blers miniers esters. A quels sarä d'attribuir il fat, cha Stabelchöt gnit
transmüda in Stabelchod tenor il model Chönz Conz, Cuonz. Tant
reguard al nom.

Da la ferraretscha o ferrera da Stabelchod nun avainsa da'ns oecupar.

Que ha fat cun maestria Daniel Schläpfer in seis tractat «Der Bergbau

am Ofenpass». Nus ans concentrain dimena a l'istorgia da Talp ed a

quella da Tustaria da Stabelchod cumprais prada privata e stabilimaints

agriculs in quaists cuntuorns.

a) L'alp da Stabelchod

11 territori da noss'alp s'extenda da la Cruschetta da Buffalora (amo hoz

cunfin territorial tanter Tschierv e Zernez) inoura da man dret fin la Val
dal Fuorn (be dadaint il prä) e da schnestra da l'Ova dal Fuorn fin our in

Val Chavagl, e parts da la Murtera da Chantun süsom Val Chaschabella.

Dals fabricats d'alp sun restats be ils stizis dasper la chamanna dal Parc

Naziunal süll'era, meglinavant sül marangun. La fotografia reprodütta

qua sura ans dà però ün'idea da la grandezza da stalla e teja.

II documaint dals 5 marz 1421, il plü vegl chi ans orientescha davart
ils bains e Talp Stabelchod, ais deplorablamaing uschè üsä, cha las

prümas ot lingias restan illegiblas. Ellas cuntgnaivan il(s) nom(s) dal(s)
chüsader(s), dal(s) respondader(s), il motiv da la chüsa ed il nom dal

tribunal, avant il quai la lita eira gnida portada. Que tuot resta dimena aint
il s-chür. La decisiun dal tribunal pero ais amo legibla. Quella manzuna
set puonchs, dals quals sieua qua il cuntegn in fuorma scurznida:

1. L'alp cumprais la teja da Stabelchod dess appartgnair cun tuot
seis drets al cumün da Zernez, da maniera cha cumün e vschins possan
stadiar lä lur muvel sco cha que dvainta illas otras alps dal cumün e que
sainza alchün impedimaint da vart dals possessuors dal bain da Stabelchod;

cun tal pach pero, cha quaists possan eir eis stadiar lur armainta in
ditta alp.

2. La grascha da Talp dess esser possess dals patruns dal bain
Stabelchod.

3. Scha'l patrun o'ls fittadins dal bain s'infuorman pro'l cumün,
sch'el voul stadiar muvel la stä prosma in Stabelchod, schi dess quel
respuonder fin chalenda mai schi o na. E scha'l cumün nu vuless alpchar
quella stà, schi possan ils patruns dals bains, lur iertavels o fittadins
listess alpchar sco chi ad eis bain plascha e que sainza pajar fit.

4. Ne il cumün ne ils patruns o fittadins da la prada nu dessan avair
il dret da fabrichar otras tejas dadaint ils cunfins da Talp in oters lous co
ch'ellas as rechattan da preschaint, sainza as cusgliar e s'accordar cu-
münaivlamaing.

5. [Artichel per part illegibel; tratta sco art. 2 davart ils drets da giodia

da la grascha.]
6. Scha la teja gess in muschna o gniss devastada, dess il cumün

surtour trais parts ed ils possessuors da la prada la quarta part dals cuosts

per la refacziun.

7. ed 8. [Disposiziuns reguard ün'eventuala vendita da parts da Talp

probablamaing in vista a Taplicaziun dal dret da spendrada.]

Nos precius documaint cumprova dimena, cha in Stabelchod
existiva al principi dal 15 avel tschientiner ün discret prövi, que vuol dir
fuond privat cun chasa(s) e stallas (o almain prümarans) ed ün'alp. Zernez

avarä fat valair, cha Talp saja cumünala. Ils possessuors dals bains

però as consideraivan almain per part sco cumproprietaris eir dal pas-ch
da Talp. II tribunal det radschun al cumün, garantit però als paurs da Sta-

Alp Stabelchod, foto fatta dal guardian dal Parc Naziunal, Matias Perl da

Tschierv, intuorn Tan 1916.

belchod da pudair stadiar lur muvel insembel cun quel dal cumün. Eis

survgnittan meglinavant il dret da retrar la grascha, as stuvettan percunter

obliar da surtour la quarta part dals cuosts pel mantegnimaint da la

teja d'alp. La sentenza lascha dimena intravair üna tscherta sconfitta dals

privats visavi al cumün, que chi significha ün pass inavant i'l process dal

retuorn dal prövi i'l possess cumünal, sco ch'el as lascha observar in quel
tschientiner in tants e tants cas.

Ün'otra infuormaziun importanta ais quella, cha in Stabelchod (sco
in Buffalora, vair p. 148) il cumün cumpara sco proprietari da Talp e na
forsa la terza da Runatsch attestada Tan 1530 sco patruna. Dalander
nascha per nus la dumanda, scha eir las otras alps da las terzas (Grim-
mels, Laschadura etc.) füttan oriundamaing cumünalas e scha'l scumpar-
timaint süllas terzas gnit forsa fat pur durant il quindeschavel tschientiner.

Terzal e cumün cumparan (per ün tschert temp almain) insembel sco

actuors in questiuns da dret. Quetant para da resortir d'ün documaint da

Tan 1530.
Id as tratta d'üna convenziun statuida tanter il terzal da Stabelchod

(terzalis alpis de Stabelkot) rapreschantä dal cuvi Antonius del Non in
nom dal cumün e da Johannes Pitzen Guding e Mathia Cuntz in nom da la

terza e divers possessuors dad alps in Arsüra (majores alparum de Arsüra
sive Bovalora). Ella descriva ils cunfins tanter las duos alps fixats cun

trais terms, ün pro la Crusch d'Arsura (ad crucem de Arsüra, que ais la

Cruschetta) e duos sur il Munt Buffalora o Murtera da Chantun (supra
montem sive Morters de Cantun). In plü da il documaint il dret a quels da

Stabelchod dad ir e tuornar cun lur muvel manu opür cun vachas davo il
truoi davent da la Cruschetta sü tras la Murtera da Chantun e via sün lur
pas-ch. II documaint scrit dal notar Baltisar Toutsch ans ais mantgnü tras
üna copcha aint il copial Perl.44 Eir il documaint latin da Tan 1577 citä i'l
chapitel davart Talp Buffalora4' cunferma il cunfin da Talp vers «Laschera»

et il «Cantum Stabelchodij» (que ais la Murtera da Chantun).
La terza pergiamina amo mantgnüda chi ans da alch infuormaziuns

ais scritta Tan 15 5 3, ils 25 october, dal notar Gion Salis (Johannes a

Salicibus).4,b Cun quaist documaint vain miss pasch tanter possessuors da

bains privats a terms da Talp ed il terzal da Stabelchod Runatsch) e

4'b Vair «Vez l'alp da Grimmeis» Annalas 99, p. 59.
44 Cop. Perl II p. 125; vair Arch. Zern. Copial p. 207.
41 Vair qua sura a p. 158.
4,b Arch. Zern. doc. nr. 6.

seis alpchants. Ils patruns dal fuond as dostaivan cunter il terzal chi
crajaiva da pudair stadiar eir porcs in alp. Perdüttas testifichettan pero, cha

giä avant blers ans il possessur dal bain Stabelchod, Casparus Delplücz-
scher (eir be Plüczscher) insembel cun oters patruns da fuond as hajan
dostats cunter quaista pretaisa. II güdisch decidet, cha da quinderinvia
ingün nun haja il dret da stadiar porcs ed oter muvel manu in quist'alp e

cha Zernez possa chargiar be vachas. Ils Zernezers stuvaivan dimena
resguardar ils drets dals patruns dals bains. La pergiamina nun ans disch

expressamaing, scha quaists patruns abitaivan eir a Stabelchod, o scha

que as trattaiva pro quaists bains be o be plü da prümarans, sco ch'els sun
attestats Tan 1663 i'l documaint citä aint il chapitel Buffalora qua sura a

p. 164. L'an 1662 eiran possessuors ils artavels da Jachian Nuot Cristell,
nomnadamaing ils quatter figls Jachjan, Nuot, Martin e Toni. Eis

vegnan nomnats possessuors «dagl prä in Stavel Chod», dimena brich dad

ün bain cun stalla e chasa. Eis processeschan avant güdisch cunter Zernez,

chi craja da pudair fittar via pas-ch chi oda pro TAlp Stabelchod ed

ils privescha quatras da la zezna chi «auda in igl prà da Stavel Chaud».

Quaista zezna, que ais la grascha chi's prodüaiva sün Tera, appartgnaiva
dimena als bains privats. II güdisch als det radschun, ma decretet a
medem temp cha la terza da Runatsch, sco possessura da Talp, «possa nüziar
e fittar il pas-ch chi suravanza in ils murters a seis bainplaschair.»46
Remarchabel ais, cha la sentenza manzuna, cha Talp eira giä possessura da

Tottavla part dal prä stat cumprà oura. Id as repetta qua il process
observa eir pro Talp Arsüra o Buffalora, Laschadura, Barlas-ch e

Pülschezza, nomnadamaing Tinteress dal cumün (o da las terzas) da trar a

sai terrain privat per ingrandir Talp.
Üna nouva chaschun dad adampchar il pas-ch as spordschet Tan

1672.47 In quel an «gl'stol Nuot Tschurletta vegl, cioè Nuot Clo Cristai,

Jon H. Grass, Nuolf S. Arardt et. ,48 ierta sar Nuot Sar Arardt daun et

vendan lor contingenta part da Stabelchiot, saja prada oder ottars drets

agl illustrissem signur Gobernator Joh. Planta de Wildenberg per la

somma da renschs 500.» Quetant la terza da Runatsch nun as laschet
plaschair. Fand adöver dal dret da spendraschun tret ella a sai «gis bains su-

perscrits cun tuots lor drets.» Quatras Runatsch nu pudet be augmantar
il pas-ch da si'alp, ma mettet our dals peis a medem temp vaschins,

46 Arch. Zern. doc. nr. 11 dals 2; mai 1662.
47 Arch. Zern. doc. nr. 13 dals 27 nov. 1672.
4" nom na legibel.

culs quals eis gnivan permaindachè a las sgiarbinellas. Cun quaista cumpra

s'avarä la terza eir acquista il dret da chargiar limaris in alp. In mincha

cas han tals pudü giodair i'ls ans 1854 e 185 549 la scotta in Stabelchod.

Quand fuond privat chi vanzet amo a partir dal 1672 nu savainsa.

Tenor Sererhard appartgnaiva Tustaria da Stabelchod Tan 1742 al

cumün.'0 Plü probabel eira que il cas eir pel fuond o per üna part da quel.
Davart Teconomia o gestiun d'alp e davart ils fabricats sun

mantgnüdas be s-charsischmas notizchas. Da quellas para da resortir, cha

quaist' alp staiva da prüm d'innan plütost illa sumbriva da Laschadura

plü tampriva e plü dastrusch al cumün. Tuottüna indraschinsa cha'l terzal

da Runatsch nu lascha Stabelchod a Tabandun; uschè dal 1781 e 1786

vegnan prestadas lä lavuors dals alpchants.'1 L'an 1818 metta il medem
terzal 65 florins in reserva per reparar Talp. Las Murteras gnivan amo
adüna dattas a fit a taschins.'lb II rechav gniva dovrä in buna part pel

mantegnimaint dals stabeis. L'an 1838 «ais fat la stalla in Stabelchöt. La

peja dals maisters fl. 33.20. - Dudesch lavuors da mnadüras per manar
aint 2 travs per chä fl. 20. Lavuors da man 9 fl., er. 12. Guottas fl. 6.»'2

Ma cun que ils stabeis nu füttan amo miss in stadi perfet, uschigliö nun
avessan ils alpchants stuvü manar aint Tan 1846 ulteriuras 22 travs.". Per

far frunt als cuosts gnittan tuts our dals «batz da la terza [que eiran

principalmaing raps derivants dals fits da taschins chi-gnivan partits tanter ils

alpchants] fl. 100 per il alp da Stabelchöt», uschè chi pudettan gnir repar-
tits be fl. 3.47 per chasa.'4 Duos ans plü tard (1848) vegnan spais dafatta

400 fl." e Tan 1849 las entradas nu bastan plü per cuvernar ils cuosts da

mantegnimaint. II cheu d'alp scriva: «Als batz da la terza non vainsi podü
partir ingüns, anzi vainsi stovü metter tiers amo fl. 1, bl. 13 per chä a far
sü il margun in Stabelchod».'6 Maigra quaistas renovaziuns Talp, chi gnit
chargiada consecutivmaing dal 1847 fin 1857, para da nu euntantar plü
als alpchants. L'an 18 57" vain ella datta a fit; a chi nu savainsa. II fittadin

49 Cud. Runatsch, p. 51.
10 Vair qua suot p. 193.
" Cud. Runatsch, p. ;.
,lb Vair qua suot p. 241.
12 Cud. Runatsch, p. 40.
u Cud. Runatsch, p. 45.
14 Cud. Runatsch, p. 46.
" Cud. Runatsch, p. 47.
16 Cud. Runatsch, p. 48.
17 Cud. Runatsch, p. 53.

praista üna «süartatt» dad 8 5 francs. Que sarä bain stat ün'anticipaziun,
ün aquint dal fit.

L'an 1857'8 s'han alura «las terzas Runatsch e Viasuot resoltas da

bandunar Stabelchod et tuornar ad alpier la Schadura.»'9 II plü tard a

partir da quaist datum nu sun Laschadura e Stabelchod plü alps chi per
regia gnivan chargiadas alternativmaing ün an dals alpchants dal terzal
da Runatsch e Tan sequaint da quel da Viasuot, ma sun per uschedir fu-
siunadas definitivmaing.

Stabelchod cumprais Chantsech vegnan dats a fit Tan 186760 a Be-
riaci6' Bortolo per fr. 730. L'an 1874 as redüa alura il fit a fr. 700.62

L'administraziun da las alps da Zernez, exercitada da las terzas o
dafatta dals terzals pitschens, ais adüna statta motiv da malcuntantezza,
dispittas e soluziuns improvisadas e perque pac furtünadas, quetant, sco

manzuna, causa la qualitä fich differenta da las alps, ma eir causa las

müdadas in cumün. La decisiun cumünala da Tan 1863/64 da «büttar aint
las alps» e far ün nouv scumpart eira dimena fich güstifichada. Da metter
in pratcha pero as verifichet per uschedir sco impussibel.

Chenüns chi füttan ils obstaculs principals, as laschess forsa eruir
stübgiand ils protocols da las radunanzas cumünalas, üna lavur chi in
quaist connex nu po plü gnir prestada. Pur 13 ans davo la decisiun da

princip acceptet la radunanza cumünala ün «nouv regolamaint». El ais

uschè singular, ch'el merita da gnir reprodüt qua in extenso:

Decisiun comunala in rapport al nouv regolamaint della giodia
dellas alps comunalas

Tstttncz, di 26 August 1877

«La decisiun comunala del 1863/64, tenor quala las alps stattas a seis

temp dattas in giodimaint alias terzas fütten dal comün darcho tuttas inavo,

vegn pel prossim an executada e que tenor las seguaintas maximas.

18 Cud. Runatsch, p. 54.
" Vair qua suot p. 199.
60 Cud. Runatsch, p. 61.
61 lectura intscherta.
('2 Cud. Runatsch, p. 71.

i. II comün piglia d'orinavant Tadministraziun ed il giodimaint da tuottas

alps giacentas sün seis territori ed ais sulet in dret da fittar medemas

et incaschar ils respectivs fits. Tuottas fittanzas anticipadamaing
fattas giä pel an 1878 van a favur del comün.

2. Tuottas pretaisas dellas terzas visavi al comün in rapport a megliora-
maints fats via dellas dad ellas giodüdas alps, sco eir eventuelas con-
trapretaisas dal comün visavi alias terzas vegnan suottamissas al
giudicat inappellabel d'ün güdisch compromissari da trais members chi

gnaran nomnats dal lod. Pitschen Cussaigl.

3. Per dar erba e paseul alla muaglia nel comün retegna quel per intant las

seguaintas alps:
a) Per vachas Buffalora e Stabelchod

b) Per muojas Sarsura

c) Per mnadüras Munt e Mundaditsch (Vair qua suot a p. 230).

d) Per bescha e chavras il pas-ch da Lavinar da Barcli fin Arpiglia, da

Val Pülschezza fin Munt e da Tantermozza fin Cluoza.
Las prescripziuns supra Tindriz, giodimaint e mantenuto dellas alps

retgnüdas a favur del muel nel comün gnaran fixadas in ün regulamaint
elaborà a quaist scopo.
4. II comün elegia üna comissiun da trais members inchargiada a far las

proposiziuns e tour a man l'execuziun e construeziun dellas fabricas
necessarias nellas alps Buffalora e Stabelchod per podair la stat Ventura

stadagier in quellas tuottas vachas del comün. AI medem temp
farà quaista comissiun ün plan d'amortisaziun e compart dellas spaisas
da construeziun dels fabricats sün quels chi per Tavegnir las giodan.

5. II cussaigl comünal pisserescha pelTadministraziun dellas alps comunalas

fittadas sco eir survaglia il mantignamaint da fabricats e pasculs

retgnüts pella muaglia nel comün.

Nomine la redunanza II president J.U. Letta
L'actuar J. Delnon.»

Stabelchod in quaist scumpart eira dimena previs per üna part da

Buffalora.6' Ma la terza da Runatsch e Viasuot as decleret in radunanza

''' Vair per quaista decisiun p. 175

dals alpchants dals 24 december 1879 pronta dad acceptar Tinnovaziun
be a tschertas eundiziuns. II minz da quellas tunaiva:

«La terza Runatsch e Viasuot ceda al comün lur giazents situats nellas

alps Laschadura e Stabelchod consistents in stabeis, praderia, gods ed

eir Texpropriaziun non pajeda della via da Stabelchod per la güsta
somma da frs. 3000. — quai somma va a favur da chesas e solams sco eis

existivan avant l'incendi del 1872.»
«Merito il provedimaint da vaschella et otra mobiglia d'alp ais la

terza propensa da somministrar sia part aspettanta a proporziun cun las

otras terzas per il bsögn general del alp Buffalora.» Quaista proposta gnit
suottascritta da 3 3 alpchants.64

Eir las otras terzas gnittan invidadas a definir lur pretaisas merit la

cessiun da lur alps al cumün. Talas sun manzunadas aint ils chapitels
Laschadura e Barlas-ch.6' Spettand cha Taccord madüra, euntinuettan las

terzas a chargiar ed administrar lur alps a la veglia. Üna proposta elavurada

dad üna cumischiun inchargiada cul cumpilamaint d'ün nouv uorden

d'alp, datada dals 6 favrer 188366, para da nun avair chattà approva-
ziun. Intant cumanzet pustüt la terza da Runatsch sco veglia possessura
da Laschadura e Stabelchod a gnir malpaziainta. Ella piglia Tiniziativa

per üna soluziun parziala e giavüscha cun charta dals 29 settember 1891 a

la suprastanza cumünala da pudair bandunar Laschadura e retschaiver
Buffalora in chammi/'7 II text da quaist'iniziativa as chatta qua sura a p.

179. Da Stabelchod quaist'instanza nu fa menziun. Dalander as pudess

dedüer, cha quaist'alp füss giä statta integrada in Buffalora. Ma Tan 1900
exista amo adüna üna corporaziun d'alp respunsabla pel mantegnimaint
da seis stabeis. Que resorta da la seguainta charta

Alla lodaivla Suprastanza comunala Zernez
Zernez, 5 avrigl 1900

«Ans affretains d'Als dar nomine la Corporaziun d'Alp Stabelchod,

co havains quaist an impuondü il rieavo per erba fittada. Nus incasset-

tans da Cocchetti Michele sco fit pella Murtera frs. 120 e havettans tiers
f'4 Arch. Zern., Actas Alps II A.
'" Vair qua suot p. 204 Laschadura, 211 Barlas-ch.
"' Arch. Zern. doc. nr. 71b, Copial p. 140 s.
67 Arch. Zern., Actas Alps II A. La charta ais inserida i'l chapitel Buffalora qua sura p.

179.

reconstrucziun da nos tablä, cioè reparatura del tet da medem ed oza-
maint üna expensa da frs. 59.65 cts. cioè per manodopera frs. 36. — pellas

asstet a sgr. magister Giamara frs. 9. —, per condotta da talas frs. 14 e

65 cts. per guottas frs. 59.65, mentre cha frs. 60.35 vegnan impondüts
ad amortisaziun del debit fat Tan 1897 in reconstruind la tea nel marangun,

quala lavur ans cuostet frs. 286.70.
Con stima Theodor Regi.»68

Cun quaist'ultima menziun da Talp al glim dal 2oavel tschientiner as

poja concluder la survista da si'istorgia. L'an 1914 gnit Stabelchod incor-
porä al Parc Naziunal.

b). L'ustaria da Stabelchod

A Tobservatur attent chi, gnand nan da Buffalora, descenda dal Plan Cra-
stalöz gio vers l'Ova da Stabelchod, dan in ögl be suot il stradun s-chars

stizis da müraglias (fundamainta) da chasas dalönch innan bandunadas.

Id as tratta da las ultimas restanzas da Tustaria da Stabelchod. Schläpfer69

indreschit per tala amo il nom «Usteria cotschna», nom chi hoz para dad

esser invlidä. Tenor el quaist'ustaria pudess datar dal temp cha la ferraretscha

o ferrera da Stabelchod gnit fabrichada, dimena dal 15 avel tschientiner.

Que ais .pussibel, schi fich probabel, ma nun as lascha cumprovar
cun documaints. L'ustaria avarä dat ricover a marners e chavals chi ra-
blaivan nanpro il necessari daviver per miniers e charbuners, ma qua e lä

bain eir cui ün magöl o zanin als lavuraints fatschendats cul transport dal

mineral our da las minieras e da laina per las charbuneras intuorn il
fuorn. Dal di cha quaista ferraretscha gnit bandunada a favur da quella

our in Crap Alb (=11 Fuorn) Timportanza da quaist'ustaria sarä ida
chaland, que chi explichä la s-chardä da notizchas documentaras davart ella.

Tuottüna das-chainsa crajer, ch'ella haja listess amo giodü stima. Uschè

Tan 1734, ils 15 mai, as radunan a Stabelchod e na our il Fuorn ils delegiats

dals cumüns da Tschierv e Zernez per stabilir üna convenziun
reguard la ruotta sül traget tanter la Cruschetta da Buffalora ed il Fuorn. 7°

68 Arch. Zern., Actas Alps II A.
6' Schläpfer, p. 85.
70 Arch. Tschierv, doc. nr. 20.

Niculin Sererhard, svess ün Zernezer, sa da dir da quaist'ustaria:7' «Be-
meltes Berg- oder Wirtshaus nennet man den hindern Ofen oder
gemeiniglich Stabel Chiod, gehört der Gmeind, von dem das Publicum72

gleichwie von den Schaaf-Alpen den Zins beziechet.» In possess dal
cumün restet Tustaria fin al di da sia destrucziun. Ella gniva fittada via,
sco chi para, be a glieud da la Val Müstair o da Zernez.

Las plü importantas infuormaziuns davart glieud domiciliada in
Stabelchod ans dan duos cudeschs da baselgia, chi han tgnü nota da las

naschentschas, maridas e mortoris da la plaiv da Tschierv, Tun peis ans

1673 fin 1806, Toter peis ans 1754 fin 1817.7' Dad eis rechavainsa las

seguaintas datas:

Naschentschas in Stabelchod (battaisems a Tschierv)
1685, 31-. .74 Elscha da Dumeng Phili
1697, 15-11 Maria da Duosch Butin

1712,. ,74-i2 Anna Baschatta da Steivan Buthin
1728, 3- 1 Anna .74 Anna da Curadin Bonorand, gemella

1730, 17-12 Catarina da Curadin Bonorand

1731, 23-12 Catarina da Padrott Salvet

1737,23-12 Barbla da Padrott Salvet

1760,28- 1 Huldric da Jon Pitsch

1760,30-10 Jon da Jon da Marti Pitsch

1773,31-10 Anna da Janet.. .74

1782, 18- 2 Gretta da Caspar Rock, oste uster)

1784, 4-11 Anna Catarina da Casper Rock

1786,27-10 Men da Caspar Rock

Mortoris a Stabelchod (sepultüras a Tschierv)
1718, 7-10 üna Svizra, maschnera da Jon dal Nair
1780, 21 -12 Anna Brucker, Scanfensis, hospitissa ustera)

1786, 14-12 «Ais in Stabelchiad dal uster Caspar Rock oriund da Val¬

chava tras ün paloss7' nel cour fichä [stat] maza et della

vita privä Caspar Pitsch nel anno 33 da sia etä et die 17

N. Sererhard, p. 109 s.

manià ais il cumün, la comunitä.
Arch. Tschierv, cud. C I 14, C 1 e 2.

nom na legibel.
pled correspondent al bergamasc palòss, ital. paloscio 'spada corta, ricurva d'un taglio',
tud. Pallasch, 'schwerer Degen'.

cun honur qui sepuli. II Rock ais subit lià dal magistrat da

Cernez et condüt a Cernez. Dieu Thaja fat grazia dels seis

pchos. II cas ais sainza exaimpel qui pro nus et fich smor-
vibel a nus tuots stat.76

1786, 17-12 sepultus fuit Casparus Casp. Pitsch anno 33 astatis suk cir-
citer, mortuus morte violente [in] Stabelchiad.77

Cun quaista trista notizcha stalivan las infuormaziuns dals cudeschs
da baselgia. Dal mazzamaint success Tan 1786 as algorda rav. Gian
Tramer78 cun ün'interessanta notizcha, da la quala nus lain dar qua ün cuort
extrat:

«Nel ultim deceni del secul passo79 succedit pero lo ün homicidi in
quaist albergo. L'uster svess chi abitaiva a Stavel Chod agito sü tres oters
chi crajaivan da'l minchuner e da fer spass, mazzet in äffet da dschigliusia
ün ruotter da Cierf, ün hom onest cun nom Chasper Pitsch, chi avaunt
pochs momaints eir'arrivo fin 16 cun sia chargia. L'uster füt condot a

Zernez, arresto e condanno alla mort e decapito tranter Zernez e

Susch.80 La chesa a Stavel Chod, non voliand pü üngün abiter loaint,
crodet in decadenza.»8' Dad ün bigliet chi as rechatta i'l relasch da Tad-

vocat J.B. de Tscharner a Cuoira82 indreschinsa in plü «Dass in Staval
Chiat Wirtshaus gewesen bis 1799, wo Haus und Stall durch das Militair
verbrannt. Die Mauren stehen aber noch und auch der Wirt lebt noch.»

(27. Dez. 1817). Dimena nu füt il pover Caspar Rock l'ultim uster da

Stabelchod. Vair eir «Vez Talp da Grimmeis.»8'

Id ans vanza amo dad examinar ün miei plü da manu las notandas

our dals duos cudeschs da baselgia da Tschierv. Eis as referischan per
passa 50 ans a la medema perioda da temp, que chi ans muossa cha a

Tschierv pastoraivan per temps plü co ün ravarenda ün sper tschel.

Quaists cudeschs füssan degns d'ün tractat dapersai eir per oters motivs.

76 Arch. Tschierv, cud. CI T4,C 1.
77 Arch. Tschierv, cud. C I, 14, C 2.
78 Annalas 1, p. 280.
75 maniàais il i8avel.
80 II lö dal supplizi (Richtstatt) cun la fuorcha, hoz amo nomnà «La Güstizia», as rechat¬

taiva exactamaing sül cunfin tanter Zernez e Susch.
81 Vair per ulteriurs detagls il text da Tramêr, Annalas 1, p. 280.
82 Uossa Arch. Chant, CB IV 136, d/16.
83 Annalas 99 (1986) p. 107.

Per noss intents stuvess in prüma lingia gnir erui, perchè cha la glieud da

Stabelchod, chi appartegna territorialmaing a Zernez, gniva pastorada
dals ministers da Tschierv. Eira que ün usus tradiziunal derivant forsa
dal temp cha eir Buffalora eira amo abita; eira quaist fat sancziunä tras

cunvegnas o simplamaing acceptä da la plaiv da Zernez causa la distanza?
Sco giä manzuna avaiva Stabelchod ultra da Tustaria oriundamaing

amo oters stabilimaints paurils, saja que chasas o tejas da prümaran cun
lur stallas. A Daniel Schläpfer84 ais que reuschi dad eruir ils sulams da

divers fabricats sparpagliats sül plan be dadaint l'Ova da Stabelchod,
dimena al lö, cha nus stuvain suppuoner la prada d'üna jada. Intuorn la fin
dal i7avel tschientiner saran quaists fabricats probabelmaing stats per
granda part bandunats e schmuschnats, il rest redüt a prümarans, sco cha

que get a man a seis temp eir cun Chafuatscha. Ün sto dimena suppuoner,

cha tuot las naschentschas e mortoris registrats dal 1685 al 1786 as

referischan a Tustaria e nu cumprovan dimena, cha Stabelchod saja stat
abita durant quaist spazi da temp eir da paurs sur an. Qua as preschantess
forsa la pussibilt! da gnir a savair, cura cha la terza da Runatsch ha pudü
trar a sai l'ultim toc fuond privat e Tincorporar al pas-ch d'alp.

3. Grimmeis

Vair per l'istorgia da quaist'alp il tractat
Vez Talp da Grimmeis

Annalas 99 (1986) paginas 53-115.

Correcturas

Illas Annalas 99 (1986) gnittan reprodüttas a p. 99 notandas da las paginas

327 e 328 dal Cudesch da terzal da Viasura. Ellas sun intivadas per
svista a la fin da l'artichel «Uorden e quint d'alp». II text da p. 3 27 tockess

a p. 68 dal tractat «Vez Talp da Grimmeis» güst avant l'artichel 5. «Pasts a

la pastriglia». - La decisiun protocollada a p. 328 manzuna entradas dal

terzal e füss a seis dret lö a p. 72 a la fin da l'artichel 10. «Otras entradas.»

'4 Schläpfer, Bergbau am Ofenpass, p. 81 cun chartina.

A pagina 63 I.e., prüma lingia, sun crodats suot maisa trais pleds. II
text cumplet füss impè da ziun." Nus causa da l'emigraziun."
Nus

Agiunta

Ün detagl interessant davart ils fabricats d'alp (Annalas 99, p. 59) ans co-
munichet duonna Rica Bezzola-Grass, nata Tan 1900 aint il Fuorn:
«Intuorn Tan 1910 eira Grimmeis fittä a taschins. Quels solaivan ir la

dumengia our a l'Ova Spin o gio'l Fuorn a giovar a la murra. Üna dumengia

vers Tutuon, ün bei di sainza vent, vezzettans dal Fuorn sü la teja da

Grimmeis in flamma. Cur cha'ls taschins, chi eiran stats a l'Ova Spin,
vezzettan turnand il desaster, as büttettan eis in schnuoglias ed as traivan
our ils chavels cridand per lur pitschen possess. Eis nun avaivan stüz il fö
dal fuornel ant co partir. Poch davo bandunettan eis Grimmeis per adüna.»

Quaista infuormaziun renda nossa tentativa da reconstruir ün plan
dals fabricats vegls be amo plü problematica.

4. Laschadura

La prüma manzun as chatta aint il documaint dal 15 51 chi reglescha il
scumpart da las alps da Zernez suis ses terzals. Laschadura cun 82 e

Stabelchod cun 5 4 vachadas gnittan attribuidas a la terza da Runatsch e

Viasuot.8' L'an 1618 indreschinsa alura our dal Statut civil da Surtasna, cha

la paja dal signun da Laschadura nu das-cha surpassar 16 rentschs e

quella dal chandan 8'/* rentschs. Que eira la norma per alps grandas.
Desch ans plü tard vegnan las pajas alura augmantadas pel signun sün 20,

pel chandan sün 13c pel paster sün 12 rentschs.

Cun 82 vachas sarä Laschadura statta bravamaing surchargiada,
uschè cha seis alpchants avaran prova da chattar ulteriur pas-ch. Que

para da resortir d'üna sentenzcha tratta dal 156586, dimena pacs ans davo,
sentenzcha chi sto gnir interpretada sco agiunta a l'uorden stabili Tan

*' Vair per l'inter documaint la versiun rumantscha, Annalas 99, p. 5 8, il text original latin
ibid. p. 113.

86 Vair Annalas 12, p. 135, extrat da l'original latin our dal Cop. Parav. II, p. 733.

15 51. Ella prescriva cha'l Munt dals Bouvs (hoz lö incuntschaint, forsa

Murtiratsch) possa gnir chargia cun muvel da tuot las terzas cun excepziun

dal terzal grand da Laschadura («reservato terzali magno Lascia-
dura» cumpost, sco cha nus savain, dals terzals pitschens Runatsch e

Viasuot). Quaist survgnit per la paja il dret da scumpartir ün eventual

surplü da vachas süllas alps dals oters terzals. II documaint cuntinua:
Ma schi füss necessari da s-chaffir nouvas alps cumünas o da chargiar
Talp Murteratsch87 e La Schera, pudess il cumün tour ün numer com-
mensurä da vachas our da mincha terzal grand e da Brail per chargiar
quaist'alp. La sentenza muossa cha'l pas-ch eira generalmaing s-chars in
quaist temp in special per Laschadura. Que nun ans po surprender vis
sia situaziun geografica. Seis territori principal ais la Val Laschadura
culs stabilimaints d'alp (cumprais il marangun) ed Ivraina. D'importanza

secundara sun adüna stats il Plan Margun e Champsech. La prada
da Laschadura chi cumanzaiva our il Plan Lavinar (eir Plan da Barcli) e

s'extendaiva vers daman tanter la via dal Cuolm da Valdera e la via
champestra suot il God da Crusch fin aint a Curtinè e Prasval limitaiva
fermamaing il pas-ch d'alp.

L'usurpaziun da quaista spuonda, per part bain tschispada e richa da

bunas funtanas, tras mans privats datescha il plü tard da la seguonda mitä
dal quindeschavel tschientiner. L'an 1553 gnit fixä tras il güdisch ün uorden

da sauar cun Taua dal Lavinar Madock per ün grand cuntegn da

prada in Curtinè e Prasval. Ün tal uorden presuppuona üna cultivaziun e

parcellaziun bain sviluppada. Id ais perque sgürischem cha quaist fuond
existiva fingiä divers tschientiners avant. Deplorablamaing il documaint,
chi ans orientescha davart la sauaziun da quel, ais gnü taglià in 4 tocs,
dals quals ün (l'unic mantgnü) gnit dovra per cuverta dal Statut latin da

Zernez da Tan 1575 incirca. II rest ais pers.87b Uschè nun ans reuschischa

que dad eruir, infin inua cha la prada eira penetrada per la val aint. In

part ans disch que alura ün documaint dals 27 mai 1605, tenor il quai set

paurs da Zernez vendan al terzal da Runatsch lur prats «giaschaints in
Laschadura inua chi's nomna Brasjas.»88 Da la pergiamina da Tan 1553,
manzunada qua sura, pudainsa relevar cha Brsejas cunfinaiva cul Laviner

Madock, e quaist nu po esser oter co quel be dadaint Curtinè. Qua han

87 Vair per quaist'alp p. 229.
"7b Arch. Chant. manuscrit A. Sp. III 8 y, II 20 a.
88 Arch. Zern., doc. nr. 9, Copial p. 19.

dimena ils alpchants dal terzal da Runatsch cumprà oura prövi per in-
grandir il pas-ch da lur alp. Nus avain qua ün prezius muossamaint pel

regress dal possess privat a favur da las alps durant il i öavel tschientiner.
Per Tinter spazi da temp dal 1628 fin 1780, dimena per passa 150 ans

nun ans sun mantgnüdas ingünas notizchas davart Talp Laschadura. Pur

our dal «Cudesch da terzal da la terza da Runatz e Viasuot» chi ais stat in
adöver peis ans 1780 fin 1876 ans pervegnan finalmaing infuormaziuns chi

permettan dad intravair (bainschi be fich modestamaing), che chi d'eiran
las particularitats da quaist'alp. II cudesch da terzal conserva i'l archiv
cumünal89 ais in cungual cun quel da Viasura90 d'ün cuntgnü ourdvart
majer e monoton, chi as repeta an per an illa medema fuorma protocollara.
Ma tuottüna, chi chi s'interessa per statistica chatta qua p.ex. ils noms dals

cheus d'alp per bod 100 ans, schlattas vschinas, ma eir fulasters chi han

spettà invan da survgnir il dret da vschinadi, uschè Buol da Tavo, Wohl-
wend da Clostra ed oters. Ils cheus d'alp gnivan tschernüts an per an dals

alpchants dal terzal. Quaists eiran eir cumpetents da tscherner ün cuvi aint
il redschamaint (chi pajaiva perö 18 rentschs Tan per l'onur), alura ün «dals

ses» (eir dalses) ed ün muntader, nomnà qualvoutas eir termader. Otras
caricas o dovairs chi incombaivan als alpchants nu gnivan adössadas «ad per-
sonam», ma giaivan in rouda davo las chasas o sulams. Qua gniva nomnà
in prüma lingia il livè o Tagravi da «manar sü la roba» in alp ant o il plü tard
il di da la chargiada, alura quel dad ir cun manadüra sün Ivraina a «manar
oura il biai.» In rouda giaiva eir il dovair da dar in alp üna «sgür da taglier
ed üna da fender», üsaglias cha'l chandan dovraiva per procurar la laina.

Daplü fastidi avarä dat a las masseras l'oblig da furnir spaisa a la pastriglia.
La rouda zoppa reglaiva las «lavuors sül cuolm», voul dir vi da la via da

muntagna tanter Zernez e la Val Müstair, notadas pero be peis ans 1861 fin
1869. Indicaziuns detagliadas per quaistas lavuors as chattan aint il
cudesch dal terzal da Viasura.9' Eir il livè dad ir a masüras o paisas seguiva la

rouda zoppa.92
Entradas our da Teconomia d'alp nun eiran da sperar bleras. Ils

«bazs da la terza» distribuits an per an süllas 40 chasadas derivaivan in
buna part da las fittadas da pas-ch a taschins ed oters interessents. L'an
1780 eiran que 3 rentschs e 30 bluozchers, dals ans 1796 als 1849 restet la

89 Cud. Runatsch, Arch. Zern. manuscrit I C 17/G.
90 Cud. Viasura, Arch. Chant. manuscrit A Sp. III 8 y/XIV a) 8.

'' Annalas 99 da l'an 1986, p. 75.
92 Cud. Runatsch, p. 63 ss. peis ans 1868 fin 1872.

media intuorn 4 rentschs. A partir dal 1852 il daner scumparti eira tanter
8 ed 11 francs.

Giä il documaint dal 15 519' chi surpiglia parts d'ün plü vegl dal
1538 disch, cha'ls terzals Runatsch e Viasuot giodaivan insembel las duos
alps Laschadura e Stabelchod. In che möd cha que dvantaiva, il material
istoric dispunibel nu disch. Analog als terzals Plaz e Viasura chi alpchai-
van alternativmaing lur duos alps, dimena ün an Plaz in Pülschezza e

Viasura in Grimmeis e Tan seguaint viceversa, paress que logic da

suppuoner eir peis terzals da Runatsch e Viasuot ün turnus sumgliaint, forsa
cun ingualada bain granda, siand las duos alps da fich differenta capacitä.
Ma nos cudesch da terzal cumprova, cha dal 1780 al 1846 Runatsch ha

alpchä consecutivmaing in Laschadura cun Ivraina. Durant ils ans 1847
fin 1857 pero alpchaja il terzal da Runatsch in Stabelchod, sainza cha nus
savessan perchè, e chi chi giodet intant Laschadura.

Cuntaints cun quaista müdada nu parani dad esser stats ils massers
da Runatsch, perchè Tan 1857 decidani insembel cun Viasuot da tuornar
inoura. 11 cheu d'alp protocollescha a p. 54: «Anno 1857. S'haviond las

terzas Runatsch e Viasuot con staint'e fadia resoltas da bandunar Stabelchod

e tuornar ad alpier la Schadura, s'ha medemas in consideraziun cha

la Schadura saja privlusa, convgnidas unanimamaing al seguaint inclet:
Accadint cha ün oder Toter dels particolars da dittas terzas havess la

disfortüna da perder üna da sias vachas in detta alp, saja tras ir a pichas, crodar

nel vadret oder tras la mala beschia, dessen tuottas las otras vachas

dell'alp contribuir francs ün per chasa. Vachas amaladas oder mendusas

reistan pero exclusas da quist benefizi.»94

L'alp Laschadura passaiva dimena per ün'alp privlusa. Incontesta-

belmaing la stipüra dal pas-ch intuorn Las Foppinas e sü Stragliavita
avarä qua e lä fat ir a pichas ün armaint. II nom Stragliavita diseuorra üna

lingua cler'avuonda. «Crodar nel vadret» nun ais d'incler uschè, chi
füssan crodadas vachas in sfessas d'ün vadret. Indubitabelmaing ün
vadret in las Laschadurellas o ün tal sül Fourun da Nuna eiran alguantats
via giä lönch ant il 1800. In nos cas vadret voul dir 'naiv da lavina restada

in valluns o gio'l fuond d'la val fin tard aint per la stä'. L'aua chi cula suot-

our quaista naiv ed ais bainquant plü choda Talguainta plü vi e plü da

maniera cha suotaint as pon fuormar vouts sco baselgias. Muvel chi as renda

'" Annalas 99 da l'an 1986, p. 58 e 113.
94 Cud. Runatsch, p. 54.

in dis chods sülla naiv apparentamaing grossa, ris-cha da rumper tras il
vout dvantä stigl e's mazzar. Eu svess n'ha vis Tan 1915, siand paster
pitschen in Laschadura, üna tala disgrazcha cun agens ögls. La «mala
bescha», que ais Tuors, s-charpaiva adüna darcho armaints. La prüma man-
zun d'üna tala svintüra chattainsa a pag. 5 dal cudesch da terzal: «Anno
1781 ha Fadri J. Bezzola gü la disfurtüna dad esser maglià da Tuors üna
vacha valütada R. 45 et debattü la schielcha et al chör gio dal capital dalla
vacha. Da pü ha sar Fadri dat al passamaint [= paschamaint spaisa a

la pastriglia] et pajä la vagliadüra» [= taxa al vagliunz].9' Giä dal 1781

existiva dimena Tüsit da scumpartir in qualche möd il dan subi sün tuot
ils alpchants. Interessant ais, cha'l chör da la vacha s-charpada da Tuors,
gnit trat a nüz. II seguond cas inscuntret Tan 1803. In quella stä «ais maglia

duos vachas dal uors sün la Schadura, üna da Casper Caviecel et ais

valütada R. 44 et Totra da Padruot J. Titschun et ais valütada R. 40 et

aun tret lur schelpcha.»96 Eir qua dimena güdettan ils oters alpchants,
schabain in möd fich modest, a portar il dan subi.

* * *

Davart il stabeis d'alp in Laschadura il cudesch d'alp nu da guera
infuormaziuns da pais. Per temps fich remots as lascha suppuoner, cha

Curtinè saja stat üna part da Tera circundada da mür, dimena ün curtin

per proteger la malgia o scossa da la «mala bes-cha» durant la not. Ma
Tera sto esser gnida transferida giä fich bod ün fat toc plü inaint, lä inua
ch'ün po vair amo hoz ils mürs da TEra Veglia. Scha'l cuviert fat sü Tan

178797 staiva dadaint il mür da quell'era o plütost lä, inua cha'ls stabeis

d'alp as rechattan hoz, nun ais eruibel. L'an 1823 e 183298 vegnan manadas

sü travs (da tettaglia?), Tan 182999 ston gnir fattas curunas nouvas in
schier dal chaschöl e Tan 1841 sto gnir manä sü chütschina per reparar il
mür dal schier.'00 II «margun da la Sadura» fat sü Tan 1785'°' sarä bain

stat al lö dal Marangun odiern; Tan 1867'02 sto el esser stat in ün misera-

91 Cud. Runatsch, p. 5.
'6 Cud. Runatsch, p. 17.
97 Cud. Runatsch, p. 8.
98 Cud. Runatsch, p. 30, 36.
99 Cud. Runatsch, p. 33.
100 Cud. Runatsch, p. 42.
"" Cud. Runatsch. p. 6.
102 Cud. Runatsch, p. 62.

bei stadi. Alchüns alpchants ston ir sü a'l püttar. Dalander das-chainsa

concluder, cha aviand la terza dislocä Tan 1862 in Buffalora, il fabricats
füttan laschats a Tabandun.

Üna «Memoria da quant chi ha cuostü la fabrica del alp Laschadura
seguida nels ans 1870 a 1871»'0' cumprova cha'ls fabricats vegls as

rechattaivan amo adüna in ün stadi irreparabel. Ils cuosts per la fabrica
fatta per buna part da fuond sü sun stats:

«Acort da mürader con Gadi Carlo

per reparaturas a medem

Acort da linam con Vidmer

per reparaturas a medem
als frars Volvents per manar aint ils lains maisters
a Stupan Jacob per latas et aserchels

a Nuot Delnon e Padruot Toutsch la condota
dellas as[s]tet et ils üschs

a Nicolaus Fili et Dan. Mesmer in Margun
a Fridrich Schlumberger per lastras

a Nicolin Serardi per la fieramainta
a Nuot Grass per guottas
a Padruot Toutsch con m'nadüra Margun
a Nuot Delnon detto
a Duri Toutsch linom per ils balcuns et üschs

Zernez, 28 november 1871 Nuot Lanz, chodalp»

Spaisas da passa 2250 francs eiran da quel temp ün agravi fich
considerabel pel terzal, pustüt sch'ün pensa a las lavuors prestadas in surplü
dals alpchants per manar tiers crappa, sablün e chütschina. In che möd
cha'l terzal da Viasuot as prestet, nun ans vain dit. Runatsch da sia vart
ha cuntribui cun prestaziuns in lavur e munaida attestadas peis ans 1781,

1786 etc. eir al mantegnimaint dals fabricats in Stabelchod. Vair per quaistas

prestaziuns il chapitel «Stabelchod» qua sura a p. 188.

Remarchabel ais, cha da la tegia e dal cuviert d'Ivraina, chi da las

voutas vain nomnà alp (vair Cud. Runatsch p. 3 per Tan 1780: «. stat

'"' Cud. Runatsch, p. 68.

fr. 1050. —

fr. 220. —

fr. 580.-
fr. 55--
fr. 80.-
fr. 31.60

fr. 83.-
fr. i5-~
fr. 12.60

fr. 65.65

fr. 34-~
fr. 8.50
fr. 8.50
fr. 8.70

total fr. 2252.55

sü a manar oura biaig in eill alp Divraina»), nos cudesch da terzal nu
manzuna inguotta. Ella para da nun esser statta guera predschada. L'an
1784 nota il cudesch: «L'alp Divraina ais statta fittada dal signur vi-
carj'°'b et ha pajä fillipps 16.» Üna fittanza reguard la «montogna d'Ivrai-
na» da Tan 1829104 as referirä probabelmaing a las Murteras ed al
Brastuoch d'Ivraina (fittadas a taschins) e na a Talp sco pas-ch da vachas. In
mincha cas vain il medem an laschà via Champsech «al taschin da Campo
Secco, Cristoffolo Chiarelli.» Per la fittada da Stabelchod e Champsech
inchascha la terza Tan 1874 francs 700. Talas fittanzas amo bler plü
frequaintas per Stabelchod cumprovan üna variabilit! dal numer da vachas

o alura gestiun dischorientada e negletta. D'üna vart vain dat a fit pas-ch

giodü dad ans ed annorums, ed il medem an stadagian alchüns alpchants
lur vachas in Buffalora, chi nun ais possess dal terzal, ma dal cumün. E

per s-chürantar amo plü fich la fatschenda vegnan nomnadas dal 1832,

1833 e 1838 lavuors da manadüra giò'n Crastatscha, al cunfin vers Susch.

Quellas fan suppuoner, ch'ün haja gnü tut a fit pas-ch lagiò. Ouramai
cha'l cudesch da terzal da Viasuot ais pers, dvainta que impussibel dad

eruir, co cha la giodia da Laschadura e Stabelchod eira reglada tanter
Runatsch e Viasuot. La notizcha da Tan 1784'0', tenor la quala Lucy Giouss
abitant in Viasuot haja dat la sgür da fender per Laschadura, cumprova
cha quel an alpchaivan lasü paurs da tuottas duos terzas. Ils muossa-
maints per la tendenza da fusiunar quellas as mantunan alura per la

seguonda mitä dal i9avel tschientiner. L'an 1854c seguaint as radunan lur
alpchants per partir ils bazs, e dal 1857 as resolvan eis cumünablamaing e

cun staint'e fadia da bandunar Stabelchod.'06 La fusiun dvainta alura per-
fetta illa «Redunanza dellas terzas Runatsch a Viasuot» ils 21 december

1875. Ella decida:

«In quaista saira gnit dals chodalps Rud. R. Bezzola e Clo C. Walter
remiss alias terzas tuots quints. Chattand quels in tuot uorden gnit dallas

terzas decis da partir sün las chesas dal total import da fr. 1180 chi as

rechattaivan in cascha, solum Timport da fr. 600. II rest da fr. 5 80 impuon-
der Tan venturo a meglioramaints e reparaturas orgentas via las alps
Laschadura e Stabelchod. Quaist import da fr. 5 80 gnit remis als noufs
ellets chodalps signur reverendo Guidon e signur Barduot G. Tschander.

I0»b Que eira Peter Planta stat vicari in Vuclina a partir dal 1781; vair J. Mathieu II, p. 590.
'°4 Cud. Runatsch, p. 33.
,0' Cud. Runatsch, p. 5.
106 Vair qua sura a p. 199.

Lavuors non gnittan manchantadas üngünas. Con la roba in alp gnit
mnada da signur Rud. D. Bezzola (Tuor) e signur Cla Giamara. II tur da

dar da mangiar alla pastriglia comainza Caspar Thoma. Rouda zoppa reista

nel lö del an avant, nempe tar signur Padruot Toutsch. Inpostas da
scoudar reistan auncha fr. 13. — tar Andrea Rauch a Samaden. Parti aise

fr. 10 per chasa in Runatsch, fr. 11 in Viasuot. In fede Rud. R. Bezzola,
chodalp.»107

Ed amo plü cler resulta Tuniun o fusiun dal protoeol seguaint:
«Zernez, Tan 1876. Tras decisiun dellas terzas füt divis il giodimaint

dellas alps da Laschadura e Stabelchod e que a radschun da 3/, per
Laschadura e 2/5 per Stabelchod. La locaziun dura per duos ans; lura vain
cambià giò, uschè cha duos oters tschinchavels chargian Stabelchod. Dal
daner stat remiss del cho d'alp anteriur ais stat miss a fit pro la comunitä
nel mais favrer fr. 500. Our da quels ais stat pajä dürant la stad 1876 la

construeziun d'üna stalla resp. cuviert in Stabelchod nel import da fr.

139 e plü in oltra fr. 40 fit per Munt per paseul da vdels. Our del rimanent

della cassa ed our del fit per Ivraina e las tschimas da Laschadura

sun pajadas la construeziun d'ün töch via fin all'êra veglia con fr. 160 e

bain diversas otras spaisas da reparatura e condottas. II rimanent della

cassa nel import da fr. 150.50 raps ais remis al cho d'alp per 1876, cioè

signur Padruot Toutsch. Con Bonassi ais per 1877 fat contrat da fittanza

per Ivraina, Champsech e las tschimas da Laschadura per il fit da 760
francs tenor contrat in scrit. Guidon.»'08

Per Laschadura ha la fusiun dimena port! üna situaziun nouva. Ella

gnarä chargiada da quinderinvia cun 3/, da las vachas; in Stabelchod vain

eret «üna stalla, resp. cuviert», uschè cha tuottas duos alps paressan dad

ir incunter a relaziuns plü normalas. Ma be desch ans plü tard relatescha

ravarenda Gian Tramêr in seis tractat «La streda sur la muntagna del

Fuorn»,'°9 cha Zernez stadagia ill'alp Laschadura be plü muaglia sütta. A

quaista pretaisa euntradischa il «Regulativ per las alps», chi proponiva
Tan 1883 Laschadura (cun Ivraina) e Barlas-ch per alps da vachas."0

Sco tala sto Laschadura avair servi fin Tan 1891. In quel an inoltre-
scha la «Corporaziun» al cumün ün'instanza cun la quala ella dumanda da

'°7 Cud. Runatsch, p. 72.
",8 Cud. Runatsch, p. 74.
'°9 Annalas 1, p. 273.
1,0 Arch. Zern., doc. nr. 71b, Copial p. 140, 141.

pudair bandunar quaist'alp e retschaiver in cambi Buffalora. Quaist
documaint fich significativ avainsa reprodüt interamaing aint il chapitel
Buffalora qua sura a p. 179."'

Probablamaing avet la Corporaziun success cun si'iniziativa, perche
peis ans 1894-1897 Laschadura ais datta a fit ad ün tschert Giacomo
Sterni da Bossico (Italia)."2 Quants ans cha quaista fittanza düret nu
savainsa. Fat aise cha Laschadura gnit chargiada a partir da Tan 1907 cun
trimmas, a las qualas gnivan agiunts eir ils vdels (torins) e muois tors.
L'an 1915 eiran que 69 armaints, Tan 1924 71. La stä dal 1927 però vain

noss'alp darcho chargiada eir cun vachas. La glista definitiva registrescha

72 vachas e trimmas, 25 muojas, 32 vdels. L'an 1928 sun que 31 vachas,

13 trimmas, 17 muojas, 20 vdels. A medem temp sun chargiadas eir las

alps Buffalora e Barlas-ch e que circa illa proporziun da Buffalora 6:5:3.
Per alp da vachas ils stabilimaints da Laschadura nu cuntantaivan

plü. Perque il cumün incumbenzet a Tarchitect Bisaz dad elavurar ün

plan per fabricats nouvs chi gnittan in seguit realisats, uschè cha Tan

1928 Talp pudet darcho gnir chargiada cun vachas.

5. Barlas-ch

Dal nom Barlas-ch (our da Brailas-ch) as poja dedüer, cha que as trattaiva

oriundamaing d'ün'alp in possess dal cumünet Brail (filiala da Zernez) o

megl dit da paurs da tal lö. Ma giä Tan 1518 nu vain Brail plü nomnà in

connex cun quaist'alp. II documaint latin chi and relatescha per la prüma
vouta tuna per rumantsch uschè:"'

«II nom dal Segner, amen. L'an da la naschentscha da Cristus 1518,
sesavla indicziun, han quels vschins da Zernez, chi crajaivan e vulaivan
avair drets da TAlp Barlas-ch in nom e seguond dret da la Tuort sco

füttan [ut fuerunt] Antonius Cla, Jacobus Pitzen dal Non, Fuoctel Jacobus

Zonder, Johannes Zonder, Ursula Mastrapa, Joseph Litta, Jacobus

Zors, Caspar Bezla, Antonius dal Non, Joseph, seis frar, Antonius Petri,

Menga Tosch; quaists tuots in lur nom ed in nom da tuot lur descendents

chi han pretaisas i'l cumün da Zernez, han circumscrit e cedü lur drets

interamaing ed in particular, libramaing e vairamaing davo s'avair cus-

"' Arch. Zern., Actas Alps, II A.
"2 Arch. Zern., Actas Alps II A.
"' Cop. Parav. I, p. 21.

gliats e sainza esser sforzats laprò, in man dals vschins da Zernez abitants
in quel cumün. Ed uschè ed in tal möd e fuorma: cha dits vschins dajan e

possan giodair ditta alp per adüna insembel cun quels chi avdan aint il
cumün da Zernez, sainza cuntradicziun ed impedimaint tras quels chi

crajaivan e pretendaivan dad avair drets, e (nemain) tras lur jertavels. E
quaist impromettan ils sura nomnats per rat e ferm. Perque e per quaist
motiv regalettan e fixettan [descrivettan, lat. reclamaverunt; il sen nu'm
ais cler] eis lur drets sco süsura manzuna, causa ch'els han figls e figlias,
cusdrins ed oters da lur derivanza da gra in gr!, chi dessan eir eis pudair
giodair sco oters vschins dal cumün da Zernez. E per quaist motiv [e

quaista cessiun?] indemnisettan ils vschins dal cumün da Zernez quels da

la Tuort per cussagl da Sebastian Salvet, Caspar Bezla, il valent Caspar
Mor, Johannes Pitz Gaudenz e da mai suottascrit decan da quaist temp
[= preschaintamaing] in uffizi in Engiadina e que per güramaint grazcha
a lur autoritä. E sco dun [regal?] als dettan eis 30 rentschs in daners in-
chaschats da TAlp Barlas-ch. Ambas parts impromettettan da salvar quetant

rat e ferm ed incorruot, da nun molestar Tun Toter avant güdisch
tant spiritual co secular e que stand buns cun tuot lur bains. Dvantä a

Zernez in preschentscha da tuot ils sura nomnats e blers oters.
Eu Nicolaus Sararard, notar public tras sacra autoritä imperiala ed

apostolica, n'ha scrit e suottascrit il preschaint instrumaint [=
documaint] public in buna fai.»

Da quaist documaint relevainsa dimena, cha ündesch paurs e pauras
da Zernez «crajaivan e vulaivan avair drets da TAlp Barlas-ch tenor dret
da la Tuort», per latin «nomine et jure da la Tuort.» II copial Paravicini,
chi ans ha salvä il text, scriva expressamaing uschè. Ma nu po el avair
comiss ün fai da lectura per Tuorr, e che Tuor pudess que alura esser? II
chastè Wildenberg gniva nomnà da la populaziun indigena amo da meis

algords be Tuor. Ün giaiva da Plaz davent vi'n Tuor o eir vi Luftuor
Thof Tuor, la plazza davant il chastè culs üerts circundats da schlass

mürs). G.C. Muoth muossa in seis commentar istoric pel «Statut del

honorat Comün da Zernez,»"4 cha'l nom Wildenberg nun ais mai stat

populär, bainschi però «La Cuort (il Hof) Wildenberg.» Ünguotta nun ans

impedischa dimena da suppuoner, cha Tuort possa esser stat ün sbagl per
Cuort. II jus da la Cuort füss stat ün dret exercitä dal possessur da quella

vouta, e quel eira Tovais-ch da Cuoira. Ündesch particulars da Zernez

114 Annalas 12, p. 110 s.

(sainza Brail?) crajaivan dad esser effettivs possessuors e na be fittadins
da quaists drets, que chi avarä dat andit a cuntaisas ch'ün pudet buniar
giò, ils cedind al cumün. El svess avarä gnü la mêr part da quels. Ma quatras

Barlas-ch nu po esser dvantä ün'alp cumünala sco p.ex. Buffalora,
dimperse gnit alura surlaschada insembel cun Talp Sarsura il plü tard Tan

15 51 seguond la cungualada da quel an (probabel perö giä dal 15 38) a la

terza da Röven."' Quaista famusa cungualada attribuischa a Barlas-ch 84

stadagiadas (o vachadas). Sco alp equivalenta a Laschadura e Grimmeis
vain ella registrada eir aint il Statut Civil da Surtasna da Tan 1618."6

Quel disch, cha'l sogn da Barlas-ch possa retrar la medema paja sco ils

signuns da quellas duos, nempe 16 renschs per üna stä.

Pel i7avel tschientiner mancan documaints chi avessan pudü dar
infuormaziuns davart la gestiun da Talp ed eventuals acquists da pas-ch. II
cudesch d'alp chi ans ais mantgnü, cumainza sias notandas protocollaras
cun Tan 1788."7 El manzuna a p. 74 «cudeschs da las terzas» plü vegls, a

p. 65 ün protoeol vegl, tuots ouramai scumpars. Ün pitschen detagl re-
chavainsa our d'ün documaint da Tan 1653 mantgnü aint il copial dal notar

Gisep Göri Grass."8 El tratta d'ün quint na pajä per sai. Tenor quel
sar Nuot Zanet ha respus tras seis avua gl'illustrissim signur gubernatur
Johann Planta, cha «in quella vouta (nempe anno 1622) nu saja'l stat a

chä, mo seja stat in alp in Barlas-ch a psar agl lat, et cura cha el es gni a

chä, schi ha'l chattà sia chesa arsa, et eir que cha el veiva laint e nun
sapcha, scha lur sai seja eir ars, sco quella vouta seja ars tuot gl comün, u
scha'l seja parti oura u forza invulä da la sudada (da Baldirun).» A nus
interessa il fat, cha eir in Barlas-ch as giaiva «a paisas» sco im Grimmeis e

na «a masüras», e que giä al principi dal 17avel tschientiner, precis sco fin
hozindi.

1'' Vair il documaint relativ in Annalas 99, p. 5 8 ss.
116 Funtanas EB p. 144.
117 Cud. Röven, vair p. 208 n. 121.
"8 Cop. Grass, p. 14. - Quaist copial chi gnit offen l'an 1986 da vart privata ad ün antiqua¬

riat a Cuoira, ais uossa possess d'ün collectader ester domicilià in nos chantun. L'Ar-
chiv Chantunal and pudet tour üna copcha fotografica, da la quala la preschainta istorgia

da nossas alps ha pudü relevar propi a l'ultim mumaint divers documaints importants.

II bei manuscrit da circa 19 x 31 cm (masürats sül palperi) ais lià in chüram
pressà e gnit inizià a Zernez l'an 1646. L'autur e prüm possessur il nomna «Protocollum
in usum Josephi Georgij Grassi Cernetiensis Rhaeti 16; 1». Quaist Gisep Göri Grass ais

stat notar public e murit ils 6 mai 1688. II manuscrit meritess da gnir analisa ed alura
sfrüttà da manu per l'istorgia da Zernez.

Dal medem notar as ha mantgnü eir ün documaint reguard «vendita
dal truoj d'Pragrond» chi ans orientescha davart quaist vial d'access a

TAlp Barlas-ch, ma nun ais tant facil d'interpretar. Perque cunvain que
da'l reprodüer qua interamaing.

«Anno 1661, die 30 Maji haun signuors cuids fat u accordä cun agls
infrascrits signuors causa agl Truoi in Pra Grond e que s'containta

signuors cuids da dar per la somma da R. 250 taunt our da que truoj
cumanzond giosom spera la via [imperiala] ed ir in sü infina chi ais pagia
ditta somma da R. 250 et que in cumonda dal illustrissem signur gober-
natur Joh. Planta. Eir cha eis chi daun als daners possan dar aint ün otar
hom in compagnia a mettar quel truoj et que dar a pagier als maisters
dalla punt. Et que dauni cuids cun als drets da Talp da Barlas-ch da
pudair ir sü cun la muaglia a metter ad alp ed a s-chiarger da Talp, ed eir in
cas da mala ora da pudair eir gnir giò tras, seja da che temp chi gratiess

sügl mender don. Ed our d'vart quels drets als dauni libar zainza otra

gravezza sco otar fuond eir als bains chi haun drets quatras, seja da früer
e schfrüer nun prejudichä. Eir agos chi vaun huossa tras eis laschà lur
drets. Et que sun als quals chi s'haun obliets da tour: igl barba Nuot
Tschurletta, Duosch P. Jousch, Nuot P. Buttin, Nuot Nuot Christal et

Josuè N. Letta.
Nota dals daners cha inminchün ha dat: igl barba Nuot Tschurletta

ha dat rens tschient, dico 100, er. 14, Duosch P. Jousch ha dat rens

tschinquaunta, er. 48, dico R. 50, er. 48; Josuè N. Letta ha dat rens

quaraunta, dico R. 40, Nuot T. Buttin ha dat rens vaing e ses, dico R. 26;

Nuot J. Nuot Christal rens trenta et set, dico R. 37.»
II cumün avaiva probabel dabsögn da 2 50 rentschs per pajar als

maisters chi avaivan fat la punt; i nun ais dit chenüna. Que po esser la Punt

Ota, la Punt d'Arduond (per la quala eira stat fat ün estim per pajar ils

maisters intuorn il 1660), o la Punt d'En, difficilmaing la Punt Sosa, perche

quella datescha da Tan 1646 (Vair Tschant. EB p. 640 s.). Per gnir a

raps vendettan alura ils cuvis parts dals Truois da Pra Grond o Barlas-ch,
reservand pero ils drets o livels manzunats."9

Che importanza cha Talp ha gnü per Zernez durant il i8avel

tschientiner, co chi as sviluppet Textensiun dal pas-ch, l'erecziun da teja e

cuvierts etc. nu pudainsa plü eruir per mancanza da documaints. Id ais

"9 Arch. Chant. ASp. III 6 c 2.

però fich probabel, cha in quaist'intera epoca Barlas-ch saja rest! alp da

vachas dal terzal da Röven cun plü o main listess numer da vachas,
intuorn 70, sco chi manzuna eir il Decan Lucius Pol in seis «Fragmente zur
Beschreibung des Unterengadins.»120 Quetant vain alura attesta expressamaing

dal «Pratacol da Rövan Zuot» cumanzä Tan 1788, cha nus citain
suot la sigla Cud. Röven.121 El registrescha an per an ils alpchants elets

sco cheus d'alp (per Barlas-ch eira que adüna ün, a partir dal 1864 pero
duos). La rouda da cheu d'alp giaiva eir ella davo las chasas.

«La saira dels 1. december 1855 in redunanzas da terzas füt stabili,
cha eir las femnas in dittas terzas, chi nun han mas-chels in chasa, doven
da quinder inavant complir lur tur per far il cho d'alp. Las terzas laschan

il dret a quellas da pajar fr. 5,67 alias terzas e quellas notaran lur tur per
fat nel pratacol.»122 - Pajand pudaiva dimena la rouda eir sursaglir chasas.

Ma i dvantaiva eir cha femnas sulettas surpigliaivan Tuffizi, as

stuvaivan perö far rimplazzar d'ün hom. Uschè Tan 1867 füt Giachen Delnon

il Substitut o rimplazzant per duonna Maria Cuonz.12' L'an 1869 fet
il famagl G.H. Willi da cheu d'alp per la patruna.124 Rimplazzants eiran
admiss eir uschigliö. L'an 1865 «signur docter Martin Andeer surdet

quaista administraziun a Joh. Marti Willi.»'2'
Sco in Grimmeis seguivan eir las otras caricas (limitadas pel solit ad

ün di) la rouda o rouden tenor las chasas. Ün exaimpel: «Nel anno 1845

vains chiergiä noss'alp Barlas-ch als 24 Juni ed ais stat aint cun la roba

Jachen Winzens ed Abraham Taffaz e principiä al mundscher ha quaist
an sar Jachen G. Salvet, ed ils pasts sun rivats fin tar sar Toni J. Betschla,
e quel ha dat ün past. La rouda da mnadüra per manar our s.v. biai ais

stat Guolf B. Regi l'ultim, e la sgür in alp ha da dar in quaist an venturo
Andris Filli.»'26 Remarchabla ais qua la manzun da mundschaders chi
stovaivan ir (minchadi ün oter masser) in alp a güdar. Quels pigliaivan

120 Neuer Sammler 1805, p. 60.
121 Cud. Röven. Quaist manuscrit lià in chüram consista da bundant 200 fögls na paginats

da iö'/i x 2o'/* cm, suis quals 84 paginas cuntegnan las notandas cha'ls cheus d'alp sti-
maivan degnas da gnir fattas. II cudesch füt in adöver fin l'an 1877, dimena amo ; ans
davo l'an dal fö. El eira d'incuort amo in possess da duonna Silvia Saluz-Bezzola a

Lavin, chi'l regalet uossa a l'archiv chantunal a Cuoira.
122 Cud. Röven, p. 60.
123 Cud. Röven, p. 31.
124 Cud. Röven, p. 32.
121 Cud. Röven, p. 30.
126 Cud. Röven, p. 23.

bain eir aint cun eis ils pasts a la pastriglia. Reguard a la roba (que ais la

vaschella d'alp) chi gniva tutta inoura Tutuon e manad'aint il di da la

chargiada ans fainsa da strani chi nu vain manzuna la chudera, chi eira
adüna in privel da gnir involada. In alp restettan sur inviern Tan 1841

p.ex. 50 muottas, 9 brochas, 6 sadellas.127

Amo alchünas notizchas plü remarchablas our dal «Pratacol»:
«Anno 1803. Siand Tinviern passa del comün ordinà da far visitar ogni
15 dis la roba da las alps [que sarä maniä ils pulmaints] onde per exeguir
tal ordine vains eir nus alpiants da Röven Zuot e Zura trat la büs-cha e ha

tuoch da cumanzar a sar Duri del Non e duonna Tuora (sie) Giousch ed

uschè seguitar davo rouda ün per terza.»128 Che mai sarä stat il motiv da

quaist'ordinaziun? Negügenza da la pastriglia? Invöls?
«Anno 1844. stabili da non partir per quist on ils batz della terza

siand decis ais l'anno venturo da far sü il cuviert nouv.»'29 «Anno 1860

cherget Talp Barlas-ch ils 25 Juni cun 73 vachas da lat e 2 süttas. S-cher-

get als 14 september cun üna rendita da 3251 Q cas chaschöl), 962 'S

sigrun, 1879 '/4 S painch.»1'0
Nos «Pratacol da Rövan Zuot» diseuorra sovent da decisiuns dad

amenduos terzals da Röven Sura e Suot (nomnats qua adüna terzas) que
chi lascha suppuoner cha la terza (voul dir ils duos terzals) administrai-

van lur alps Barlas-ch e Sarsura in uniun plü stretta co p.ex. la terza da

Plaz e Viasura. In cumün avaiva ella ün bügl cumünaivel, il Bügl da

Röven, chi sarä stat quel avant Todiern Hotel Crusch Alba, avant il fö dal

1872 chasa Serrardi. Intant cha la giodia da las alps Grimmeis e

Pülschezza seguiva alternativmaing dals terzals Plaz e Viasura, para que
cha per Barlas-ch e Sarsura ils da Röven nun as tgnaivan strietamaing vi
d'üna tala regia. Per temps para que eir, chi gniva chargia cun vachas be

Barlas-ch. Ma que nu resorta cler avuonda dal «Pratacol». Uschè nu
savainsa neir precis, co chi giaivan las roudas e co chi gnivan repartits ils

bazs da la terza resultants in mêr part da la fittaschun da las tschimas als

taschins. L'an 1791 udinsa per la prüma vouta dal «daner dal taschin parti

127 Cud. Röven, p. 84.
128 Cud. Röven, p. 54.
129 Cud. Röven, p. 84.
"° Cud. Röven, p. 49.

davo R. 2, er. 28 per chä.»1'1 Eir reguard a las «lavuors da cuolm»,1'2 que
eiran lavuors vi da la via aint da Valdera (Val dal Fuorn) davent da la

Serra fin in Buffalora nun as vezza propi cler, scha Röven Sura e Röven
Suot avaivan lur roudens dapersai. Probabel aisa cha almain a partir dal

1859 4i rouden giaiva davo las chasas da tuots duos terzals. «Suot data

dals 28 nov. 1863 gnit da las terzas Röven Sura e Suot unanimamaing
decis, cha d'orinavant tuottas lavuors chi vegnan manchantadas sül cuolm
han da pajar sco segua:

per il tur (traget) ourasom
(da la Serra fin Vallaina Scharver) fr. 1,2

per il tur inmez (Vallaina Scharver fin Val Ftur) fr. 1,36

per il tur aintasom (Val Ftur fin Buffalora) fr. 1,70
Ils chastis del tur aintasom vegnan giodüts our (in fuorma da bava-

rella?). Ils oters però crouden in cassa dellas terzas (terzals) complettas.»
Ulteriuras infuormaziuns rechavadas dal «Pratacol» vegnan dattas

i'ls chapitels Sarsura e Bescha da taschins.'"

L'istorgia da Barlas-ch piglia eir ella üna svieuta remarchabla cur
cha Tan 1863/64 il cumün decidet da büttar aint las alps, voul dir da las

sehlubgiar our dals mans da las terzas e las tour in seis possess e guvern.
Las relaziuns da proprietä bain cumplichadas intardettan la reorganisaziun

per divers ans. Las terzas invidadas a far valair lur pretaisas suotta-
mettettan la chosa als alpchants. Per pudair far valair pretaisas finanzialas

per la cessiun da pas-ch stat cumprà our da possess privat, medemamaing

per la construeziun da fabricats, stuvaivan gnir preschantats relativs
documaints, e quels davo il fö da Tan 1872 eiran per granda part scumpars.
Consequentamaing as provaiva da fixar ils imports a bun stim. Per
paschantar las rivalitats naschüdas quatras tanter las terzas vulet que temp e

pazienza, pustüt eir causa cha davo avair «büttä aint» las alps, quellas
stuvaivan gnir scumpartidas da nouv sün terzas e terzals, chi sco unitats
economicas nun eiran amo scholtas.

I nun ais plü pussibel e bain neir necessari da reconstruir tuot que
chi gnit pronunzia a bocca ed in scrit in quels ans. L'istorgia da las alps in

131 Cud. Röven, p. 4.
132 Cud. Röven, p. 66. Vair eir «Vez l'alp da Grimmeis», Annalas 99, p. 77. A p. 75 I.e.

avaivan nus, nun ans siand stat cuntschaint il Protoeol da Röven Suot, suppost cha la

terza da Röven füss statta respunsabla pel mantegnimaint da la via imperiala sü e gio
per val e brich per la via da cuolm, que chi ouramai po gnir rectifichà.

133 Vair qua suot p. 228.

210



Valdera (pustüt Buffalora1'4, Laschadura'") illustrescha sufficiaintamaing

quaist battibuogl.
Per Barlas-ch, possess da la terza da Röven, vulains reprodüer Tes-

senzial our d'üna charta dals 25 settember 1881

A la suprastanza cumünala:

«. II Tersal Rövan, dischplaschaivelmaing gnit tras l'incendi privä da

tuot sia documainta ch'el possedaiva in tal senso; perö sun persunas chi
han tgnü tut cogniziun da quellas e requinta il contenuto ad autras chi

pudaran dar sclerimaint lasupra. Quanto a pretensiuns via stabeis remis

ans limitains con ils oters tersals e crajains, cha scha ils oters fan pretensiuns,

schi da pudair far talas eir nus. Quanto pretensiuns via prada cum-
prada non pudains far ingünas conprovadas tras documainta da cumpra,
quala spieghescha il quantum da prada e predsch da cumpra chi füt pajä.
Pero queltant ais cler e güst, cha be quellas alps chi pon muossar
documainta da cumpra da prats, possedan üna Era Veglia e Nova. L'Alp
Barlas-ch, resp. Tersal Rövan ais nella medemma posiziun, però non po con-

provar lur pretaisas con documainta da cumpra, percunter terms sün

TEra Nouva, quals stuvaran eir gnir recognoschüts sco terrain cumprà.
II predsch da cumpra non ais contschaint; queltant però sarä cognit

ad ogni ün, cha TAlp Barlas-ch ais stimada fin hora per la meldra e la plü
auta in stima, paja in consequenza il plü estim.

Item, ils alpiants dellas alps Barlas-ch e Sarsura non fan ingüna
dumanda positiva, aspettan e spereschan da gnir resguardats in merito bo-
nificaziun proporziunadamaing egual sco ils oters, surdan dimena ad

ün'ondrada comischiun da far sias preposiziuns in merit, reservan pero
saimper lur drets da pudair axeptar overo refüsar talas.

Con debita stima per la Corporaziun Rövan
Jos. Serardi.»

Zernez, di 25 september 1881.''6

,34 Vair p. 176.
131 Vair p. 199.
136 Arch. Zern. Actas Alps.

Pacs dis davo, ils 4 october 1881, respundet eir la terza da Runatsch
e Viasuot a Tinvid da la suprastanza. Ella scrivet:

Tit. Soprastanza Comunala, Zernez,

«A scopo da definir la questiun vertente tranter Comün e Terzas
merito buonificaziun da dar alias ultimas onde ceder al prüm tuottas lur
pretaisas da possess nellas alps, ha il Comün tschernü üna comischiun da

5 comembers per far üna güsta offerta da ranschamaint vicendevol.

Quaista comischiun davo avair tut cogniziun della documainta ha fat la

seguainta proposiziun:
La Terza Runatsch e Viasuot survegna per
ceder ogni pretaisa fr. 2 5 00

La Terza Viasura e Platz fr. 700
La Terza Röven fr. 300

fr. 3500

II che föt nella radunanza comunala dals 2 october acceptä cull'ag-
giunta, cha ogni terza dess dar aint sia decleranza per il schi o na infra 8

dits. II terzal Runatsch e Viasuot in sia radunanza regolara del 3 october

respuonda cun «schi».

La documainta relativa gnarä remissa alla tit. Soprastanza quanbod
sarä suotscrit la nouva scrittüra regolara da cumpra e vendita.

Tant a norma della tit. Soprastanza e cun ota stima as segna
nomine il terzal Runatsch e Viasuot Nuot Pol Letta.»

Da la proposta da la «Comischiun» sustgnüda eir da la terza
Runatsch e Viasuot nu füt la terza Röven Sura e Suot güst inchantada, as

declaret perö tuottüna pronta da spordscher man per üna soluziun. Ella

respundet:
«La terza Röven Sura e Suot in lur ultima seduta d'oetober in vista

al miscin indenizo ad eis sport puncto renunzia da drets da giodimaint
sün lur alps, favorind ella ad evidenza alla comunitä con ün major rieavo
da fits annuals vis-a-vis las otras terzas, decidet con pluralitä d'abstrahar
da medem.

Ella as permetta nonobstante, suponint ün'aplaniziun amicabla
della questiun vertenta - quala starä overo bod o tard gnir sclerida e

truncada - pro la proposta al comün:

Ch'el voglia retgnair da scodüna terza gronda fr. 300, as obliand poi
svess pro l'erecziun da tuots fabricats, chi eventualmaing dvaintan necessaris

nellas alps, chi in seguit gnaran missas a disposiziun del giodimaint
privat.
Zernez, ils 21 october 1881. Per ordine la terza Joseph Serardi.»1'7

Quaista charta, dal rest pac clera, fa allusiun in seis prüm alinea ad

intradas annualas cha la terza avaiva gnü fittand via sias alps. Quetant as

lascha declerar be uschè, cha Tenorm chal da populaziun ed il regress da

Tagricultura avettan per consequenza üna granda schminuiziun da muvel
bovin. Ma co as declera il fat, cha güst «TAlp Barlas-ch stimada per la

meldra» vain laschada via ad esters? I pudess esser, cha Tinteress dals
alpchants da Röven as avaiva vout vers Buffalora. II prüm muossamaint,
cha Barlas-ch avaiva pers si'attractivitä, ais ün contrat da fittanza da
Barlas-ch e Pülschezza da Tan 1877, chi sieua qua in extenso.

Convegna dafittanza

«Infra la comunitä Zernez d'üna vart ed ils duos frars Angelo e Luigi Po-

loni dell'otra vart ais suot data d'hoz stabili seguainta convegna da

fittanza:
1. La comunitä Zernez fitta als duos sur nomnats frars sün via d'inchant

las alps Pülschezza e Barlas-ch per la dürada d'ün an, nempe per Tan

1878 c ciò per francs trajamilli e vaing (fr. 3020).

2. As oblajan ils fittavels d'esser suottaposts als uordens ed alla ledscha

federala e comunala in quanto il danizar las alps sco eir in quanto il
pascular sur oura lur confins.

3. Sun ils fittavels in dovair d'administrar tant pasculs sco eir tuots sta¬

beis in bun uorden acciò non dvaintan üngünas achüsas cunter da

medems, e specialmaing as fan eis responsabels per tuot dan chi po gnir
causa tras incendis derivants da lur noscha chüra.

4. Ils fittavels sun in dovair da pajar ouravant ün import da fr. 10% per
Timport total del fit, opür presentar per quetant üna garanzia sco

pajadur.

137 Arch. Zern. Actas Alps.

5. La comunitä declera havair reeepü Timport da fr. 121 (fr. tschient e

vaing-ün) sco avanz del 10% per il fit dell'Alp Pülschezza. Per il avant
[Vorauszahlung] dell'Alp Barlas-ch cioè fr. 181 (tschient-ottanta-ün)
as declera signur Burtel J. Filli sco süertä e pagadur ed as suottascri-
verä con egen man. II rimanent as oblajan ils fittavels da pajar nel

cuors del mais september 1878, cioè fr. 2899 (francs duamillio-
tschientnovantanouf) et que in buna monaida..

Zernez, di 24 september 1877

II fittabel: Luigi Poloni II president J.N. Letta
La süertä: Burtel Filli L'actuar Jacob J. Delnon»1'8

Quaista fittaschun para pero dad esser statta üna chosa passagera,
perche Tan 1883 la cumischiun clamada ad elavurar ün nouv uorden pro-
puona Barlas-ch sco alp da vachas per Tinter cumün sper Laschadura.

Durant l'ultim decenni dal i9avel tschientiner gnit ella chargiada dal

sgür cun vachas. Ün'idea da Teconomia d'alp durant quaists desch ans

ans da

l'«Elenco dellas intradas tras fittanzas da pasculs, erbatics etc. scopür da spaisas

trasfabricas, meglioramaints ingeneral nell'alp Barlas-ch effettuadas durante la

locaziun 1891 fin 1900.

Transport d'assas a completaziun della stalla,
fuond d'tamblä, praseppans etc. tenor quint
Acquist da 190 m chonas da fier per ün condot
d'ova sül Grass, fattura e transport da 2 bügls e

chamanna
Fabrica del Margun, seavo etc. tuot tenor quints
Fit dellas schimmas tras Cochetti
Restauro della tea d'alp ida in decadenza

Fit dellas schimmas tras Cochetti
Urbarisaziun del terrain per ün prä, fatura da ca.

100 pösts, lattas, transport stantus del material,
semms [?] tenor quints in complesso 5 00. —

138 Arch. Zern. Actas Alps.

entrada
fr.

250.-

270. —

sortida
fr.

110. —

140. —

280.-

310.-

Restauro della tettaglia e transport d'assas nel

margun, vide quint 170.—
S-chavamaint per dar ajer, schier del lat 60. —

Fit dellas schimmas tras Cochetti 300. —

Fit chapital resp. prestit da societa, 3 ans 36. —

Erbatics da trimmas 14 ä 5 fr. 70. —

Duos truois suot Tera via tenor contract 20. —

Restauro del condot d'ova 5 o. —

Restauro via la saiv del prä, completta 45. —

Demoliziun tras la lavina sogn [= son] s.h.

limaris 10.—
Fit dellas schimmas tras Savoldelli 3 5 o. —

Ricavo da 4 erbatics a frs. 5. — 20. —

Fit da chapital da sar Conradin Toutsch per 3

ans 36. —

voul a paregio 5 07. —

1767.- 1767.-

1899, Dec. 20 per saldo sün nouv quint 507. — »''9

Co cha «la locaziun 1891-1900» sto gnir interpretada nun ais cler. A
que chi para, pisseraiva la comunitä ouramai proprietara da Talp per las

renovaziuns ed amelioraziuns necessarias e fittaiva via il pas-ch. I da in
ögl cha las cifras tant per entradas co per sortidas sun per uschedir quasi
adüna cifras arduondas, que chi da l'impreschiun d'ün quint straglia in
vista ad eventualas contribuziuns dad otra vart.

Nouvs fabricats d'alp gnittan construits eir Tan 1897. Ils singuls
quints dals mansterans as rechattan illa mappa «Alps» da l'archiv
cumünal.

L'an 1909 gnit eret il condot d'aua; vi da quel pajettan il Chantun e

la Confederaziun, fr. 1798.60.

La via d'alp a partir da Pragrond sü peis Truois da Barlas-ch (e zieva

dasper TOva da Barlas-ch sü) sarä statta per tschientiners al medem lö.
Pac toc suot Tera as separa la via chi maina aint il marangun. Ella gnit
fabrichada Tan 1915 dal battagliun appenzellais 161 staziunà a Zernez, per

139 Arch. Zern. Actas Alps.

pudair manar oura il lat pel militar. La fabrica gnit reglada tras ün contrat,

chi as rechatta medemamaing aint il archiv cumünal. Superbis da la

bell'ouvra, avaivan ils sudats inguotta ün clap tabla al cumanzamaint da

la via vi d'ün larschun cun Tinscripziun APPENZELLER
MILCHSTRASSE. Mincha di via vers saira cumpariva ün char a tir d'ün chavagl
guida da duos sudats in alp a tour il lat. Eis funcziunaivan eir da cumi-
schiunaris e postins. Dad eis retschavet eu, chi giaiva vi pel di giò TAlp
da Brail a perchürar las vachas süttas e turnaiva la saira darcho amunt pro
la pastriglia, las chartas da mia mamma. Ella nu gniva stangla da m'ad-
monir da nu tschuncar darcho la sua, sco sü Laschadura.

Per concluder quaista descripziun bain fragmentaria da Talp causa la

s-charsdä da documainta sguonda amo üna reminiscenza persunala. AI
principi da settember 1916, pacs dis ant la dschelpcha, prorumpet la zoppina

in Barlas-ch. La schmurdüm tanter la pastriglia füt granda. Ils
alpchants deeidettan dad eriger üna stalla provisoria cun assas in Pragrond e

da custodir l'intera scossa lagiò, fin cha la malatia füss curada. Ils 30
settember, ils paurs chi manaivan aint di per di pavel, stram e victuaglias,
am dettan l'uorden da turnar a chasa per cumanzar il di davo la scoula.

Eis deponittan büschmaint e lavonda frais-cha suot ün larsch pac toc
suot la stalla. Lä — id eira fraid e pluschignaiva - am pudet eu müdar da

pè in cho fin sülla pel e turnet plü al galop co al pass inoura a Zernez. II
muvel ed il rest da la pastriglia stuvettan restar lontan dal cumün fin tard
aint per Toctober suot eundiziuns fich precaras. Tuottas 44 vachas supe-
rettan la magagna.

6. Alp da Brail

La prüma alp da Brail füt sainza dubi Barlas-ch.'40'141 Id ais bain pussibel,
cha quaista fracziun survgnit giä fich bod concurrenza davart Chafua-

tscha, ouramai acla deserta'4' e pur davo eir da Zernez stess. II plü tard
durant il 15 avel tschientiner il capolö fichet pè definitivmaing in quai-

,4° Vair qua sura p. 204.
141 Vair per Chafuatscha Annalas 12, p. 117.

st'alp dasper ils paurs da Brail.'42 Fintant cha Tuniun Brail/Zernez armo-
niaiva, la pas-chüra da Barlas-ch tendschaiva fin aint il Vallun da Paistel.

Quatras gniva il pas-ch chasan da Brail restret in möd ourdvart ferm.
Dad üna charta dals 5 gün 1918 a la suprastanza cumünala da Zernez'43,
charta chi prova da defender ils drets da la fracziun, relevainsa cha quaista

pas-chüra «s'extendaiva da l'Ova da Val Puntota fin l'Ova da
Barlas-ch e dals pros megers fin sü alla mitted del god al livel della lingia
della tegia d'alp. Quaist paseul, non aviand oter, gnit nüzagio da tuot
algord uman la prümavaira sco paseul chasan, exeptuo Tera. Chargiand
Talp gniva pasculo sün il medem paseul scu la prümavaira. II confin vers
Talp da Barlas-ch ais saimper sto la peidra granda sur la punt dell'Ova da

Barlas-ch.»
L'allianza Zernez/Brail illa corporaziun Barlas-ch nun ais a que chi

para, mai statta propi cuntantaivla. Per temps pudettan dispittas gnir evi-
tadas permettand a Brail da chargiar Pülschezza. Probablamaing intuorn
Tan 1872 (e na pur 1887 sco chi manaja Andrea Biveroni in sia charta
surmanzunada) perö fabrichet la filiala ün'aigna stalla sur il cumünet e survgnit

per sia «Alpetta» (sco ch'ella gniva eir nomnada) Tinter pas-ch da

l'Ova da Barlas-ch fin l'Ova da Puntota. La comunitä nu pajet zist vi dals

cuosts da fabrica. Quant lönch cha Brail alpchet dapersai in sia alp nouva
nu savainsa. II regulativ dellas alps da Tan 1907 reprodüt in extenso qua
sura i'l chapitel Buffalora a pag. 181 reserva TAlp Brail cun üna
chargiada da 15—20 vachas expressamaing a la fracziun. Dal 1907 fin 1914
vain dit, cha la filiala haja darcho pudü metter sias vachas in Barlas-ch,

nu saja pero statta tant bainvissa lä tanter ils da Zernez. Uschè la gnit darcho

surlaschä Pülschezza, siand TAlpetta dvantada memma pitschna per
lur malgia ouramai augmantada a 20 fin 30 vachas.

L'ulteriura istorgia alpestra da Brail füt eir durant ils ultims 60 ans

tuot oter co stabila. Ella nu po gnir delucidada in quaist lö. Percunter
eunvain que da publichar ün per datas our d'ün quadernet octav cun ün

142 II documaint da l'an 1551 concernent las alps da Zernez prescriva, ch'üna Alp Puntota

haja dret da stadagiar 52 vachas (vair Ann. 99, p. 59 e 114). Que ais l'unica manzun da

quaist'alp, uschè chi nun ais pussibel d'eruir quant lönch ch'ella ha existi. In nos

tschientiner gniva la Val Puntota chargiada sporadicamaing cun muojas. Vair pel

pas-ch chasan e d'alp in Brail eir Muoth, Annalas 12 p. 128 ss.
,43 Arch. Zern. Actas Alps II A.

«Reglamaint per TAlp» e notandas chi invidan ad agiundscher alchünas
remarchas.'44

II nom «Alpetta» eira güstifichä tant causa il numer modest da
vachas co cun reguard a la grandezza da la stalla e Textensiun dal pas-ch.
Las stadagiadas registradas peis ans 1876 fin 1889 varieschan tanter 30

(per la stä 1878) e 16 (per la stä 1886). La media eiran dimena 23 vachas.

La dschelpcha gnit masürada dal 1873 al 1885 in cops lat e noudas
pulmaints, a partir dal 1886 in liters e kilos. Ella importa peis ans

1873 fin 1885 maximal cops 1384 (1878), minimal 579 (1885) media 796
1886 fin 1906 maximal lit. 1720 (1897), minimal 793 (1886) media 1166

Las chaschadas füttan:
chaschöl 1873—1885 in'S max. 1477 (1880) min. 651 (1885) media 1068

1886-1906 in kg. max. 798 (1897) min. 447 (1887) media 598

painch 1873—1885 in'S max. 848 (1880) min. 362 (1875) media 551

1886-1906 in kg. max. 848 (1887) min. 201 (1887) media 276

tschigrun 1873-1885 in'S max. 280 (1883) min. 118 (1878) media 177

1886—1906 in kg. max. 214 (1886) min. 66 (1906) media 125

Nu siand il numer da vachas adüna indicha, nun as po concluder

our da quaistas cifras la media da lat per vacha, uschè ch'ellas restan da

modesta valur.
La pastriglia d'alp eira redotta al signun ed ün paster(et). Ün pigliaiva

gugent signuns da canderoura, uschè 1873 a Lucas Willi da Riein,
1874-1876 ad J.B. Camichel da Riein, 1877 a Joh. Fetz (nar!) da Ems,
1878 a Flor. Clavadetscher, 1880-1881 a C. Virghit da Castris, 1879 a

Chr. Margadant da Vnä, 1882-1885 a Franz Casanova, 1886-1890 ad

J.A. Prieth da Müstair. La paja eira modesta, uschè Tan 1873 fr. 100,

1875 fr. 110, 1877 fr. 140, 1878 fr. 150.

Maigra il pitschen numer da paurs e da muvel qualche reglamenta-
ziuns ed ün tschert uorden codifichä reguard als dovairs dals singuls
massers eiran necessaris. Per quant restrets ch'els sajan stats, i nu mancan
d'interess.

II quadernet da 44 paginas (19 vödas) scrit da duos Biveronis (bap e figl) gnit regalà da

lur descendent, sar Eduard Biveroni, a TArchiv Chantunal e porta là la sigla A/N 74.
Siand el be pitschen, pudains abstrahar da citar las paginas. El cuntain notandas peis ans

187; fin 1906.

Reglamaintper l'Alp.

«Pejas del sain

Anno 1873 ais sto sen'4' Lucas Willi da Riein per fr. 100 peja comprais

eir la peja del pester.
Paschamaint

Cur chi vaun in alp 2 pauns ed 1 S farina per vacha.
Pests vain do dals signurs chos d'alp ä 5 o cts.
Peja da cho d'alp ais fr. 1, per mner il sei in alp fr. 1, per il linzöl vain

pajo fr. — .70, perilspanums'46fr. —.60.

Trimmas pejan fr. 2, vachas süttas fr. 3, alimeris fr. 1. Muaglia sütta
vidvart peja il sèn [= sain] fr. 4.

Per il sei vain piglio sü aunz cu ir in alp fr. — .60 per vacha. Per

mner il sei da Zernez 50 cts. per 2 sachs.

Anno 1876 ais sto do al sen invece dels gianters la dumengia '/4
charn sainz'öss obain '/2 S detto cun öss per vacha.

Di 18 settember infino a Johann Camichel per sen per la peja da fr.

110, 8 armaints vidvart'47 a fr. 5 Tun e 4 armaints in alp ultra las 2 trimas

gratis e fr. 6 Tun.»

Reglamaintper ilpester dellas vachas

da prümavaira

La peja da dit pester ais 70 cts. per vacha.
Paschamaint ais 1 paun et '/4 chaschöl per vacha.
Scu sopra per il pester dellas vachas d'utuorn dalla faira da Scanf fin

als 15 ottober fr. 16 ed ün pest per armaint.
La peja del pester della muaglia sütta ais steda Tann 1874 da fr. 12 ed

il solit paschamaint.
La peja del pester della muaglia d'utuon ais steda Tan 1877 fr. 32

sainza spaisa.
Trimmas e mnadüras pejan eir la pastradüra vidvart.

141 sen, segn sun fuormas dialectalas per sain, signun «Senn».
146 Augmentativ da pan «Tuch»; pannun «Wolldecke, Bettdecke».
147 Cun «vidvart» sarà manià qua qualche pas-ch vidvart o survart Puntota.

Reglamaintper la muaglia sütta

«Anno 1873 ho chüro Gian P.A.F. Coray per la peja da fr. 90. St. Gian'48

vain do 2 pauns ed fi 'S chaschöl. Eir survegn el ün tschigrum our
d'alp.

Cuorsas cha il cho d'muj ho da fer, vain pajo per las grandas fr. 1,

per pitschnas 50 cts. [II sen nun ais cler].
Anno 1874 ais gnieu fixo la peja del pester da vidvart a fr. 120. Per il

agüdaunt del pester vain do per ils prüms dis cts. 50 al di. Muaglia sütta

estra haun pajo Tan 1877 fr. 7 per cho. Perö muaglia da proprietaris da

Zernez haun pajo be fr. 5.

Anno 1879 ais sto miss las mujas a Zernez149 a fr. 3 Tüna sainza San

Gian chi ais sto cts. 50. Sto a Zernez per telas ais G. Zappa e D.
Walther.»

Nouvs artichels gnivan fats solitamaing cun chaschun da las

radunanzas annualas dals massers per far quint d'alp. II quadern tegna eir
nota da las differentas roudas, sco rouda da spaisa als pastuors, da lavur
d'alp, da transports, da perchürar ed oter, per ch'ün sapcha inua cha

quellas avaivan da cuntinuar Tan ventur. Ellas giaivan davo las chasas.

Qua sieuan alchüns extrats:
«Per gualiver our la rouda da spaisa per la muaglia grossa della

prümavaira 1882 haun da der P. Biveroni 2 dis, C. Juon 2 dis, M. Demott
2 dis e M. Zappa 6 dis, stante quellas chesas haun do be per la muaglia
sütta, overo po cumanzer il pester dellas vachas.

1883. In fand il quint d'alp gnit decis la seguainta regia puncto ils

alimeris in alp: Invece da pajer fr. 1 per cho sco fin uossa, vain fixo cts. 5

al di per ün. Cur mauncha scotta ed il segn fo tei avis als cho d'alps, daun

quaists uorden al segn da condür a chesa 1 o 2 alimeris seguond il poch
lat e que sainza der oter uordens als resp. paurs ils quels staun ster al uorden

do dels chodalps.
Sün dumanda fatta in merit gnit decis da lascher piglier our d'alp a

paurs chi drovan trimmas scu mnadüras quellas per il temp da mner la

laina aunz fer con fain, però con las condiziuns da non podair tegner pre-
dittas trimmas pü cu il maximum da 8 dis per quel scopo e da non turner

,48 Pel di da San Gian survgnivan ils pasters alch mangiativas da regal. Vair DRG 7, p.
286.

149 Las muojas da Brail giaivan dimena ad alp insembel cun quellas da Zernez.

220



alias metter in alp oter cu con aint la medemma s-chella o zampuogn
ch'ellas portaivan avaunt.

Sün üna bannida alla comp, d'alp per decider üna taxa sün vachas na
invernedas in vschinauncha per las metter in alp gnit decis il seguaint:
Vachas na invernedas haun da pajer ultra lur tangente vi alias spaisas

d'alp auncha fr. 3.50 taxa. Pero üngün paur non po metter in alp pü cu
üna vacha na inverneda a quellas condiziuns.

Brail, 8 gün 1884. Scha ün paur cumpra üna vacha in vschinauncha
e la metta in alp ultra il nommer da sias vachas invernedas, ho el eir da

ster alias sopranomnedas condiziuns. Quaistas sun in vigur fintaunt cha

las spaisas d'alp non sun augmentedas e dumandan ün augmaint da

medemmas condiziuns.
Anno 1885 es sto la zoppina in alp.
Brail, 16 september 1886. In fand il quint d'alp gnit decis cha con las

vachas la prümavaira non po gnir lascho ir üngüns mutschs chi non sun

trats sü in vschinauncha e quaists be, sch'els non fêran o haun oter vizis.
In alp sun quaists armaints del tuot proibieus.

In fand quint d'alp 20 settember 1889 gnit decis, cha ogni paur po
piglier giò painch durante la sted alla seguainta maniera: Ils dis ch'ün po
piglier giò sun fixos ogni 15 dis a quinter della prüma dumengia cha las

vachas sun in alp davent. II maximum ch'ün po piglier giò ais kg. 5 per
vouta et neir main d'ün kg. per vouta. Sch'ün piglia gio dapü da que chi
al pertuocha, ho el da pajer inavous a Talp a raschun da fr. 4 il kg.

II paing chi vain piglio giò, sto gnir pso prüma del segn [= sain] e

poi gnir a fer pser quel eir al chodalp, veia però be per la paisa d'alp. II

segn non po der ad üngün paing sainza ün permis in scrit supra il quantum

dels chodalps. Scrit per uorden della compagnia.
Brail, 20 settember 1889 Andrea Biveroni.
L'an 1900 in fand il quint d'alp gnit decis cha compartind la scherpcha

in alp tuocha la puonna1'0 al paur chi tira il pü bger chaschöl.»

7. Pülschezza

II nom da quaist'alp cumpara per la prüma vouta in ün documaint da Tan

1327 our da l'archiv da Tospizi da Chapella (Bündner Monatsblatt 1968,

1,0 I sarà manià la puonna da l'ultima chaschada, na missa in fascha o rüschla per tour a

chasa. Las faschas restaivan sur inviern in teja d'alp.

p. 66). Lä vain nomnà ün «pratum iacentem ubi dicitur in Pulesheza.» El
ans inscunträ per la seguonda vouta Tan 1544 in ün contrat da vendita da

bainquant fuond. Tanter quel as rechatta eir ün prä in Farsnait chi confina

vers mezzanot cul pas-ch da TAlp Pülschezza.1'1 Illa cungualada da

las alps da Tan 15 51 figüra alura Pultzetza sco alp per 5 8 vachas ed appartegna

insembel cun Grimmeis a la terza da Plaz e Viasura.1'2 Aint il Statut

Civil da Surtasna da Tan 1623 l'artichel reguard las pajas a pastuors
nu manzuna Pülschezza causa cha per quaist'alp valaivan las medemmas

normas sco per Grimmeis. Siand cha Grimmeis avaiva pas-ch per 78

vachas, Pülschezza però be per 5 8, sarä la terza statta suvent in imbarraz ba-

rattand giò an per an las duos alps tanter ils terzals Plaz e Viasura.
Pülschezza confinanta vers saira cun Barlas-ch e vers daman cun

l'Ova da Clüsa e la prada da Durezza pudaiva sperar ün schlargiamaint
da seis pas-ch be cumprand tiers prada our da mans privats. Ils alpchants
dal terzal Viasura pretendaivan amo Tan 1881'", cha lur vegls hajan gnü
cumprà ses prats be suot TAlp Pülschezza. Eis faivan valair cha quetant
saja stat protocollä aint il Cudesch da Terza, «il quai pero non pudet
zieva l'incendi pü gnir chattà.» Quaist cudesch da terza ais il Cud.

Viasura, gni darcho a glüm pur in noss dis. El nu cuntain però inguotta
davart ün tal acquist. Percunter manzuna el a pagina 11 il pajamaint parzial

per prada cumprada Tan 1685 in Muntatsch. II contrat para dad esser stat

amo avant man Tan 18 81; el ais pers. Furtünadamaing cuntain però il
Copial Grass üna copcha autentica da tal. Qua sieua ün extrat.

Cumpra dallaprada da Muntatsch sub anno i68j, die 16 marty.

«Con gl'praesent s'containta ls possessuors da la prada da Montatsch de

havair vandü quella prada als tarsos da Platz et Viasura libra tenor oter
fuond aint in gl teratori da Cernetz. In pajamaint imprometta ls honorats
tarsos la mitad ls daners et Totra mitä granezza tenor lovamaint, ls daners

sobito comanda et la granetza Tutuon prossem. S'aun eir inter ls vendaders

acordats da pertir siouva persiun [= zieva porziun] chi po büttar

giò da üna lista da quel fuond stat fittä al taschin tenor apara.»

1.1 Documaint i'l Archiv Chantunal A Sp. III 8y H/19.
1.2 Vair «Vez l'alp da Grimmeis», Annalas 99, p. 5 5 ss. e 113 ss.
1.3 Arch. Zern. Actas Alps II B 17 C 1.

La lista o bulattin dal fuond stat fitt! al taschin datescha da Tan 1657

e cuntain ils noms da 18 possessuors o majuors. Ella demuossa, cha

ün'intera gruppa da paurs avaiva schmiss da sgiar lur prada da munts e

preferiva da la laschar pascular gio.1'4 Sün fundamaint da quaista glista
gnit la prada stimada e fixä il predsch da cumpra tras la terza da Plaz e

Viasura a rentschs 220. Giä ils 26 marz 168 5 pajet Viasura üna prüma rata
da R. 36 e er. 5 5.1" Ils 20 marz 1686, davo esser stat pajä tuot, entret il
contrat in vigur.

Qua as decidet però la terza da Röven sco possessura da TAlp
Barlas-ch da far valair drets da spendranza, voul dir da trar a sai quaist
fuond, causa ch'ella avaiva eir giodü ditta prada [«s'pertendont per spen-
dranzas judias da detta prada»]. Causa cha'l signur guvernatur Johan H.
Planta, stat rova sco intermediatur, desistit e cha eir ün «honorat magistrat»

e perfin «tuotta la drettüra» nu paraivan dad imprometter ün'eva-
siun cuntantaivla, surdettan las parts litigantas lur cas al güdisch Harmon
dil Non. Quel ordinet finalmaing Tan 1698: 1. «Cha tuotta quella prada
dess star e restar in maun da las tersas Platz e Viasura ...» - 2. «Cha

gnond igl temp cha las tersas da Platz e Viasura s'rasolvessan da fittar
via, schi cha eis possan fittar via prada e schessas tenor aunt co huossa

fitt! via, cioè fin Val d'Urezza e que tuot a lur quint.» - 3. Cha «tuots
cuosts da dret its in ditta causa vegnan pajats dals terzals Plaz e Viasura.»

II Copial Perl I reprodüa a p. 5 3 ün documaint tenor il quai ils
terzals Plaz e Viasura han acquista Tan 1743 quatter prats suot TAlp
Pülschezza. Ün po as dumandar, scha ils ses prats nomnats Tan 1881 be a

memoria, dimena sainza muossamaints documentars, nu sun in varda

quaists quatter tocs. II documaint tuna uschè:

Copia verbotim dal original tuta in ütel dellaposteritä.

«Cernez, die 13 juli 1743. Las duos honoratas terzas1'6 Plaz et Viasura
essendo intenzionadas da fabrichar Talp d'Pülschezza in ün lö sgür dalla

lavina, han chattà a proposit il sito nominà Tea Juan. Nel quai s'rechat-

tond divers prats da particulars, han las praenominatas duos terzas jüdi-

1,4 Vair per quaista glista il chapitel 12b, Bescha da taschins, qua suot p. 236.

'" Cud. Viasura p. 11.
1,6 Maniats sun terzals.

chä per bain di retrer quels in proprietat et per il pretsch essendo remis
da ratt et ferm alla judicatura di Junker Compar Landamma Baltisar dil
Non et da mai infra. Vains dapo fat la visita jüdichä, cha ils sequents
tocks appartenents: Prümo ün our sper la Val d'Pülschezza derivant dals

heredis Peider Tütschet p.m. da valur in daner fl. io, dico desch rentschs.
Ün oter sper il medem pervenient della signura doctra Caterina Regi,
quala da pura et spontanea generosit! s'a declarada da dunar a las terzas
sainza prezio e pajamaint. Ün oter terz prä chi pertain als heredis Galles
Salvet p.m. il quai ais eir valütta renschs desch, dico fl. io. Et in ultimo
ün prä da sar Fadri Betschla, quai simile als oters duos ais valütà renschs

desch, dico fl. io. Et con quist retschavont il pajamaint ils supra vendaders

dallas duos honoratas terzas renunziajan tuot lur jus, drets e privilegis

alias medesmas terzas. A reserva però heredis Peider Tütschet di

s'podair svessa approprier dal linam chi as chatta dadaint seis terms, et

con quist giavüscha per bona judia d'ambas parts. In fede A. Planta de

Wildenberg.
Balt[isar] del Non affirmat ut supra
And[rea] Nuntius affirmo nomifne] las tersas

Jachen F. Betschla afferm ut supra eir nomifne] meis bap.
Anno ut supra, die 5 septembre, confess eug suotscrit di esser pajä

meis bain con R. 10; il medem ais eir content! als duos oters patruns dals

sudets bains con R. 10 per ün. Jacomo Betschla.»1'7

Tant per illustrar Texpansiun dal territori d'alp fin aint pel i8avel
tschientiner. Davart ils stabilimaints vegls e quels nouvs fats i'l «sito
nomina Tea Juan» nun indreschinsa oter, co cha Tan 1766 il terzal da Viasura

ha «stovü trametter aint in Pülschezza trais lavuors [= trais homens

a lavur d'alp] per far chavar oura il nouf töch stabel da far, far il mür di

quel sco eir üna lavur par manar aint la suolva della d'meiglia.»1'8
L'economia e gestiun in Pülschezza nu sarä statta guera differenta

da quella in Grimmeis, uschè cha qua ans pudainsa cuntantar cun pacas
lingias. Ün das-cha suppuoner, cha'l cudesch dal terzal da Plaz i a perder
haja cuntgnü ulteriuras notandas. Qua sieuan dimena alchünas our dal

Cudesch da Viasura, chi nu sun gnidas citadas i'l tractat davart TAlp da

Grimmeis (Annalas 99, p. 5 3 ss.).

"7 Cop. Perl I,p. 53.
1,8 Cud. Viasura p. J2.

«Anno 1686, adi 4 november, neja fat bön a cuvits cuost da dret a

man da nos terzal per vair drettà cun vschins per far ir in Pülschezza a

manar la grascha er. 14» (Cud. Viasura p. 11).
«Anno 1750 ais il daner dallas terzas impondü per comprar la chudera

in margun Pülschezza» (Cud. Viasura p. 29).
Intuorn il 1800 vain cumanzä a fittar via Pülschezza a taschins. Que

attesta il decan Pol, ma resorta eir dal Cud. Viasura chi disch: «Anno
1800 ultra R. 38 vanzä ad agio dal taschin da Pultzetza Johann nun ha

pajä il fit cunplainamaing per Tan 1799.»1'9

«1842. L'entrada della tersa consista in fl. 93 fit dell'Alp
Pülschezza.» (Cud. Viasura p. 137, ibid. 139 il medem import per Tan

1843).
Sco in Grimmeis, uschè vain laschà chavar ragischs gianzana eir in

Pülschezza. L'an 1841 rendet que 17 renschs (Cud. Viasura p. 134).

«1844. Ratta tira tuot quellas vachas (a 40 Tüna) cha la tersa Viasura
ha dapü dalla mittä da TAlp Barlas-ch» (Cud. Viasura p. 148). Da quaista
notizcha resorta, cha'l terzal chargiaiva vachas eir in Barlas-ch; ma ils

detagls nu sun clers.

«1855. In quist an nell'Alp Pülschezza ais stat Tinomber dellas
vachas sün 43 .»(Cud. Viasura p. 174).

«1860. Vachas nell'Alp Pülschezza füttan 41» (Cud. Viasura, p. 181).

L'alp ais dimena gnida promossa darcho a la dignitä d'ün'alp da

vachas. Uschè la posiziun da la terza Plaz e Viasura visavi al cumün, chi
avaiva decis da büttar aint tuot las alps e s-chaffir ün uorden nouv,
s'avaiva rinforzada. II cumün offrit a la terza Timport da cumpra da

fr. 700 per Grimmeis e Pülschezza e quella acceptet. Que füt Tact final

ill'istorgia da Pülschezza sco alp da la terza da Plaz e Viasura.

Ün pudess finir il cuort tractat davart quaist'alp cul datum da la

reorganisaziun da las alps da Zernez. Ma i eunvain dad agiundscher
alchünas datas chi illustreschan sia rolla secundara ill'economia alpestra
da nos cumün. Da las actas da l'archiv cumünal rechavainsa dimena amo

il seguaint:'60
L'an 1896 ais manzuna Johann Saxer dad Altstätten sco fittadin da

Talp. Cun que as annunchza üna substituziun dals taschins tras fittadins
svizzers.

1,9 Neuer Sammler 1805, p. 60; Cud. Viasurap. 84.
,6° Arch. Zern. Actas Alps II A.

L'an 1898 piglia Joos Roner da Prazet a fit Pülschezza per trais ans,

pajand ün fit annual da 450 francs.

II medem an as resolva il cumün da megldrar ils stabilimaints d'alp e

dumandar subvenziuns chantunalas e federalas. In consequenza ob-

tgnettan eis Tan 1900 25% dals cuosts totals da fr. 4325.95, dimena fr.
1081.05. Adonta da quaist agüd cuntinua Zernez a fittar via Talp, il 1901
a Pietro Stefanetti da Traona in Vuclina per ün an a prova, chargiand be

cun muvel bovin. Fit fr. 700.
L'an 1909 chargia cun vdels da 43 alpchants, in tuot 72 vdels insembel

cun Munt.
L'an 1913 chargia cun vachas.

L'an 1918 chargia cun vachas da Brail. I'ls ans 1922 e 1925 dumanda
Brail chi vegna fat sü üna teja aint il Marangun d'Pülschezza, inua chi as

rechatta be üna chamanna da paster. Brail para da nun avair fat bunas

experienzas cun quaist'alp, perchè dal 1928 alpchaja lä darcho ün fittadin
ester.

L'ulteriura sort da quaist'alp dvainta adüna plü dependenta da

Tinteress cha paurs da la Bassa demuossan per ella e da Tinfluenza
creschainta dal Departamaint Chantunal da Tintern. Quatras as collia ella

strettamaing culla sort dad otras alps in nos chantun chi han pers la stima

toccanta dals paurs indigens.

8. Munt

Munt cumpara Tan 1618 sco alp da vachas da medemm'importanza sco

per exaimpel Barlas-ch, Grimmels etc. Ils signuns da quaistas alps pon
dumandar 16 renschs paja; Tan 1628 sun que giä 20 renschs.'6' Inua cha

Tera ed ils stabeis da quaist'alp as rechattaivan, pudess forsa gnir erui

giand sül lö ad examinar il terrain. II Statut cumünal da Tan 1724162 disch,
cha la gürada da god in quaist lö «dess ir infina l'agual d'Umblin dretsü
infina TEra da TAlp d'Munt.» Probablamaing sarä quaist'era statta sül

Plan Munt indicha sülla Carta Naziunala da la Svizra.'6' In quaist an ais

Munt giä banduna sco alp da vachas. II medem Statut disch nempe a p.

74: «Vdels den ir sü Munt, resalva schi gniss fat alp [voul dir da vachas].

,Sl Funtanas EB p. 144, 220.
162 G.C. Muoth, Statut del onorat comün da Zernez, Annalas 12, p. 69.
163 Cartina 1218, ediziun 1966.

Lura dessni ir inua chi plascha al comün.» I nun ais probabel cha daspö
alura Munt haja ünsacura darcho stadagiä vachas. II regulativ da Tan

1907 (vair qua sura p. 181) destinescha Munt expressamaing per alp da
vdels.

Illas alps da vdels ed insomma da muvel süt as rechattaivan ils
stabeis (fabricats) pel solit in pac bun stadi. Peis povers vdellers nu gniva
adüna pisserä toccantamaing e lur chamannas scrodaivan facilmaing.
Laschain sieuer sco cumprova üna charta da Tan 1907 a la suprastanza
cumünala:

«In sia redunanza dals 7 lügl a.c. deliberet la corporaziun da Munt
da giavüschar la tit. comunitä da volair nel Plan Munt, inua as rechattan

amo fastizzis d'ün vegl fabricat, laschar erriger üna pitschna chamanna

per dar ricover al paster. As rechattand üna tala nel Plan Munt podess la

scossa pascular quels contuorns plü razionalmaing, pernottar sün quel e'l
render, huoss'expalüdä, bainquant plü grass e plü fertil, e la scossa spar-
gness il quotidian viadi nell'Era Veglia, chi podess uschè gnir schaniada

per retrattas. Nella Piazza ais la chamanna eir decadenta, ma il restauro
da medemma da zuond pocha lavur. Uschè giavüschains, cha la tit.
comunitä lascha plü bod pussibel:

1. fabrichar Tindichada chamanna nel Plan Munt,
2. restaurar quella nella Piazza.

Sperand sün agredimaint as segna con debita stima per la corporaziun

Munt,
Zernez 17.8.07 Giachen Giamara.»

La documentaziun ourdvart s-charsa per Munt fin al glim dal 2oavel

tschientiner ais surprendenta. Sco alp da vachas sto quaista bain avair ap-

partgnü insembel cun Barlas-ch e Sarsura a la terza da Röven, main
probabel al cumün svess. Ma il Cud. Röven, cumanzä Tan 1788, nu manzuna
Munt. Uschè nun ans restan neir per quaista supposiziun oter co specula-
ziuns vanas. Siand cha'l Statut Civil da Surtasna fixand las pajas peis

signuns, nu manzuna Sarsura, percunter Munt sco alp da medemm'impor-
tanza sco Barlas-ch, ans para Tuniun da las duos alps suot il guvern da la

terza da Röven listess degna da gnir tratta in consideraziun.
Per l'istorgia moderna a partir dal 1900 posseda l'archiv cumünal eir

per Munt ulteriuras scrittüras.

9- Sarsura

Quaist'alp cumpara aint il famus documaint da Tan 15 51 insembel cun
Barlas-ch sco possess da la terza da Röven. Ella pudaiva gnir chargiada
cun 52 vachas.'64 Champel16' manzuna Talp, ma nu disch che muvel chi

gniva chargia da seis algords, voul dir intuorn Tan 1570. II Statut
cumünal dal 1724 prescriva ad Adam Regi «insembel cun tuots ils interessats

chi han drets in Talp d'Sarzura dalla grascha da salvar iminch'on ün
botsch suainter dit scrittüra.»166 Sto dimena esser, cha quaist livè eira stat
fixä giä plü bod. Ma neir quaista manzun nun ans tradischa, schi gniva
chargia da quel temp vachas o muvel süt. Percunter scriva il decan
Luzius P0T67 Tan 1805: «Sursura. In diesem Thale steht die Alp Arpschella
von 50-60 Kühen, die auch nach Cernez gehört.» II cuntschaint scriptur
nu savaiva, cha Arpschella ais ün margun da Sarsura. Nus ans duman-
dain, scha Bunaloua'68 al cunfin da Susch nun ais eir stat üna jada part da

noss'alp. I tantess da suppuoner il medem pel bain da Cristatscha. Ma
ch'ün anteriur pas-ch d'alp füss gnü vendü a privats, sta in contradicziun
cun que cha nus avain indreschi da las otras alps da Zernez.

Siand Sarsura stat possess da la terza da Röven, vain eir quaist'alp
manzunada adüna darcho aint il «Pratacol da Rövan Zuot.»'69 L'an 1781

gira la «rouda da manar la roba sü da Sarsura,»170 que chi cumprova
ch'ella eira alp da vachas, sco cha'l decan Pol attesta pel 1805. Nos
cudesch d'alp relatescha eir, cha Tan 1809 la rouda dad ir gio'n Sarsura a

perchürar Talp ais in chesa da duonna Chatrina Tschurletta.»1711 sarä stat
da vagliar, cha'l pas-ch d'alp nu vegna pasculä da bescha taschina, chi as

rechattaiva sülla muntogna o las tschimas e chi il plü tard daspö il 1803

pajaiva ün fit annual da 100-200 rentschs.'72 Nus chattain eir manzuns da

164 Vair doc. in «Vez l'alp da Grimmeis», Annalas 99, p. 59.
163 Chiamp. Top. p. 62.
,66 Annalas 12, p. 90.
167 Neuer Sammler 1805, p. 62.
'" Doc. da l'an 1448: super montem de Bona Loga, Cop. Parav. I, p. 3. - Per Bunaloua fit¬

tada a tschains aintran dal 1809 al 1849 an per an 9 rentschs, dal 1854 fin 1866 regularmaing

fr. 12.50. (Tenor Protoeol da rendaquint Arch. Zern. Cud. C 7).
169 Cud. Röven; vair nota 121.
170 Cud. Röven, p. 65.
171 Cud. Röven, p. 55.
172 Cud. Röven, p. 9-14. Ma i pudess eir esser cha perchürar vulaiva dir quia 'vagliar pervi

da l'uors'.

la roba d'alp, uschè il 1808 da la tmeglia17', 1842 e 1843 da la chudera.174

Davo la decisiun dal cumün da Tan 1862/63 da büttar aint las alps'75 para
Tinteress per Sarsura dad ir chaland.

L'an 1869 nota il cudesch:176 «La compagnia chi alpiet quist an in
Sarsura sco an da prouva, aviand referi esser contenta d'alpier inavant
ditt'alp cun las condiziuns chi vegna sün prossima prümavaira construi
da parte la terza ün margun sün Arpschella e laschà la val a disposiziun
dals alpiants per tuotta muaglia bovina ch'els crajen pudair stadier, sün
tal referimaint gnit da la terza decis:

1. Dad acceptar quellas condiziuns ed alpier inavant Sarsura üna perioda
obligatoria da tschinch ans per ogni compagnia fin fini al tur.

2. La compagnia chi alpiet quaist an, principiescha al tur; a quella perö
vain trat giò Tan ch'ella ha agiä stadiä, in maniera cha a quella resta

amo quatter ans da stadier.

3. Las lavuors ordinarias sea in Barlas-ch, sea in Sarsura fa ogni compagnia

per sè, perö vain instanzia, cha tuottas lavuors da biai deivan gnir
fattas Tautuorn, acciò cha nel cambiamaint la nouva compagnia in-
trante retschaiva Talp biagiada, voul dir chi sea fat quellas lavuors. In
fede D.G. Clavuot.»

Cur cha Sarsura gnit svalütada dad alp da vachas ad ün'alp da muvel
süt (impustüt muojas), nu savainsa. L'uorden d'alp da Tan 1907, chi re-
servaiva la val per las muojas, restet in vigur fin ch'ün cumanzet a fittar
via eir quaist'alp.

10. Murtiratsch

Ils 8 mai 15 44 elegittan ils trais cuvis da Zernez, Caspar Mor, Andreas

Caspar e Steffan Martzet, üna cumischiun da 12 homens, per far ün'alp
nouva. Dal documaint chi and relatescha'77 vain translatada qua la part
essenziala: «II homens s-chaffittan ün'alp sül Munt Murtiratsch in Plaz

Bavagnauna [supra montem Mortirasc in Platz Bounouna?]'78 cun seis

173 Cud. Röven, p. 11.
174 Cud. Röven, p. 67.
171 Arch. Zern. Actas Alps; vair eir qua sura p. 17;.
1,6 Cud. Röven, p. 32.
177 Cop. Parav. I, p. 51.
178 Eir Bouriouna (varia lectio).

cunfins dals Lavinars fin Prata Zin et da süssom Plattas fin al Lavinar dal

Müt [del Mutt] reserva per furtüna da Dieu. E quell'alp daja il cumün
chargiar e dar a mincha terzal dret per 12 vachas.» Plünavant füt previs
dals dits homens, cha'l cumün haja adüna la cumpetenza da mantegner
quist'alp o da far ün'otra; e la comunitä daja vair, scha quell'alp ais buna

o mala e guardar, sch'ella po portar daplü vachas o damain. Alura dess il
cumün decider. Plü gnit decis cha'l cumün possa laschar pascular fin als

22 mai e na daplü e cha las chavras possan ir ün di l'eivna in «Plattay», ma
na in «Mortirasc». In plü gnit decis, cha chavals e bescha nun dajan
pascular in ditta alp la prümavaira e la stä intant cha las vachas sun in alp.

Meglinavant gnit fixä cha quaist'alp nu dess appartgnair ad otras alps [da
las terzas, dimperse al cumün, dimena sco Buffalora]. Item gnit decis,
cha'l cumün haja adüna la cumpetenza da mantegner Talp o da la laschar
abandun.»

Quaist'alp bain singulara, sü per las spuondas dal Munt Baselgia, da

la quala la configüraziun dal terrain nu tradischa ils minims stizis eira, a

que chi para maniada sco reserva in cas da surplü da muvel illas alps da

las terzas. Ella vain tutta in vista eir aint il documaint dal 15 51.1 nun ais

brichaffat sgür, ch'ella surpigliet effettivamaing quaista funcziun. Ün
documaint dal 1565 '79 disch: «Tertio ha parü ad eis [= als cheus d'alp], cha

schi's gniss a far alps cumünas nouvas, o chi paress al cumün per plü
conveniaint da chargiar Talp Murtiratsch o la Tschera, schi dess il cumün

tour vachas our da mincha terzal grand per chargiar, eir da Brail, tenor
lur rata e porziun.»

Tenor il Statut cumünal da Tan 1724'80 gniva Murtiratsch chargia
cun muojas. Quella vouta eira eir il nom, uossa scumpars, amo
cuntschaint. Eir Plazbavagnauna (anno 1664 Plaz Bavagnauna), uossa

medemmamaing invlidä, eira amo in adöver.'8' Rest! in memoria fin aint

per nos tschientiner ais Mundaditsch sco alpetta peis bouvs stanghels. Lä
as vezzaiva amo intuorn Tan 1910 il toc pas-ch serra aint per laschar
manair las manadüras sur not ed il lö, inua cha'ls vagliunzs mantgnaivan il
fö per tgnair davent la «mala bes-cha» (Tuors). Intuorn il 1549 eira
Mundaditsch ün prä privat in possess d'ün tschert Nicolaus Flura. II cumün

s'acquistet però quaist prä, il barattand per ün oter sü Muottas. L'acquist

179 Cop. Parav. II, p. 733; Annalas 12, p. 135.
,8° Annalas 12, p. 7;.
'8| Annalas 12, p. 97; Tschant. EB p. 632, da l'an 1665.

sta sainza dubi in connex cun la s-chaffischun da Talp Murtiratsch.'82 Sco

alp per manadüras vain Mundaditsch amo previss i'l nouv «regolamaint
della giodia dellas alps comunalas da Tan 1877, vaif qua sura a p. 175,

190. II regulativ da Tan 1907 nomna tanter las «alps da riserva» sco
ultima «Munt Baselgia». Ma da quaista reserva nu gnit plü fat adöver.

11. Otras alps e munts per muvel bovin

a) Sursassa

Sursassa as rechatta vers mezzanot dal cumün sur otas paraits. I gniva
disferenzchä tanter il Plan Sursassa Suot, il Plan d'immez ed il Plan
Süssom, ils ultims duos uossa quasi creschüts aint. II nom cumpara per la

prüma jada in ün documaint da Tan 1448 chi descriva il cunfin tanter ils
territoris da Zernez e Susch. Ils terms [termini antiqui qui sunt super
montem Sursassam]'8' valan amo hoz. L'an 1528 s'aequista il cumün da

Zernez da Nicolai Steven «pratum unum in territorio Zernez, ubi dicitur
Sur Sassa»'84, chi cunfina intuorn ed intuorn cul terrain cumünal e da in
barat ün prä in Plazchüerf. II cumün reacquista dimena eir qua sco sü

Mundaditsch, ma eir a Tur da tuot sias alps, terrain privat per Tincorpo-
rar a seis pas-ch d'alp. Quaista enclava privata dalöntsch da Toter prövi
sarä gnida urbarisada dad ün singul paur per obtgnair ün prümaran sco

Sivü, o lura Pignai immez il god suot Laschadura, Prasüra (sur Selva) e

Mundaditsch. Che muvel cha'l cumün vulaiva stadiar sün Sursassa nun
ais cler. Plü tard ans sapchainta il trastüt da Tan 1664 cha «Sursassa dess

gnir laschà a las vachas grassas.»'8' Intuorn il 1920, d'ün temp cha quaist
pas-ch eira miss a Tabandun, e la chamanna dal paster eira schmarschida,

gniva quintà, ch'ün haja miss sü eir ils bouvs stanghels. Que ais effettiva-

maing stat il cas. Ün contrat da fittanza da Tan 1835 permetta la pasculaziun

cun bescha da taschins pur davo cha'ls bouvs sun darcho tuornats in
cumün.'86 Per muvel ester (bain exclusivmaing per bescha taschina) gnit

182 Cop. Parav. I, p. 58.
183 Cop. Parav. I,p. 3.
184 Cop. Parav. I, p. 33.
,8' Tschant. EB p. 618, art. 76.
186 yajr chap. ] 2b, Bescha da taschins, qua suot p. 241.

la fittaschun da Sursassa attestada dal Protoeol da Rendaquint'87 pur a

partir da Tan 18 31. In quel an gnit inchascha ün fit da 18 rentschs; i'ls ans

1839—1842 eiran que 42 rentschs, 1844 54, 1847-1849 — 48 rentschs.

Dal 1859 eiran que alura 140, 1860 150 e 1863 dafatta 240 francs cumprais

Ils Fops. Ans da s-charsdä da fain (uschè 1920) gniva Tera o il grass,
sco ch'ün dschaiva, eir inchantada per sgiar, que chi füt il cas eir per
Ivraina.

b) C/uozza (cun Terza) e Murter (cun Praspöl)

L'istorgia da Teconomia d'alp in Val Cluozza finischa cun Tan 1909 cha

Zernez det a fit la val a la Lia Svizra per la Protecziun da la Natura.

Quella fundet lä la prüma part dal Parc Naziunal. Che importanza cha

quaist territori s-chöntsch e desert ha gnü peis paurs da Zernez, as lascha

eruir be manglusamaing causa s-charsdä da documaints. Da la penna da

Steivan Brunies, il meritaivel promotur dal Parc Naziunal, ans ais

mantgnüda la tradiziun, cha'ls Zernezers stadagiaivan sü Murter lur vachas

tamprivas opür «fittaivan il bun paseul als Bergamascs»» voul dir als

taschins per lur bescha.'88 Ant co raiver sü per las spuondas, tschert cha'l
muvel bovin avarä pasculä i'l Grass da Cluozza giò sper Taua. Fitta-
schuns da Cluozza sun attestadas Tan 1812 per 13 rentschs, 1816 per 24

rentschs, alura 1851 insembel cun Murtaröl per 100 rentschs, finalmaing
i'ls ans 1857 fin 1865 per imports da 180 fin 420 francs. Eir qua nu
savainsa da dir, schi gniva chargia be bescha o eir muvel bovin. L'an 1868

«ils Grass della Val Cluozza, tant d'üna co dell'otra vart dell'ova reistan
dels 10 juli inavant a disposiziun della comunitä, gnand quel pas-ch da

quel momaint in via reserva per la scossa dellas muojas.»'89 Que eira

veglia tradiziun.
Aint il vegl Statut cumünal da Tan 1664 vain decretä: «Cuvits cun

muntaduors da comün e güraduors sun culpaunts iminch'eivna ün d'els

cun gl prossam vschin chi ha muojas da ir aint a Murtaer a salinar las

muojas.»'90 Ün oter artichel tratta dals tors «aint a Murter tiers las

muojas.»191 Ed il Statut da Tan 1724 disch: Las muojas dapo las vachas in

187 Arch. Zern. Cud. nr. C 7. Protoeol da Rendaquint. 1786-1866.
188 yajr 5 Brunies, Excursiuns tres il Parc Nazionel Svizzer, p. 40.
189 Vair chap. 12b, Bescha da taschins.
190 Tschant. EB p. 618, art. 80.
'9' Tschant. EB p. 624, art. 106.

alp den ir in Plaz Bevagnauna et zieuva ir aint a Murter, ma primo in
Prä d'Spöel u vero in La Tschera, sco plascha al comün.»192

I'ls ans 1802 fin 1807 eira gni schmers il God da Falcun a dretta da la
sboccadüra da la Val Cluozza. Que chi vanzet eira ün pas-ch cha'ls
Zernezers dettan subit a fit Tan 1810 per 72 rentschs. Peis ans 1811 fin 1817

entrettan alura be 60 rentschs Tan e que cumprais il fit per Munt. II
pas-ch giaiva schminuind, uschè cha (oters?) fittadins pajettan il 1819 be

48 e 1820, 1821 dafatta be 14 rentschs. Ma dal 1830-1832 füttan que darcho

bels 60 rentschs.'9' Davo quaist datum mancan manzuns. Intuorn
Tan 1890 giaivan las chavras aint in Falcun. Hoz ais quaist territori
cuverna da bels larschs.

c) Murtaröl e Tantermozza

D'importanza bain modesta sarä adüna stat Murtaröl sur il god da Val
Raschitsch fin sül fil vers Cluozza. II Statut dal 1724 manzuna quaist
pas-ch alpester per la prüma vouta: «Murtiröl ais frudiä [exclus da la

pasculaziun] infina a sger; Thura vaun sü ils bouvs.»'94 Insembel cun
Sursassa e Murtiratsch (in special Mundaditsch) füss que dimena stat il terz
munt dals bouvs da Zernez. I po esser cha in ün temp plü remot saja gni
stadagiä sü Murtaröl eir oter muvel. II nom Teja Pieucha per üna part da

quaista spuonda eira üna vouta la teja d'ün paur da medem nom. La
schlatta ais documentada a Zernez daspö Tan 1489.'9S Id ais pac probabel,
cha qua s'haja mantgnüda la memoria a Thom chi la fet sü; blerant sarä

Pieucha stat il possessur. In quaist cas avessans qua ün nouv muossa-
maint per ün prümaran o forsa dafatta ün'alpetta privata, sco chi existivan

plü bod bleras in Engiadin'Ota.
Tantermozza cumpara in documaints pur vers la fin dal igavel

tschientiner e que adüna be sco munt per bescha.'96

192 Annalas 12, p. 74.
1.3 Arch. Zern. Cud. C7 Protoeol da Rendaquint.
1.4 Annalas 12, p. 74.
191 Vair RN III, p. 804.
196 Vair chap. 12b, Bescha da taschins, p. 256.

12. Tschimas e murteras
sco munts da bescha e chavras

Dasper las alps per muvel bovin da lat o süt vanzan in nossas muntagnas
amo adüna spuondas e vallettas pasculablas per muvel manu, bescha e

chavras. In Engiadina vegnan quaistas tschimas o murteras nomnadas

solitamaing munts. Bod minch'alp da muvel bovin avaiva survart amo
seis munt e cun que suvent daplü pas-ch per la bescha co que cha'l
cumün bsögnaiva.

a) Bescha da cumün

Quaista, apaina missa suot paster eira il prüm divisa in trais scossas. Ün
artichel dal Statut cumünal decretä Tan 1653 tuna: «Immincha terza

gronda, daspö cha la bescha va in alp u a munt seja culpaunta da stadier
la bescha sün lur pasek.»197 Ma fingiä dudesch ans plü tard quaista decisiun

vain moderada uschè: «Bescha dess ir in duos trops tuotta stat.»198

La divisiun da l'intera scossa o mantunera in be duos tröps nu permet-
taiva be da spargnar ün bescher, ma facilitaiva eir la pasculaziun dals

munts o tschimas cun main cumplicaziuns. Perque restet ella in vigur fin
tard aint pel 19avel tschientiner. Ella valaiva eir pel temp da prümavaira
ant co ir in alp e Tutuon davo il retuorn dals munts. Sur not gniva la
bescha tgnüda in stallas, ch'ün nomnaiva stabeis. II Cud. Viasura, p. 71

scriva: «In quist an 1854 ais cun las duos terzas [= ils 2 terzals] da Röven
Sura e Suot fat far il stabel dalla bescha, et ha cuostà fr. 43.86, uschè

nossa part fr. 14.62 et medem capital spais our dal daner cha la terza
posseda, cun la condiziun cha tal capital vegna comparti sün la bescha per il
nomer da ses ans, cioè 3 centesims per ogni cho cumanzand il 18 5 4 fin
1859 cumprais eir il medem.» Id as trattarä qua da reparaturas vi d'ün stabel

vegl aint in Ertas. II stabel fat sü cun müraglia solida e cuverna cun
bun tet deriva da Tan 1868. Interessant ais cha'ls trais terzals: Viasura,
Röven Sura e Suot fuorman qua üna corporaziun. Eis s'oppuonan amo
Tan 1915 dad admetter bescha dad otras parts dal cumün, maigra cha que
eira stat accordä in üna «cunvegna Tan 1868 dal momaint cha il stabel

gnit fabricha.»

197 Tschant. EB p. 636, art. 166.
1,8 ibid. p. 621, art. 89; uschè eir Statut da l'an 1724, Annalas 12, p. 73.

II stabel peis oters trais terzals: Runatsch, Viasuot e Plaz sarä stat

quel aint illa Serra, inua ch'ün il fet sü aint illa müraglia dasper la veglia
tuor. Quaist local da var iox 13 meters quadratura vain interpretä da

Clavadetscher/Meyer, Burgenbuch p. 207 sco veglia suosta. L'an 1856
venda la signura «Alberica von Planta, geb. Gräfin Christ von Zuoz an
Herrn Domenic Bezzola alle ihre Liegenschaften in Zernez als a) das

Schloss Wildenberg, d) Schafstafel la Serra .»'" Quella vouta
dimena (sco amo hoz cuntschaint da glieud veglia) il fabricat avaiva nom
«Stabel da la Bescha». Üna veglia fotografia il muossa amo cun tet plü o
main intact.200 Co cha'ls Plantas eiran gnits in possess da quaist stabel e

sch'els il daivan a fit als terzals, nu savainsa. Hoz ais el darcho possess
cumünal ed il cumün ais dimena eir svess conrespunsabel pel sdischagia-
maint ch'el stuvet patir i'ls ultims ans.

Che munts cha la bescha da Zernez pasculaiva da preferenza nun ais

tschert. In dumanda gnivan las tschimas dal Munt Baselgia, inua cha

pro'l «Stabel da la Bescha» sur La Rosta existiva amo avant pacs decennis
la chamanna dal bescher. Ün bun munt eira Muntatsch (stat plü bod part
da Pülschezza)201 cun sias chamannas suot e sura. Id ais da suppuoner,
cha la scossa chi pasculaiva lä, gniva eir our a Pradea e plü inoura fin las

Murteras da Munt e da l'Ova Sparsa, inaint fin al Fourun da Pülschezza.
Nossa bescha pasculaiva eir giò a Bunaloua al cunfin da Susch, in Val
Tantermozza, aint illas Urezzas da Barlas-ch e finalmaing aint in La
Schera, cur ch'ün nu preferiva da fittar quaista a taschins.

b) Bescha da taschins

Munts e tschimas laschadas a Tabandun da nossa populaziun han svagiia
daspö blers tschientiners Tinteress da beschers lumbards, cha nus nomnain

taschins. Noss taschins, solitamaing bergamascs, gnivan nan sur il
Bernina in Engiadin'Ota, sur il Passo di Fraele in Engiadina Bassa. Sün

territori da Zernez s'interessaivan eis pustüt peis munts illa Val dal Spöl
e Valdera (Val dal Fuorn). Davart l'istorgia dals taschins in general
orientescha Sprecher/Jenny, Kulturgeschichte der Drei Bünde, p. 47,

103, 224, 559, inua chi vain rinviä ad ün'ampla litteratura.

199 Arch. Zern. Prot, da cumpras e venditas da l'an 1838-1880, 1, p. 40.
2°° Vair fotografia.
201 Vair chap. Pülschezza p. 221.

Matias Perl da Tschierv, intuorn Tan 1916.

II pas-ch predilet peis taschins sül territori da Zernez eira quel da

l'Alp La Schera. Ella vain nomnada a nos savair per la prüma vouta Tan

1523 in ün documaint chi fixaiva ils cunfins tanter «TAlp dal Gial e TAlp
Latschera». Dad üna translaziun da quaist documaint latin in rumantsch

procurada da Leon de Leon da Zernez Tan 1653 rechavainsa il seguaint:
«. Item haun eir udi signur Casper Mor, signur Jachen del Nair a

nome dal Comün da Cernez cun lur avua oder plidader gl nobel signur
Peider Travers da Zuotz respondaduors in igl lö da la differentia. In
Zuotz adi 19 Junij 1523 haun sententia sco zieva:

Chia ls confins, fuond, aschgs, paschgs da la Alp dal Gail chi ais da

Bormins, stenden, fineschen e sean infina a mez la prossima wall infina
gio Tova gronda da la vall da TAlp dal Giall vers Talp da Latschera giont
insu par mez la ditta Vall Gronda infina süsom e spera gl term süsom
oder sül plü hot da la Val Nüs e cleramaing s'vetza, e gnond in giò da lä u

per la predetta vall e dal term süsom la Val Nüs par metz la Val giö
infinna Tova gronda, la quala vain our da la Val San Jachian da Freil.

Plü inavaunt cha'ls confins, fuond, ascks, pascks da Talp da

Latschera chi ais dal comün da Cernetz s'stenden, sean e fineschan infinna a

metz la prosma gronda val surscritta ed infinna da Talp da Latschera vers

gl Gial giond in sü e giond in giò sco sü zura dit ais, sco gl term süsom,
in mez e giosom la surscritta val muossa cleramaing .»2°2

Sco ch'ün po concluder dal documaint da Tan 1565 citä i'l chapitel
Murtiratsch20', as pensaiva per temps da far landroura ün'alp per muvel
bovin. Quetant nu gnit perö mai realisä. Sererhard scriva: «Weiter under
diesem Ort hinab ligt die denen Bergomascer Tesini verlehnete
vornehmste Schaaf-Alp genant La Tschiera.»204 El raquinta cha qua ils
taschins chaschaivan our dal lat nuorsa ün'excellenta puina. La ruina d'üna

tegia fotografada intuorn il 191620' para dad affirmar cha qua Teconomia

alpestra avaiva üna jada sia aigna taimpra. Seguond il Protoeol da Rendaquint

dals ans 1786-1866 gnit La Schera fittada da Tan 1808 fin 1866 per
uschedir an per an e que fin Tan 1847 per imports da 200 fin 2 5 o rentschs.

Be peis ans 1831 fin 1835 reuschit que ad ün fittadin da sbassar il fit sün

202 La copcha chi ans gnit suot ögls as rechatta a l'Arch. Chant. illa s-chacla A Sp. III 6 c) 2;

ibid. üna copcha manglusa da l'original latin. Quaist para dad esser stat mal legibel, perche

tant la copcha co la translaziun nu san leger divers noms dals mess in dieta a Cuoira
e da lur cumüns.

203 Vair qua sura p. 230.
204 Sererhard, p. 111.
201 Vair fotografia a p. 237.

i jo rentschs. L'an 1860 percunter raivet el sün 850 francs. Chi sa, che chi
sarä stat il motiv!

Eir ils munts a schnestra da TEn han atrat fingiä bod Tattenziun dals

taschins. L'an 1655 dan ils cheus d'alp da Plaz a fit «agl taschin» Terba da

Muntatsch per ün an da la Chavüergia da Val Durezza ed agl Plattaj infina
süsom la tschima incunter l'Ova da Clüsa. «. ais dat sü ä Miser Michiel
Pegurt da Büscha, huossa sta a Latschera, e par ditta muntogna impru-
metta da pajer aunt co dismuntar dalla muntogna ses dichatuns. Adi
ut supra maister Gisep e cump(ar) Nuot Cristel aun fat eir eis a noma da

tuotta la prada da Muntatsch sur la Crappa da Muntatsch Suot, et al sura
scrit Miser Micheil ais culpaunt da pajer Terba quaist onn dichatuns

quatter e mez.»2°6

Interessant ais cha aint in Muntatsch, fingiä ant chi füt cumprà oura
ün inter cuntegn da prada per augmantar il pas-ch da Pülschezza, ils

singuls paurs daivan a fit lur fuond in comuniun a taschins. Aint il Copial
Grass as chatta la copcha dad ün relativ «bulatin» chi merita da gnir
reprodüt:207

«Ils maiuors della prada da Muntatsch per non savair lur prads haun

parti la ante scritta somma giö dad ün bulatin per maun dal signur
mastral Dumeng dil Non fat sub anno 1657, die 15 augusti tenor infra co-

piat verbotim tenor haun gut dal taschin iminchün lur portiun.

Anno 16J7, adi ij augusty. Memoria dalfit Muntatsch.

Agl bain Dre Nuot Pitzen
miss in pertida da Jon Nuot Pitzen R2

Agl bain Peider Plitscher
al compar Nuot Cristel miss in pertida Cr. 20

per gl compar Martin
Prä Dre Losch
Prä Nuot Rangistel

miss in pertida da Jachen Rangistal
a Nuot Cristai miss in partida

Prä Armon dal Non

Cop. Grass, p. 57.

Cop. Grass, p. 56.

er. 20 Cr. 40
er. 16

er. 25

er. 25 Ri
Ri

er. 16

Ri
Ri R2

er. 18

er. 18

er. 26

Prä Jachen Zondar pajä con daners er. 9

Prä Jon Zondar er. 9

Prä Peider da Ramuont pajä a Maria con
daners er. 9

Prä Ton Florin miss in pertida dal comp[ar]
Nuot Cristai
et da seis frar Martin
Prä Jon Pitschen Zanet miss in sia partida
Prä Nuot Tschurletta
Martin Butin par 2 parts

pajä a Maria con ün per schierpas.

Anno 1658, adi 13 november, eau e maister Gisep Dremacina als

vaini gulivats e pajeds.
Tut aint per gl Plattai dichituns 3 cun las tsches[s]as.»
L'an 1699 vain Muntatsch Sura e Suot (ouramai amplifichä tras la

cumpra da fuond privat) dat a fit als taschins «Hogni Bene Breda ed

Anthoni Güset in compagnia» per quatter ans per ün fit annual da 23

filips.208 Per fittaschuns da Pülschezza (cumprais Muntatsch?) vair eir p.

225.
* * *

Nus vulain desister dad entrar in quaist tractat plü a fuond ill'istorgia

dals taschins suis munts da Zernez. Alchünas indicaziuns concisisch-

mas in üna glista cronologica ston bastar. Ellas voulan muossar in prüma
lingia, che munts chi gnivan pasculats da bescha taschina durant il 19avel
tschientiner:

«Anno 1791 vegn distribui il daner dal taschin (da Sarsura?), R. 2,

er. 28 percha.»209
Anno 1803 fin 1817 aintran an per an in chascha da la terza da

Röven «fits trets di las muntognas», pustüt Sarsura e que da R. 105 fin
195. Expressamaing la «cima di Barlas-ch» vain nomnada Tan 1804.2'°

1829. In Champsech as trattegna il taschin Cristoffolo Chiarelli; vair

qua sura p. 199.

Cop. Grass, p. 66.

Cud. Röven, p. 4.
Cud. Röven, p. 8.

1835 Tantermozza, Murtaröl cun Spadla Bella, Sursassa (davo
cha'ls bouvs sun tuornats) vegnan fittats a Francesco Savoldelli per 41

filips.2" Ma fingiä plü bod ais documentada la fittaschun da Tantermozza,
nempe dal 1810 e 1823 per 13.40 rentschs, 1812 fin 1817 per 30 rentschs.
Retschercha füt quaist pas-ch eir dal 1835 fin 1838 e gnit fitt! insembel
cun Sursassa e Murtaröl per 120 e 136 rentschs.2'2

1863, Sursassa vain fitt! a Gaetano Savoldelli per 160 fr.21'

L'an 1867 vegnan dats a fit Stabelchod cumprais Chantsech a Bor-
tolo Beriaci (vair qua sura p. 189).

1868, Val Cluozza cun Piz Terza (cun excepziun dals grass) vegnan
fittats ad Adam Silvestri da Livigno per 3 50 fr.214

1873, Prà d'Spöl, Murter cun Piz Terza, Val Cluozza (vart dretta)
vegnan fittats a Bellini Candido di Fino del Monte, circondario di Clu-
sone (prov. Bergamo) per 800 fr. Bellini survain il dret da far sü üna
chamanna in Pra d'Spöl, per la quala Zernez furnischa la laina «e qualche
tole» (dimena alchünas tablas da tola pel tet).21'

1877, ün tschert Bonassi piglia a fit Ivraina, Champsech e las tschimas

da Laschadura (vair qua sura p. 203).

1882, ils 15 gün, ün tschert Arrighetti aintra cun sia scossa sur il
Pass da Fraele e vain fermà il prüm per 4 dis al cunfin, nun aviand il
permiss d'entrar. Dals 19 als 29 gün sto el spettar e laschar visitar la scossa
dal veterinari Letta, ant co entrar «in sias muntagnas». Arrighetti avaiva

tut a fit Terba da la Prasüra ourasom Val Cluozza.216 La seguonda mitä
d'avuost metta Zernez a Tinchant alps e munts, tanter quellas
Pülschezza, Sarsura e Tantermozza.

1891, Giacomo Sterni da Lovere presso Bosio (prov. Bergamo)
vuless tour a fit alchünas da nossas alps ed offerescha 775 liras per Buffalora,

250 liras per La Schera (Seria), 800 liras per Laschadura (la

Sezura).217

1891, Arrighetti Francesco da Bossico (Prov. Bergamo) piglia a fit
La Schera per 3 5 o liras a cundiziun cha la «cassina (tegia) venga riordi-
nata» e cha la Punt Puriv vegna reparada per pudair passar cun bescha e

2.1 Arch. Zern. doc. nr. 44.
2.2 Arch. Zern. Cud. nr. 7, Prot, da Rendaquint peis ans 1786-1866.
2.3 Arch. Zern. doc. nr. 44a.
214 Arch. Zern. doc. nr. 53.
2" Arch. Zern. doc. nr. 61.
2.6 Tenor duos chartas i'l Arch. S. Mar.
2.7 Quaista notizcha e las seguaintas trattas da palperis da Arch. Zern. Actas Alps. II A.

241



muvel bovin. La prümavaira dal 1892 insista Arrighetti chi al vegna
finalmaing tramiss «la scrittüra d'affittanza al piü presto possibile, per che

possa anch'io stabilire coi miei clienti il carico dell'alpe stessa.»

Arrighetti nun eira dimena il possessur dal muvel, ma ün impressari. Zernez
l'avaiva impromiss La Schera, la det pero in seguit a fit ad oters.
Arrighetti nomnet quaist agir «violaziun dal contrat». El scriva: «Vorrei sa-

pere io - Mangiano essi pane o parole? Che credono ch'io sia, di trat-
tarmi in questa maniera? Povero si, ma gentiluomo.» D'üna charta dals

12 lügl al cumün resorta cha'l fittadin chi avaiva survgni la preferenza
eira Curdin Grass dal Fuorn. Grass, chi avaiva tut a fit eir Tantermozza,
chargiaiva ils munts cun muvel ester, faiva dimena eir d'impressari. El
nun avarä pretais la renovaziun da la teja.

1892/93, Sterni Giacomo, chi as nomna «casar» (chaschader o sogn)
piglia a fit La Schera cun Murter e La Drossa, 1894-1897 eir Laschadura.

(Vair qua sura p. 204)

1896, Poloni Angelo da Fino del Monte presso Clusone (prov.
Bergamo) vuless tour a fit TAlp Pülschezza (Puliassa).

1898, Cochetti Michele de Bossico alpchaja in La Schera cun
Praspöl e Murter fin «Tacqua di Val Chiossa [Cluozza]; el paja fr. 1050 fit. El
ha tut a fit eir Ivraina e s'interessa pel MargunGrimmels. L'an 1899 paja
el per la Murtera da Stabelchod fr. 120.2'8

1898, Baignini Giuseppe di Lovere per Qualini (prov. Bergamo) ha

a fit Talp Tantermozza.

1899, Baignini Battista s'interessa per TAlp Pülschezza (Pugliessa).

1899, Canova Ipolito, abitant a S-chanf, s'interessa per TAlp
Pülschezza.

1900, Menardini Giuseppe da Bossico offerescha per «Sasa o Sa-

sura» Sarsura) 5 50 liras «a carico completo oppure lire 450 a solo
carico di animali bovini, equini (chavals) e suini (porcs)».

Per Teconomia dal cumün füttan las fittaschuns durant tschientiners

d'importanza considerabla. Dasper ils fits per lur munts chi rendaivan an

per an diversa tschient rentschs (plü tard francs) inchaschaiva Zernez eir

taxas da transit per bescha chi giaiva in Engiadina Bassa (Susch, Ardez-
Val Nuna). II Protoeol da Rendaquint las nota daspö Tan 1808.1 gnivan
quintats per regia 6 rentschs, a partir da Tan 1854 fin 20 francs e daplü.
Da remarchar resta amo, cha taschins chi's plachaivan süllas tschimas da

2,8 Vair qua sura a p. 191.

las alps da las terzas, avaivan da pajar il fit a quellas. Vair p.ex. Grimmeis
(Annalas 99, p. 70), Stabelchod (qua sura p. 191), Laschadura (p. 204),
Barlas-ch (p. 214), Pülschezza (Annalas 99, p. 80), Sarsura (qua sura p.
228). Las entradas da las terzas nu cumparan aint il Protoeol da

Rendaquint.

L'istorgia da la pasculaziun da noss munts tras bescha taschina
finischa cun la fundaziun dal Parc Naziunal daspö il 1909 (Val Cluozza) e'l
cumanzamaint da la prüma guerra mundiala. Dals impressaris (per part
possessuors?) da la bescha ed oter muvel ester proveniaints da las vals

bergamascas cuntain nossa glista varsaquants noms. Anonims restan lur
pastuors (ils beschers, ils vairs taschins) cun lur puobatschs e chans bar-
bets, chi passantaivan alch mais sün noss munts in misras chamannas a

eundiziuns ch'ün hoz nun as po quasi plü figürar.

c) Chavras

Per las chavras vanzaiva tuot que cha ne muvel bovin ne bescha nu pa-
sculaivan gio, dimena god, laviners e blaischs inaccessiblas ad oter
bestiam. Alps da chavras nun han sgür mai existi a Zernez. II cas da Grim-
mels, chi Tan 1845 stadaget 30 chavras cun agen chavrer ais indubitabel-
maing unic.219 Uschigliö il chavrai, chi furniva durant la stä la granda

part dal lat per chasa, turnaiva saira per saira in cumün. Ils usous ed ils
bocs pero gnivan zavrats oura e miss aint in Spadla Bella ot sur il god da

Pülschezza. L'utuon cur cha las chavras eiran süttas las laschaiv'ün a Ta-

bandun our il liber in lous chi nu vezzaivan il cumün. Amo vers la mitä
dal i9avel tschientiner capitaiva, ch'ün s'interessaiva per ellas e lur usous
novels pur vers prümavaira e las pigliaiv'our da la Grippa da Plei e

Praslönch darcho in stalla. Quetant savaiva da quintar il vegl magister
Giachen Giamara, chi in giuvens ans ais svess stat perdütta da quaistas
metodas.

Cur cha durant la prüma mitä da nos tschientiner la fittaschun dal

pas-ch d'alp e da munts e paurs da la Svizra Bassa cumanzet a restrend-

scher quel miei chi'd eira vanzä per las chavras, as stuvettan ils massers

dostar cun protestas, aviand eis a dispusiziun be plü ils Lavinars e Sur-

2,9 Vair «Vez l'alp da Grimmeis», Annalas 99, p. 74.
220 Arch. Zern. Actas Alps.

sassa. L'archiv cumünal conserva üna tala protesta da Tan 1937.220 Ella
sarä bain statta Tultima, siand il chavrai scumpars our da Tagricultura da

Zernez sco in blers oters lous da nos chantun.

Remarcha finala

A la reuschida dal tractat preschantä qua sura han contribui considera-

blamaing ils funcziunaris da TArchiv dal Stadi a Cuoira (sar dr. Silvio
Margadant, sar dr. Ursus Brunold e duonna Anne Kathrin Ott), sco eir
sar magister secundar Roman Andri, archivar cumünal a Zernez, sar
Gudench e sar Linard Danz da Tschierv, finalmaing duonna Silvia Saluz-
Bezzola a Lavin, chi am fet attent al Cudesch dal terzal da Röven Suot ed

am det il permiss dad ütilisar quel. II redactur da las Annalas, sar rav.
Gion Gaudenz, ha let Tinter manuscrit e corret svistas e sbagls. El ha eir
contribui la traducziun dal documaint latin da Tan 1575, 16 gün (vair qua
sura a p. 148). Eu als ingrazch per lur serviziaivlezza. A dr. Lothar
Deplazes, Turich, eschans arcugnuschaints ch'el ha contribui alchünas

precisiuns per la versiun rumantscha. II preschaint tractat cumparirä
insembel cun «Vez Talp da Grimmeis» (Annalas 99, p. 53-115) eir sco
broschura.

La Regenza dal Chantun Grischun ha pajä ün considerabel import
vi dals cuosts da stampa e dals separats.

